Ka tisa-ni rigixxi'akana ge
Jesus-ni ka nu ben Mateo-ni

Lo yetsi-ni dia 14 ka benne ukake xutto Jesucristuha
(Lc. 3:23-38)

1Lo yetsi-ni rigixxi'a 1a ka benne ukake xutto
Jesucristuha. Labie uke benne datie David lhe Abraham
lhe.
2Abraham-ni bije Isaac,
Isaac-ni nna bije Jacob,
Jacob-ni nna bije Judé lhe ka betsiniha lhe.
3Judé-ni nna bije Fares lhe Zara lhe. Nan ge ka benneha
uke Tamar.
Fares-ni nna bije Esrom,
Esrom-ni nna bije Aram.
4Aram-ni nna bije Aminadab,
Aminadab-ni nna bije Naasén,
Naas6n-ni nna bije Salmoén.
5Salmén-ni nna bije Booz. Nan ge Booz-ni nna uke
Rahab.
Booz-ni nna bije Obed. Nan ge Obed nna uke Rut.
Obed-ni nna bije Isai.
6]sai-ni nna bije David benne unnabie ka benne Israel-ni.
David-ni nna bije Salomén. Nan ge Salomén-ni nna uke
nuila ge Urias.
7Salomén-ni nna bije Roboam,
Roboam-ni nna bije Abias,
Abias-ni nna bije Asa.
8Asa-ni nna bije Josafat,

San Mateo 1 2

Josafat-ni nna bije Joram,
Joram-ni nna bije Uzias.

9 Uzias-ni nna bije Jotam,
Jotam-ni nna bije Acaz,
Acaz-ni nna bije Ezequias.

10 Ezequias-ni nna bije Manasés,
Manasés-ni nna bije Amoén,
Amoén-ni nna bije Josias.

11 Josfas-ni nna bije Jeconias lhe ka betsiniha lhe. La'ania
nuha bedaxxu ka nu Babilonia-ni ka benne Israel-ni
nna dechekana ke daka lo yu gekaniha.

121ki de chi bisinke Babilonia, Jeconias-ni nna bije
Salatiel,

Salatiel-ni nna bije Zorobabel.

13 Zorobabel-ni nna bije Abiud,
Abiud-ni nna bije Eliaquim,
Eliaquim-ni nna bije Azor.

14 Azor-ni nna bije Sadoc,
Sadoc-ni nna bije Aquim,
Aquim-ni nna bije Eliud.

15 Eliud-ni nna bije Eleazar,
Eleazar-ni nna bije Matén,
Matén-ni nna bije Jacob.

16 Jacob-ni nna bije José benne uka nubiyd ge Maria nan
ge Jesus-ni, delaba Jesus benne anke Cristuha.

17Laxkala sité (14) libixxi chi ute iki de Abraham-ni nna
atti uli David-ni nna a sita (14) libixxi chi ute iki de David-ni,
nianna tti dechekana ka benne Israel-ni daka Babilonia, nna a
sita libixxi chi bedete iki de tti dechekana ka benne Israel-ni
daka Babilonia, la'anialiba tti uli Jestis benne anke Cristuha.

Ani uka atti uli Jestis-ni
(Le. 2:1-7)

18 Ani uka tti uli Jesucristuha: Maria nan geeha chiba du
José-ni rinnabe benneha ki utsa nake. Ttaka lanila tse'e len
luesikeha nna Espiritu ge Tata Do Yebdha chila benie ki bija
xi'in Maria-ni. 19Ttaka José benne biyt dhi Maria-ni ankabe
ttu benne runi latsiru attiba ankaba geni, laxkala labi raka
lebie ugwebie Maria-ni elhittu lo benne. Aniha uka nna

3 San Mateo 1, 2

belaba le José-ni sigdba udhé ikie benneha. 20Ttaka atti chi
rulaba lebie unie aniha nna bitsianie ttu ela. Lhe'e ela geeha
nna uka xxe ttu anjeli ge Tata Xisiha nna ree bie:

—José, benne datia David, bittu gasinlu dhilu Maria-ni,
kumu binto nuje-na Espiritu ge Tata Do Yebaha-ba benie ki
nuje bi'in-na, 2'nianna gali ttu nuto biyt to nna kixxalu 14abi
Jestis, kumu labi odilabi ka benne lhe'esi gebi lo ka tulha
ruinke.

22Ty4 nuni uka ki gwado tisa ge nu ra Tata Xisiha profeta
Isafas-ni ki kixxi'enna ka benne. Profetaha nna utixxi'ana
nuha, rana:

23Ttu nuila ribani abittu bixa chi benna, nuha uja xi'inni.
Nianna gali ttu nuto biy1 to.
Nutoha nna kixxake 14bi Emanuel.
(Emanuel dienna innéana: Tata Do Yebaha doe len ri'i.)e

24 Atti beben José-ni nna benbe attiba raba anjeli udhelha
Tata Xisiha, uxibe Maria-ni udo lenie. 25Ttaka labi bixa
bedhaka José-ni benneha nna uli bintoha. Bintoha nna utixxa
José-ni 1abi Jests.

Ka nu tee elha rieni gekaniha ugiakana gwalannikana Jests-ni

1Atti rinnabia Herodes-ni, la'ania uli Jests-ni lhe'esi

Belén. Belén-ni rena daka lo yu ge Judea. La'ania bisin
ttu chupa ka nu tee elha rieni gekani, ddkana daka ta riria
ubisa nna bisinkana lhe'esi Jerusalén-ni, 2rinnaba tisakana,
rakana:

—:Gon-ni tee binto si uli, deldba bi'ini akabi nu innabiabi
ka benne Israel-ni? Kumu chi bilentu ttu beli runna liina gebi,
biriana dana daka ta riria ubisa-na. De nuha nna datu kini
udd xibitu arlobi.

3Atti biyienin Herodes-ni lhe iyadba ka benne ge
Jerusalén-ni nu ra ka nuha, nianna bechacha ikikani nna
bedtina kana. 4Nianna tti bottupa Herodes-ni ka nu loni ge
ka bixxudiha lhe ka nu rule'ekinna ka nu Israel-ni nu ra lo
bia bennabi bodha'an Moisés-ni, nianna tti unnaba tisana ka
nuha, rana kana:

—¢G4 daka gali benne anke Cristuha?

@ 1:23 Isaias 7:14

San Mateo 2 4

5Ka nuha nna bekabikana geni, rdkana:
—Daka lhe'esi Belén ge Judea-ni, niha teeki gali benneha
kumu aniha ra lo ka yetsi ben profeta ge Tata Do Yebaha,
6tti ree:
Lu, lhe'esi Belén relu daka lo yu ge Juda,
delo adi ka yiesi elha se'e daka Juda-ni abittu akinlu
deki lu ankalu ttu yiesi xka'aru.
Kumu lagwi gelu iria ttu benne ake nu innabia.
Benneha ku'e ka benne kiaha neda, delaba ka benne
Israel-ni.b
THerodes-ni nna ttibana uxina ka nu tee elha rieni
gekaniha, kini bina tsena nukaxattiga biria beliha. 8Nianna
udhelha ttebana ka nuha diakana Belén nna rana kana:
—Gwaltsia nna gwalinnaba tisa tsitsi ge nutoha. Ganna
chi gwaxxakale bi nna etetixxi'enle neti kini anadgaba neti nna
tsiagabaa sadu xibia arlobi.
9Ka nuha nna iki de chi biyienkinna nu ra Herodes-ni,
nianna ulu'u ttebakana neda diakana nna beli bildkinna biria
daka ta riria ubisaha, daneruba nuha lokani. Bisinliba nuha ttu
lii iki yo'o ata tee bintoha,
la'anialiba nna gwalhedana.
10Tti bildkin nu tee elha rieni
gekaniha beliha, nianna yalha
itta beddna lekani 1"nna
tti uta'akana lhe'e yo'oha
nna bildkinna bintoha len
nan gebi Maria-ni. Nianna
bed xibikani arlobi nna
udhali ttebakana ro'o ka nu
denkanaha nna begwekana bi
oru lhe yala lhe seti nurure |
ixixxi nu tee l4ni mirra lhe.
12Tti chi beyeki ka nu tee elha
rieni gekaniha deyyakana nna
botseaba neda gekani kumu
de lhe'e ela bitsiakinnaha ra Tata Do Yebdha kana:
—Bitturu eyekile etele ata do Herodes-ni.

(San Mateo 2:10)

b2:6 Miqueas 5:2

5 San Mateo 2

Ka tata nan ge Jestis-ni bexunni lenke bi bisinke Egipto

131ki de chi bed4 ka nu tee elha rieni gekaniha, nianna
bedetsiani José-ni ela. Lhe'e elaha nna bela'anie ttu anjeli ge
Tata Xisiha nna ree bie:

—Ugwadha nna uche binto-na lhe nan gebi-na lhe,
bexunni lenke nna ugia lenke daka Egipto. Niha-ba tse'ele
axtaliba ganna chi utixxi'ania lu, kumu Herodes-ni idhelhana
egilakana binto-ni ki uttikana bi.

14 Aniha uka nna ugwadha tteba José-ni lo relaha, chebie
bintoha lhe nan gebiha nna ulu'u ttebake neda diake daka
Egipto. 15Niha-ba use'eke axtaliba atti chi utti Herodes-ni.
Aniha uka ki gwado tisa ge nu ra Tata Xisiha, tti benie ki
unne benne uke profeta geeha, ree: “Egipto re Xi'iniaha,
beyaxie.”c

16Herodes-ni nna tti ute denna deki benba le ka nu tee
elha rieni gekaniha, labi liikinna eyekikana ki sattixxi'akinna
na. Nianna bisa'a xxattinna nna benna mandadu kini
gwettikana iyaba ka nuto biyt to se'e lhe'esi Belén-ni
lhe ka nuto se'e lhe'e ka yiesi se'e abi'iba niha: iyaba ka
nuto ankakinna chupa ida lhe ka nu gwexxaru lhe. Aniha
benna kumu bedaxxu ni'ani nu utixxi'a ka nu tee elha rieni
gekaniha. 17 Anfha uka ki gwado tisa ge nu unne Jeremias
benne uke profeta ge Tata Do Yebdha, tti ree:

18 Lhe'esi Rama biyien tsi'i ttu benne,
rinnee lhe ribesi xxatte de releninie.
Raquel-niba nuha ribesina ge ka xi'inniha,
labi rebe xen leni kumu de utti ka nuha.d

Ka tata nan ge Jestis-ni besinke lenbi lhe'esi Nazaret

197ki de tti chi utti Herodes-ni nna bedetsien José-ni attu
ela tti doe Egipto-ni. Lhe'e elaha nna bodola'anie ttu anjeli ge
Tata Xisiha. 20 Anjeliha nna ree bie:

—Beyadha nna beche nuto-na lhe nan gebi-na lhe, nna
beyya lo yu ge ka nu Israel-ni kumu chiba utti ka nu ruinkana
uttikana nuto-na.

€ 2:15 Oseas 11:1
d 2:18 Jeremias 31:15

San Mateo 2, 3 6

21 Aniha uka nna beyadha ttebe nna dechebie nutoha lhe
nan gebiha nna deyyake besinke lo yu ge ka benne Israel-ni.

22Ttaka tti bina José-ni deki Arquelao-niba redennabiana
itiba Judea, kumu bedina ladi tata geni Herodes, de nuha nna
usibin José-ni eyye daka Judea-ni. Nianna tti bedetsianie attu
ela. Lhe'e elaha nna utixxi'ani Tata Do Yebaha bie bixa anka
nu unie. Aniha uka nna daka Galilea-nila deyya ka José-ni.
23Tti besinke daka niha, nna gwatse'eke lhe'esi Nazaret.
Aniha uka ki gwado tisa ge nu ra ka benne ukake profeta ge
Tata Do Yebéha, tti rdke: “Benne anke Cristuha gatta 14bie
nazareno.”

Juan benne rugadi indaha ridhalie neda ge Jestis-ni
(Mr. 1:1-8; Lc. 3:1-9, 15-17; Jn. 1:19-28)

3 1Bisia s4 tti ulea lo Juan benne rugadi indaha rekie
rigixxi'e ka tisa ge Tata Do Yebdha daka lo yu bisi ge
Judea, 2ree ka benne:
—Gwalodtna le nna gwalodaxxu neda ge Tata Do Yebdha
kumu chiba dabigana innabie.
3Ge Juan-niba nuha unne profeta Isaias-ni, tti ree:
Lo yu bisiha ata lanti benne se'e, niha riyien tsi'i ttu
benne rinnebie idisa, ree:
“Gwalegixxa tse neda ge benne anke Xxanari'iha.
Gwalolixxa neda kini dhabie.”e
4Itsa xo camelluba uka xo Juan-ni nna udhi lhe'eni ttu
yieti, nna nu xixxi ge betsirtiba lhe kutsittaba lhe utona. 5Ka
benne daa lhe'esi Jerusalén-ni lhe adiru ka benne daa lhe'e
ka yiesi to se'e itiba Judea-ni lhe, andgaba ka benne se'eke
gaxxaba ro'o yoo Jorddn-ni, iydbake risinke ata reki Juan-ni.
6Nianna rigixxi'ake ge ka tulha ruinkeha nna rugadi Juan-ni
ke inda lhe'e yoo Jordan-ni.
7Ttaka tti bilenna ixeru ka fariseo lhe ka saduceo lhe
risinkana ata dunaha kini ugadina kana inda, nianna tti rana
kana:
—jAalexa nu ruin satsa! jLebi'i ankale ttiba ka belha-na!
¢Nt chi rana le deki gwalabale lo elha disa tsitsi nu chi dabiga
ute Tata Do Yebaha gele? 8 Gwaluni nu dika ixi ganna xa.

€ 3:3 Isafas 40:3

7 San Mateo 3

Aniha kini ula'a deki gwali chi boddna le ge nu ruinle nna
bodaxxule neda ge Tata Do Yebaha. 9 Abittu tse'ele ulaba

lhi'u lele, akinle: “Ri'itu gwaldbatu kumu de ankatu benne
datiatu Abraham-ni.” Netiru ria, Tata Do Yeb&ha ganna aka
lebie, gwakaba gebie eyonie ka iyya du'uya nii kini eyakakana
benne datia Abraham-ni, a laa kila iyasanie le. 19Andgaba
nna chigaba du tse iyyatteha kini ichtina itupa lhu ka yaga.
Laxkala iyaba ka yaga ka nu abittu utekana nu xixxi tse, ka
nuha chibakana nna iru'unakana tsiakana lo giha. Aniha-ba
nuha satele ganna abiba uinle nu dika ixt. 1" Neti gwali gala
leni indaruba nuni rugadia le ki ula'a deki chi bodtna le nna
bodaxxule neda ge Tata Do Yebaha, ttaka benne daa kwe'aha
tsitsirula ra le benneha tti neti. Laxkala labi elha ralhaa ichea
ka gwaracha geeha. Benneha
ugadie le Espiritu geeha lhe
ugadie le gi lhe. 12Chi den
tse barkilu ge benneha kini
uin tsebie xuxtilaha nna
ganna chi bolhube sin4d nna
ottupe xuxtilaha nna oga'abie
xuaha ata rigua tsebie
benneha. Nianna tti udelhe
tee ge xuaha lo gi nu satiaba
rite loniha, delaba nu abittu
reyola loniha. Lebi'i nuha (San Mateo 3:12)
udhake anfha.

Jests-ni udie inda
(Mr. 1:9-11; Lc. 3:21-22)

13Ttu s& uda Jests-ni lo yu ge Galilea nna diabie bisine
ata du Juan-ni ro'o yoo Jordan-ni kini ugadine inda. 14Ttaka
Juan-ni nna ridd disabana ugadine inda, nianna rane:

—Netila dika ugadilu inda; laa netila dalu ralu: “Begadi
neti inda.”

15Ttaka Jestis-ni nna bekabie, ree:

—Begwelhaba aka ani nnanna, kumu ani chi ga'anani Tata
Do Yebaha uinri'i.

Aniha uka nna uxielhaba Juan-ni begadina Jests-ni inda.
161ki de chi udie indaha nna beria ttebe lhe'e nuha. Looraha

©2015 Wycilffe Bible Translators, Inc
http://creativecommons.org/licenses/by-nc-nd/2.5/mx/



San Mateo 3, 4 8

nna biyali tteba yebdha nna bilanie Espiritu ge Tata Do
Yebaha ugwadie ttiba ttu becha ata dueha. 17 Nianna biyien
tsi'i ttu benne yebaha, unnebie ree:

—Benne-ni nuni anke Xi'inia rakati gebie. Benne-ni runie
nu ru'u lasia.

14
f]

g

(San Mateo 3:13-17)

Nu xxegwiha ruinna dhi yiena Jestis-ni
(Mr. 1:12-13; Lc. 4:1-13)

4 1Nianna tti che Espiritu ge Tata Do Yebdha Jests-ni daka
lo yu bisi ata lant benne se'e, kini uin nu xxegwiha dhi
yiene.

2Tki de chi bette ubina lhe'ebie abittu utoe yetta delo chua
(40) ubisaha lhe chua relaha lhe, nianna tti ugwetti bitunie.
3Nu xxegwiha nna ruinna dhi yiene, nianna tti ubigana, rane:

—Ganna gwaliginlu ankalu Xi'in Tata Do Yebaha, usichu
ka fyya se'e-ni kini eyakakana yettaxtila ki golu.

4Ttaka lee nna bekabie geni, ree:

—Lo ka yetsi ge Tata Do Yebaha dia ra: “Laa sunruga len
yettaxtila aka ben ka benne, sinuki aka bengabake len iydba
ka tisa rinne Tata Do Yebaha.”f

SNianna tti che nu xxegwiha bie lhe'e yiesi anka le'aha,

f 4:4 Deuteronomio 8:3

9 San Mateo 4

deldba Jerusalén-ni, nna ulhapine iki yotuha gwetsali.
6Nianna rane:

—Ganna si gwaliginlu ankalu Xi'in Tata Do Yebéha,
biginnichu lo yuha, kumu lo ka yetsi geeha, dia ra:

Tata Do Yebédha idhelhe ka anjeli geeha ki uytke lu.
Udoni lo néke lu kini abittu tsu'u ni'alu iki ka
iyya.g

7Jestis-ni nna bekabie geni ree:

—Lo ka yetsi ge Tata Do Yebdha ragaba: “Bittu dhi yielu
Tata Do Yebaa benne anke Xxanaluha.”?

8Nianna tti dedeche nu xxegwiha bie iki ttu i'iya yadha
xxatta, niha bele'enne iyaba ka yiesi ra xxeni lekani se'e yiesi
lo yu-ni lhe bele'ene iya nu tse tee gekani lhe. Nianna tti
rane:

—Iyaba nu chi bela'ania lu-na utea gelu ganna lu uda
xibilu arloa nna utsé lolu neti.

10 Jestis-ni nna bekabie geni ree:

—Nu reha ugia xa nu xxegwi, kumu lo ka yetsi ge Tata
Do Yebaha, dia ra: “Sun arlo Tata Do Yebaa benne anke
Xxanaluha, sun arlo benneha-ba uda xibilu lhe suna nu innabe
uinlu lhe.”t

M Aniha uka nna bedhan nu xxegwiha Jests-ni. Nianna tti
bisin ttu chupa ka anjeliha nna bete néke lenbie.

Jestis-ni uduloe rigixxi'abie ka tisa ge Tata Do Yebaha
(Mr. 1:14-15; Lc. 4:14-15)

12Tti chi bina Jests-ni tekinna Juan-ni lisiyya, nianna
tti deyye daka Galilea, 13bedébie lhe'esi Nazaret nna ugie
gwadhoe lhe'esi Capernaum. Yiesiha gaxxaba rena ro'o
indatooha daka lo yu ge Zabulén lhe Neftali lhe. 14Aniha uka
ki gwado tisa ge nu unne Isaias benne uka profeta ge Tata Do
Yebaha, tti ree:
15Lebi'i, ka benne se'ele daka lo yu ge Zabulon lhe
Neftali lhe,
daka attu ladu ro'o yoo Jordan-ni,
ata rite neda dia daka ro'o indatooha,

8 4:6 Salmo 91:11-12
1 4:7 Deuteronomio 6:16
L 4:10 Deuteronomio 6:13

San Mateo 4 10

lebi'i ka nu se'ele daka Galilea ata se'eru ka benne labi
ankake nu Israel,
16]ebi'i nuna ankale attiba ka benne se'e ata anka chulha.
Nnanna nna chi bilenle ttu xiani xeni.j
Xianiha nuha udanie ge ka benne se'e ata ruxunnina
geke gattike.
17Deba la'ania nna udulo Jests-ni rigixxi'anie ka benne,
rabie ke:
—Gwalodtna le nna gwalodaxxu neda ge Tata Do Yebéha,
kumu chiba dabigana innabia benneha.

Jestis-ni raxie ttapa ka benne yu'uke gwedaxxu belha
(Mr. 1:16-20; Lc. 5:1-11)

18Tti dia Jestis-ni ridee saro'o indatoo ge Galilea-ni, nianna
bilédnie yu'u chupa betsi ka nubiyt: ttu nuha ldna Simén nu
tegaba lani Pedro, attuna nna ldna Andrés. Ka nubiyiha
yu'ukana rudelhakana yexxa ge ka belhaha lhe'e indaha,
kumu ankakana benne rudaxxu belha. 19Nianna tti ree kana:

—Gwalta gwetenalha neti. Neti unia kini akale ka nu
gaxile ka benne kini udaxxuke neda ge Tata Do Yebaha.

(San Mateo 4:18-19)

20,0oraha tteba nna bese'e bixxikana ka yexxa gekaniha
nna dia ttebakana danalhakane.
21 A lattiruba bededee, nianna bedelédnie a chupa betsi

J 4:15-16 Isafas 9:1-2

11 San Mateo 4, 5

ka nubiyt: ttu nuha ldna Jacobo nna attuna nna lana Juan.
Lakana nuha ankakana xi'in Zebedeo. Se'ekana len tata
gekaniha lo barcu gekaniha reyoinkana ka yexxa ka nu
rudaxxu lenkana belhaha. Jests-ni nna uxie kana. 22Lakana
nna bedhd bixxi ikikani barcuha lhe tata gekaniha nna dia
ttebakana danalhakana Jestis-ni.

Jestis-ni rule'enie ka benne ka tisa ge Tata Do Yebaha lhe
reyoin gabe ke lhe
(Lc. 6:17-19)

23 Jestis-ni ugwekie ittba daka Galilea-ni rule'enie ka benne
se'e niha ka tisa ge Tata Do Yebéha, rule'enie ke lhe'e ka yo'o
ata rudhetike ka tisa ge Tata Do Yebdha. Niha rigixxi'e ka tisa
tse, deldba rigixxi'e gasina kini akake benne innabia Tata Do
Yebaha ke, lhe andgaba reyonie ka benne yu'u iya looba isagwe
latike lhe reyoingabe iy4ba ata rilhen latike lhe. 24Itiba daka
Siria chi ugwadhi tisa ge nu runie. Nianna tti risin lenke iy4dba
ka benne ridakake iy4 looba isagwe lhe ka benne rilhen latike
lhe ka benne yu'u espiritu xxegwi latike lhe andgaba ka benne
rakake beora lhe ka benne daa yatti latike lhe. Labie nna gwa
reyoinbe ka benneha. 25Ixe juisiru ka benne danalhake bie: ka
benne daba daka Galilea lhe ka benne daba lhe'esi Jerusalén
lhe ka benne daba lhe'e adiru ka yiesi se'e daka Judea-ni lhe
anagaba ka benne daba daka
Decépolis lhe adiru ka benne ___
daa lhe'e ka yiesi se'e attu "
ladu ro'o yoo Jordan-ni lhe.

A1

Karubaru ka benne ugwe / *\ gi_ \é’ @g@ . :
Tata Do Yebaha ke ttu nu tse ¥ '&\\“@? 2 /s
(Lc. 6:20-23) g 32T,
X1
5 1Tti bilani Jestis-ni ixe X iv I" { TR

juisiru ka benneha,
nianna ugwapie lati ttu
i'iya do niha, nna udoe. Ka
benne rudhetinieha nna
ubigake kwe'ebie. 2Labie
nna uduloe rule'enie ke,

nianna tti rabie ke: (San Mateo 5:1-2)

San Mateo 5 12

3—Karubaru ka benne riyasakanie ge Tata Do Yebdha,
kumu lake nuné akake ka benne innabie ke.

4’Karubaru ka benne ribesike de rateke ttu bixa, kumu
Tata Do Yebédha godu ittabe leke.

5’Karub4ru ka benne abittu ra xxeni leke, kumu ka
benne-na nuné ralhake ulhenke yiesi lo yu-ni kini akana geke.

6’Karubaru ka benne raka leke uinke nu tse raka le Tata
Do Yebédha, kumu gwasiaba sa gwakaba nu raka lekeha.

7’Karubaru ka benne ratua leke adi ka benne, kumu
andgaba lake gwa satuagaba le Tata Do Yebdha ke.

8’Karubaru ka benne ita iki it leke rudo leke Tata Do
Yebaha, kumu lake nuna gwaldkanie benneha.

9’Karubaru ka benne ruinke ki tse'e tse len luesi ka benne
kini abittu itilhake, kumu lake nund ralhake gatta ldke xi'in
Tata Do Yebaha.

10’Karubaru ka benne rida nookana ke de ruinke nu dika
ix(,, kumu lake nuné akake ka benne innabia Tata Do Yebaha ke.

1M’Karubéarule ganna ttixka delo ni'a kia nna usia le ka
benne le lhe dhu nookana le lhe andgaba iya looba gwen lasi
usiakana ikile lhe. 12Gwaledeakinle 1he gwaltse'e itta lhe,
kumu xxeni anka nu ralhale edile yebaha. Lebi'i gwa ytbale
anagaba udd nookana ka profeta ge Tata Do Yebaha, del4ba ka
benne use'e it nu reha atti lanila galileha.

Jestis-ni rutsanie ka benne len deti lhe len xiani lhe

13’Lebi'i nuné ankale ttiba ttu deti se'ele lagwi ge ka benne
se'e yiesi lo yu-ni. Ttaka ganna detiha unnitti ixe geni, la'ania
nna, ¢galasina eyo nuha ixe ganna ttixka? ;Laaba ganna
tuttiru labiru ixt nuha? A sunruba kweari'i na nna ku'unari'i
na, nianna tti ulea ka benne ikini.

14’Anégaba, lebi'i nuna ankale ttiba ttu xiani kini rudenna
ge ka benne se'e yiesi lo yu-ni. Ankale ttiba ttu yiesi re lo ttu
lhilhi rila saabana, labi aka igatsina. 15Nigaba lant ttu benne
do rugalhe iki ttu gi nu rudani, delo nna ukatsie ikini len ttu
almoti. ;Laaba ganna udole giha gwetsa kini udenna ge iya ka
benne se'e lhe'e yo'oha? 16 Andgaba lebi'i latsiru gwaluni, kini
elha ruin gele akana ttiba ttu xiani, kini anachu tti ilani ka
benne nu tse ruinleha, la'ania nna innake: “Xxeniba ra le Tata
gele do yebdha.”

13 San Mateo 5

Jestis-ni labi rigu'u ni'abie nu ra lo bia bennabi bodha'an
Tata Do Yeb&ha len Moisés-ni

17°Bittu akinle deki bisiaya yiesi lo yu-ni ki kuaya bia
bennabi bodha'an Tata Do Yebaha len Moisés-ni lhe nigaba
labi daya kini kuaya ka tisa bodha'an ka benne ukake profeta
ge Tata Do Yebaha. jKo'o! Sinuki dalaa kini unia ki sado tisa
ge nu ra lo ka tisa bodha'aneha. 18Netiru ria, laka nnanna re
yiesi lo yu-ni lhe yebdha lhe, iydba nu ra lo bia bennabi-na
teeba ki aka nuna, niruba ttu tisa chika'a to abittu aka itua
loni axtaliba ganna chi uka iy4 nu ra lo bia bennabiha.
19Laxkala ttu benne ganna abittu udoe tisa ge ttu ka nu ra
lo bia bennabi-na, meskiba ankana ttu tisa xka'a, lhe ganna
benneha gagabe ka benne abittu udoke tisa ge nu ra loni,
benne unie aniha, arlo adi ka benne rinnabia Tata Do Yebaha
labi xxeni ra lebie. Ttaka benne gudobe tisa ge nu ra lo bia
bennabiha lhe gule'enie adi ka benne ki uinke nu ra loni,
benne uni aniha, xxeni ra le benneha arlo adi ka benne
rinnabia Tata Do Yebaha. 20Kumu netiru ria, ganna lebi'i
abiba uin tserule tti ka fariseo-ni lhe ka nu rule'ekinna ka
benne nu ra lo bia bennabi bodha'an Moisés-ni, la'ania nna
labi akale benne innabia Tata Do Yebéha le.

Jestis-ni rabie ka benne: “Bittu ise'enle”
(Lc. 12:57-59)

21’Lebi'i chiba biyieninle nu rdkana ka benne uka
xuttori'iha, tti rakana ke: “Bittu uttile ttu bennek kumu benne
uni elhuttiha, ibixxi iginniba benneha.” 22Ttaka neti ria le:
Iydba nu rise'enna len attu betsi to geri'i, urixxi ukinnigaba
Tata Do Yebdha nuha, nna nu rusia leni attu betsi to geri'iha
nna iso duba nuha arlo ka nu runi elhuxtisi geri'iha nna nu
rigena iki attu betsi to geri'iha, nuha ralhabana tsiana lo giha.

23’Laxkala ganna lu dialu utelu tina lo beka ge Tata Do
Yebéaha, ttaka tti chi dulu niha, nna tada lelu deki ritilhaba
lenlu attu betsi to geri'iha, 24niha besia tina cheluha nna
beyyaxa gwayoin le betsi to geri'iha. Iki deliba nuha nna
beyeki nna bete tina geluha.

k 5:21 fxodo 20:13

25’Ganna ttixka ttu nu ritilha lenlu diana taga'ana lu lo uxtisi,
laka yu'u lenlu nuha neda diale isinle arlo ka nuha, jeru beyoin
leni kini ka taga'ana Iu lo xuedaha. Xuedaha nna utena lu lasi
nd ka gwensinaha nna ka gwensinaha nna taga'akana lu lisiyya,
26kumu netiru ria, labi lhaalu lhe'e lisiyyaha ganna abiba kixalu
iya xea belhiu nu innaba ka nuha. Gannaliba chi utixalu iy4 nuha,
la'anialiba nna chi ebeakana lu.

Jestis-ni rigixxi'e rabie: “Labi anka tse ganna dha leri'i attu nuila subi”

27’Lebi'i chiba biyieninle nu rdkana ka benne uka

xuttori'iha, tti rakana ke: “Abittu isdle nu subi subi nu labi
ankana latselale.”? 28 Ttaka neti nna ria le: Ganna ttu benne
dha lebie ttu nuila atti ilanie na, la'ania nna ttisidiba chiba
bisédbie nuha de belaba lhi'u lebie aniha. 29Laxkala ganna si
iyya lo benlu-na uinna kini iginnilu uinlu tulha, tsa ttela ulea
nuna nna uru'una na, kumu tserula sariana lu unnittilu ttu ka
ni'a naly, a laa kila ankalu ida'a tsialu lo giha, 30nna ganna si
na benlu-na abittuba daa siina nna ukinnina lu ki uinlu tulha,
tsa ttela ucht nuna nna uru'una na, kumu tserula tariana lu
unnittilu ttu ka ni'a ndlu, a laa kila ankalu ida'a tsialu lo giha.

Jestis-ni rabie: “Labi dika udha iki ttu nubiyd nuila geni”
(Mt. 19:9; Mr. 10:11-12; Lc. 16:18)

31°Anagaba lhe rdgabakana ka benne uka xuttori'iha, tti rikana
ke: “Ganna ttu nubiyt udhd ikini nuila geniha, teeki ugwena nuha
ttu yetsi ata rixxi'a deki chiba besilana len nuilaha.”m 32 Ttaka neti
ria le: Ganna ttu nubiyt kwentaba udh4 ikini nuila geniha, ganna
abittuba de bis& nuha attu nubiy subi, la'ania nna la nubiytha-ba
usigana nuilaha kini iginnina uinna nu satsa, nna ganna attu nubiyt
edina nuila chi bedh4 ikiniha, la'ania nna axtala nubiytd edina
nuilaha, satsagaba nuha chi uin nuha.

Jestis-ni rigixxi'e rabie: “Bittu udettile Tata Do Yebaha
tti innale deki uinle ttu bixa”

33’Anégaba lebi'i chigaba biyieninle nu rdkana ka benne
uka xuttori'iha: “Teeki uinle nu chi rale Tata Do Yebaha,

I'5:27 fixodo 20:14
m 5:31 Deuteronomio 24:1-4

abittu kwentaba udettile benneha.” 34Ttaka neti ria le:
Bittugaba udettile attu nuxa tti inndle deki uinle ttu bixa,
nigaba udettile yebaha, kumu niha nuha do Tata Do Yebdha
rinnabie. 35Bittugaba udettile yiesi lo yu-ni, kumu yiesi lo
yu-ni ankana ata rudd ni'abie. Nigaba udettile Jerusalén-ni,
kumu niha nuha anka lasi Tata Do Yebaa benne rinnabia
xeniha. 36Bittugaba utesale ikile-na tti inndle deki uinle

ttu bixa, kumu lebi'i niru tta itsa ikile labi aka gele uinle
kini eyakana yadhi o eyakana sitsi. 37 Lebi'i, ganna ttixka
gwakaba gele uinle ttu bixa, la'ania nna ukare'aba gwalinna:
“Gwakaba”, nna ganna ttixka abittuba aka gele uinle ttu bixa,
la'ania nna ukare'aba gwalinnd: “Labi aka.” Kumu ganna
bixaru tisa udienle iki nu chi unneleha, la'ania nna ge nu
xxegwiha-ba chi anka nu raleha.

Jestis-ni rigixxi'e rabie: “Bittu eyoin nale
lo ka nu udhenkana le”
(Lc. 6:29-30)

38’Lebi'i chiba biyieninle rdkana: “Ganna nuxa utse'e loona
iyya lo ttu benne, andgaba nu beniha utse'e loogabakana iyya
loni; nna ganna nuxa kweana laya ttu benne, andgaba nu
beniha kweagabakana layani.”n 39Ttaka neti ria le: Abittu edd
disale lo nu udhakana le ttu bixa. Ganna nuxa kweana gi daka
xxaga ben gele, gwalodekila attu lha'a xxagale kini kweana
gi. 40Ganna nuxa taga'ana le lo uxtisi nna uinna kuana mixa
geleha, gwalugwela na itupa jabana geleha, 4'nna ganna
nuxa udo doelhana le ujale yua geniha ttu kilémetru, lebi'i
gwalujala nuha chupa kilémetru. 42Ganna nuxa innabana le
ttu bixa, gwalugwe na nu innabanaha lhe ganna nuxa innaba
gannana le ttu bixa, bittu inndle: “Labi tee.” Gwalugwe ganna
na nu rinnabanaha.

Jestis-ni rabie: “Akinle ge ka benne abittu raka uytke le”
(Lc. 6:27-28, 32-36)

43’Lebi'i chiba biyieninle rdkana: “Akinle ge ka benne geri'ic
nna utia di lele ka nu bittu raka uytkana le.” 44Ttaka neti ria

1 5:38 Exodo 21:24
0 5:43 Levitico 19:18

le: Akinle ge ka nu bittu raka uytikana le [lhe innabale len Tata
Do Yebaha ki aka lenie ka nu rigekana ikile lhe andgaba latsiru
gwalulisa ka nu ritisikinna le] lhe gwalinnabala len Tata Do
Yebaha ge ka nu rulisa xiikana le, lhe ka nu rid nookana le lhe.
45Anfha uinle ki akale xi'in Tata gele do yebdha. Kumu benneha
runie kini riria tatubisa-na rudanie ge ka nu ruin satsa lhe ge

ka nu ruin tse lhe. Andgaba lhe ruingabe kini raka iyya ge ka

nu runi nu dika ixt lhe ge ka nu abittu runi nu dika ixa lhe.
46Kumu ganna lebi'i sunruba rakinle ge ka nu gwa rakakinna
gele, la'ania nna, ¢bila nu tse edile ge nu ruinleha ganna? ;Laaba
ka nu rukixakana belhiu nu rigixari'i len nu rinnabia ge Roma-ni,
andgaba ruin ka nuna? 47Lhe andgaba ganna sun tteruba ka
benne gele gwa rale ke padiuxi, ¢bila nu tse nuha ruinle ganna?
¢Laaba ganna andgaba ruin ka nu abittu ankabiakinna Tata Do
Yebédha? 48Laxkala de nuha nna lebi'i satia gwaluni nu anka tse,
ttiba Tata gele do yebé&ha satiaba runie taga'a nu anka tse.

Jestis-ni rabie: “Nuttu nu kixxi'enri'i tti uteri'i ttu bixa
len ka benne abittu geke tee”

1’"Gwaluyt gele. Ganna edé lele uinle ttu nu tse, abittu ula'a

loole nu tse uinleha arlo adi ka benne. Bittu uinle aniha
kiniba ildkanie deki yalhaba tse ruinle. Kumu ganna aniha uinle,
Tata gele benne do yebédha labi ute benneha nu tse ralhale edile.
2L axkala lebi'i ttixka eda lele ugwele ka benne riyasakanie ttu
bixa, bittu tse'ele doba ro'ole ge nu ruteleha. Bittu uinle tti ruin ka
nu delo tisaba rula'akana deki yalhaba tse ruinkana, ka nuha doba
ro'okani ge nu ruinkana tti ritupakana lhe'e ka yo'o ata rudhetiri'i
ka tisa ge Tata Do Yeb&ha lhe andgaba ruinkana tti rekikana lo
ka neda-na. Aniha ruinkana kini inne tse benne gekani. Netiru
ria, ukare'aba nu chi innekana tsekikanaha, nuha-ruba nu tse
ralhakana edikana. 3Ttaka ganna lebi'i eda lele ugwele ka benne
riyasakanie ttu bixa, anuttu nu kixxi'enle ge nu tse ruinleha, 4kini
andchu nu uteleha akana sigd. Aniha nna Tata gele do yebdha
rildnie nu ruinle gatsiha, la'ania nna gutebe nu tse ralhale dhile.

Jestis-ni rigixxi'abie gasina inneri'i len Tata Do Yeb4dha
(Lc. 11:2-4)

5’Lebi'i tti inne lenle Tata Do Yebaha, bittu uinle tti ruin ka
nu labi liikinna. Ka nuné delo tisaba rinnekana len benneha

©2015 Wycilffe Bible Translators, Inc
http://creativecommons.org/licenses/by-nc-nd/2.5/mx/



17 San Mateo 6

kini ilen ka benne kana. Ka nuné yalha ru'u lekani rise'e
lii rdkana tti rinne lenkana Tata Do Yebaha lhe'e ka yo'o
ata rudhetiri'i ka tisa geeha lhe ata reyatsa ka neda-na lhe.
Ruinkana ana kini ilakin benne kana. Netiru ria, ukare'aba
nu chi rinnekana, nuha-ruba nu tse ralhakana dhikana.
6Ttaka lebi'i ttixka innele len Tata Do Yebdha, gwaleta'ala
lhe'e yo'o geleha nna gwalodhea na, nna gwalinne len Tata
gele do yebdha. Benneha tttbe doe lenle lhe'e yo'oha nna gwa
rildbanie nu ruinle gatsiha nna gutebe nu tse ralhale dhile.
7’Tti innele len Tata Do Yeb&ha nna bittu satti balhaba
odekile tisa nu ab{ ixd. Bittu uinle tti ruin ka nu labi
ankabiakinna Tata Do Yebaha, kumu ka nuna rakakinna de
rinne xxattakana nna gwayienbanie gekani. 8Bittu uinle tti
ruin ka nund, kumu Tata gele do yebaha attili lani innabale
lenie, chila yu benneha bixa riyasinle. 9Lebi'i ani innale atti
innele len Tata Do Yebéha:
Tata getu do yebaa, ri'itu rugwetu lidhakalu kumu
ankalu Diosi.
10Ut4, unnabia ri'itu.
Benchi kini yiesi lo yu-ni aka nu reda le kwinalu, beni
ttiba rakaba yebaha.
11 Bete benne gotu ttu ttu sa
12]he uxi elha xen lasi ge nu satsa ruintu ttiba ri'itu gwa
ridibatu elha xen lasi ge ka nu rudhaka satsakana
ri'itu.
13Bittu ugwelhalu ixt yietu uintu nu satsa.
Bodilattu ri'itu kini abittu iginnitu lo na nu xxegwiha,r
[kumu kwinalu satiaba ankalu benne rinnabia
lhe ankalu benne ra tsitsi lelu
lhe ra xxeni lelu ttu dia lii lhe. Amén.]
14’Kumu ganna lebi'i gwadibale elha xen lasi ge ka benne
bixa udhakake le, andgaba Tata gele do yebdha gwadigaba
benneha elha xen lasi gele. 15Ttaka ganna lebi'i abiba dhile
elha xen lasi ge ka benne bixa udhakake le, andgaba Tata
gele do yebédha labigaba dhi benneha elha xen lasi ge
nu ruinle.

P 6:13 Lo yetsi-ni ata dia ra: “kini abittu iginnitu lo n4 nu xxegwiha”, lo adiru ka
yetsi nna ra: “kini abittu iginnitu uintu nu satsa”.

Jestis-ni rigixxi'abie gasina uinri'i tti utte ubina lhe'eri'i

16’Lebi'i tti utte ubina lhe'ele, bittu uinle tti ruin ka nu delo
tisaba ruda si'i lokani ki utte daa ka benne deki rutte ubina
lhe'ekani. Netiru ria, ukare'aba nu ruinkanaha. Nuha-ruba
nu tse ralhakana dhikana. 17 Ttaka lebi'i tti utte ubina lhe'ele,
gwalolhi te xea ikile Ihe gwaliki x1 lole lhe. 18 Aniha kini abittu
tte dani ka benne deki rutte ubina lhe'ele. Sinuki sun Tata
gele do yebdha-ba due lenle, sun benneha-ba rildnie nu gatsi
ruinleha, la'ania nna gutebe nu tse ralhale dhile.

Jestis-ni rabie: “Gwaludo lele gwaluttupa elha tse gele yebaha”
(Lc. 12:33-34)

19’Bittu udona lele uttupa xxattale elha tse gele yiesi lo yu-ni,
kumu yiesi lo yu-ni tse'e looba ka nu uttupaleha: ga'aba belha dilha
lhe'ekani lhe e'eya chenbakana lhe andgaba axtala ga'a ubana
lhanana kana. 20Lebi'i tserula gwaluttupa elha tse gele yebaha
ata lant belha dilha rali lhe labi re'eya chen ttu bixa kini ka utse'e
loona nu uttupaleha, nigaba lanti ubana ga'a kini lhanana ka nuha.
21Kumu ata gatta elha tse geleha, niha-gaba nuha udo lele.

22°Ka iyya lolu-na ankakana ttiba ttu xiani ge latilu. Ganna
ka iyya lolu-na ankakana tse, deldba ganna tseba rildkinna,
la'ania nna ittba latilu tsu'u xiani gekani. 23Ttaka ganna ka
iyya lolu-na abiba anka tsekana, la'ania nna ttisidiba ittiiba
latilu anka chulha, delaba ttiba ttu nu reki lhe'e chulha,
anifha-ba ankalu. Ganna nu dika aka xianiha eyakana chulha,
la'ania nna gwa re bia chulha aka latilu.

24’Land ttu benne do aka gebie kwenbie sina lo chupa xxane,
kumu itisibanie ttu nuha nna attu nuha nna akanie geni, o udo
tsitsibe tisa ge ttu nuha nna attu nuha nna ku'uba ni'e nu innéna.
Anégaba lebi'i labi aka gele kwenle sina lo chupa xxanale, deldba
labi aka udona lele kini gatta xxatta belhiu gele yiesi lo yu-ni, lhe
ixtigabale lo sina ge Tata Do Yebdha lhe.

Jestis-ni rabie: “Bittu uchacha ikile ge bixa gole
lhe ge nu ukule lhe”
(Lc. 12:22-31)

25’De nuha nna neti ria le: Bittu tse'ele uchacha ikile ge
nu gole lhe ge nu i'iyale kini aka benle. Nigaba uchacha ikile

bixa ukule. ¢;Laaba ganna rakarula doelha gwa anka benbale
attichula nu gole? Lhe, ¢laaba ganna dakarula bela latile
attichula nu ukule? 26 Gwaluytruga ka nu bani to sia xxilakani
reki lo be. Ka nund labi rigu'ukana yiela, nigaba relapakana,
nigaba laa rosia breta yieda gekani. Ttaka laa kiga de nuha
nna Tata gele do yebdha gwa rugobe kana. Lebi'i, ¢laaba
ganna adirula dakale tti ka nuna? 27 Anagaba nna meskiba
bika ruchacha xxatta ikile, laa de nuha-ga nna itiaruinle
tse'ele attu satti.

28’Anégaba lhe, ;beaka ruchacha ikile ge nu ukule?
Gwalulanniruga ka iyya to daa lhe'exxi-na gasina riyelhakana.
Ka nuni labi ribenkana sina, nigaba ribeakana tuilu. 29Neti
ria le, Salomén nu unnabiaha, meskiba uka nuha nu ra xxeni
leni, labi bikuna lari rula'a latsitoru tti anka ka iyya to-na.
30Ki Tata Do Yebaha ana rugukue ka ixxi daa lhe'exxiha, ka
nuha nasa ankakana ya'a nna uxxe gwisd nna chiba tsiakana
itekana lo gi, andgaba lebi'i, ka nu abittu ria tsitsi lele, ¢laaba
ganna adirula tse ugukue le? 31Laxkala bittu uchacha ikile
inndle: “;Bila gori'i?” lhe “sbila i'iyari'i?” lhe, o lhe “sbila
ukuri'i lhe?” 32Kumu ka nu abittu ankabiakinna Tata Do
Yebéha, ge iya nuni ruchacha ikikani, ttaka lebi'i Tata gele do
yebdha gwa yube deki riyasinle iy4 nuni. 33Lebi'i, nu uinlale,
lade'axa gwaluin doelha ki akale ka nu innabia Tata Do
Yebdha lhe gwaluin nu dika ix1 arloe lhe, la'ania nna gutebe
iydba nu riyasinle. 34Laxkala lebi'i bittu uchacha ikile ge nu
aka uxxeha, kumu uxxeha gwa tebana uchacha ikile ge nuha.
Ukare'aba elhaxchacha iki tee geri'i ttu ttu sé.

Jestis-ni rabie: “Bittu innele ge ka benne”
(Lc. 6:37-38, 41-42)

7 1’Bittu innele ge ka benne, gale ke: “;Beaka andla
ruinle?”, kini Tata Do Yebdha nna abittugaba udhake

le ana. 2Kumu ttiba ruinle rinnele ge ka benne, aniha-gaba

udhaka Tata Do Yebaha le. Attiba ruinle len adi ka benne,

ttu luesi nuha-gaba odekie ottebie gele. 3Lu, ¢beaka ridolu

rulannilu biste yu'u lhe'e iyya lo betsi to geri'i-na, delo nna

a ridoxalu ugialu yaga yu'u lhe'e iyya lolu-na? 4 ;Gasina galu

ttu betsi to geri'i: “Begwelha kweaya biste yu'u lhe'e iyya

lolu-na”? Ki lu adirula xxeni anka yaga yu'u lhe'e iyya lolu-na.

5;Aaluxa nu rigi xt loni! Lade'axa ulea yaga yu'u lhe'e iyya
lolu-na kini anachu nna ilé tsenlu ki kwealu biste yu'u lhe'e
iyya lo attu betsi to geri'i-na.

6’Bittu udelhale nu anka le'a-na lo ka beku-na, kini ka
eyekikana go ya'akana le nna uduyakana le, lhe bittugaba
udelhale ka fyya raka galha, ka nu daka xxatta-na lo ka
kuchi-na, kini ka uleakana iki ka nuna. Deldba, bittu utele nu
anka ge Tata Do Yebaha len ka nu abittu ugwekana lidhakani.

Gwalinnaba len Tata Do Yebdha, labie nna gutebe nu riyasinle
(Lc. 11:9-13; 6:31)

7’Lebi'i, gwalinnaba len Tata Do Yebdha, benneha nna
gutebe nu rinnabaleha. Gwalegila nna gwataxxakabale nu
regilaleha. Gwalinne ro'o yo'oha nna gwadhalibakana ki
ga'ale. 8Kumu nuxaba benne ganna rinnabe ttu bixa nna gwa
ridibe nu rinnabeha nna nuxaba benne ganna regilee nna gwa
raxxakabe nu regileeha. Andgaba nna nuxaba benne rinnebie
ro'o yo'oha nna gwa ridhalibakana kini ra'abie lhe'e yo'oha.

9’Lebi'i, ¢si gugwele ttu xi'inle ttu ka fyya du'uya lo neda
ganna ttixka nuha rinnabana ttu yettaxtila ki gona? 100, si
ganna nuha innabana ttu belha gona, lebi'i nna, ¢si ugwelale
nuha ttu belha ra'aya lhe'eni lo yu ki gona? 11Ki lebi'i
ankalale nu ruin satsa nna gwa rutebale nu tse rinnaba ka
xi'inleha, ¢titiala Tata gele do yebaha, guteba benneha nu tse
len ka benne ganna innabake lenie?

12T axkala lebi'i gwaluin len ka benne ttiba raka lele uinke
lenle, kumu ané ra lo bia bennabi bodha'an Tata Do Yebaha
len Moisés-ni lhe ka tisa bodha'an ka benne ukake profeta ge
Tata Do Yebéha lhe.

Jestis-ni rabie: “Gwaliga'a ro'o puerta nu anka suniha”
(Lc. 13:24)

13’Lebi'i gwaliga'a ro'o puerta nu anka suni ro'oniha. Kumu
puertaha lhe neda nu rechena ka benne ata tse'e lookeha, bataru
lhe xxeniru anka lo ka nuha nna ixe ka benne reta'ake niha.
14Ttaka puerta ata reta'a ka benne aka benke ttu dia liiha,
suniba anka ro'o nuha lhe neda nu rechena ke ata aka benke
ttu dia liiha, tsitsiba anka ki eyyake lo nedaha. Laxkala ttu
chuparuba ka benne gwa raxxakake puertaha lhe nedaha lhe.

Jestis-ni rabie: “Ukare'aba elha ruin ge ka benne ulannile,
la'ania nna chiba yule gasina ankake”
(Lc. 6:43-44; 13:25-27)

15’Gwaluy gele ge ka profeta gwen lasi reki naa, ka nu
rula'akana deki ankakana benne tse ttiba ttu neru runi tana,
ttaka lhi'u lhe'e lastokani nna ankabakana ttiba ttu sageo
ruin satsa. 18Ka nuné ukare'aba elha ruin gekani gwalugia,
la'ania nna chiba yule gasina ankakana. Kumu ttibanka lo ka
lha xubaaya-na, labi dika ediri'i uva lokani; nigaba lo ka ya
yietsi-na, labi dika ediri'i higu lokani. 17 Aniha-gaba yaga anka
tseha, tsegaba anka nu xixxi rute nuha, ttaka yaga nu abittu
anka tseha, abittugaba nu xixxi tse ute nuha. 1Kumu ttu yaga
tse, labi dika ute nuha nu xixxi abittu anka tse, nna yaga nu
abittu anka tseha nna labi dika ute nuha nu xixxi anka tse.
19L.axkala iy4dba ka yaga ka nu abittu rute nu xixxi tse, chuba
ka nuha nna tsiakana lo giha. 20De nuha nna ka nu gwen lasi
reki naa ukare'aba elha ruin gekani ugiale, la'ania nna chiba
yule gasina ankakana.

21’Labf{ iya ka nu rédkana neti: “Tata Xisi to kia”, labi iya
ka nuni eta'a ata rinnabia Tata kia do yebaha, sunruba ka
nu rudokana tisa geeha, sunruba ka nuha gwa di eta'akana
niha. 22Ganna chi isia s& aka elhuxtisi ge ka benne se'e yiesi
lo yu-ni, la'ania ixebakana gakana neti: “Tata xisi to kia, ri'itu
atti utixxi'atu ka tisa ge Tata Do Yebaha, luba bedettitu lhe
ligaba bedettitu atti bebeatu ka espiritu xxegwi lati ka benne
lhe anagaba tti bentu ixe ka milagruha lhe.” 23Neti nna lhixxa
réba ekabia gekani, upeya kana: “iNi tsa lanile chi ankabiati!
iGwalukwitta kwe'a xa nu ruin satsa!”

Jestis-ni rigixxi'abie bi gwate chupa ka benne rudo yo'oha
(Lc. 6:46-49; Mr. 1:22)

24’Laxkala iyaba ka benne iyienkanie ka tisa kia-ni nna
udoke tisa gekani, ka benneha ankake ttiba ttu nubiyt rapa
elha rieni nna bedona yo'o geniha iki ttu fyya. 25Tti bisia
iyyaha nna biséba ka yooha inda axtaba ubixxi ro'okani inda,
lhe biriagaba ttu be idi nna gwatsu'una kwe'e yo'oha, ttaka
yo'oha labi ubixxi nuha kumu tsitsiba do nuha iki fyyaha.
26Ttaka iyaba ka nu riyienkinna nu rinnea-ni nna ganna abiba

uinkana nu ria-ni, ka nuha ankakana ttiba ttu nubiya akaa
elha rieni ikini nna bedona yo'o geniha lo yuxiha. 27 Laxkala
tti bisia iyyaha nna ubixxiba inda ro'o ka yooha lhe biria
ttu be idi nna gwatsu'ukana kwe'e yo'oha nna bitampa tteba
yo'oha. Ttu ttiru bise'e loo nuha!

28Tti chi uluxani Jesis-ni unnebie nuha, iyaba ka benne
se'e niha bebanabakanie ge nu rule'enie keha, 29kumu labie
rinnebe ttiba rinne ttu uxtisi rapa lo neda, labi rinnebie
tti rinne ka nu rule'ekinna ka benne nu ra lo bia bennabi
bodha'an Moisés-ni.

Jestis-ni beyonie ttu benne raka latie yiesu nu tee 1ani lepra
(Mr. 1:40-45; Lc. 5:12-16)

1Tti beyadi Jests-ni lati i'iyaha dedee, ixeru ka benne

danalhake bie. 2Nianna tti ubiga ttu benne raka yiesu
latie. Yiesuha tee 14ani lepra. Benne raka yiesu latieha nna
bedt xibie arlo Jestis-ni nna ree benneha:

—iTata xisi to, ganna lu aka lelu, gwadaabalu eyoinlu neti!

3Jestis-ni nna belhi ndbie utane lati benneha nna ree:

—Gwaka gal4 lasia. jNnanna, chinka beyaka!

Looraha tteba nna bettia yiesuha lati benneha. 4Nianna ra
Jests-nie:

—Anuttu nu galu. Sinuki ugfala nna gwatso du lo
bixxudiha nna bete ina nu daa lolu utelu ge Tata Do Yebaha.
Beni attiba chi ga'anna lo bia bennabi bodha'an Moisés-ni.
Aniha kini uyt lokani deki chiba bettia isagwe-na latilu.

Jestis-ni beyonie ttu nu riben lo sina ge ttu ka soldadu
ge Roma-ni
(Le. 7:1-10)

5Tti uta'a Jestis-ni lhe'esi Capernaum-ni, ttu soldadu
baninna ttu gayua (100) ka soldadu ge Roma-ni, nuha bisinna
nna rinnaba ditibana lo Jestis-ni, rane:

6_Tata xisi to, nubiyt riben lo sina kiaha ttu tsaba tena
lhe'e lisiaha daa yatti latini nna juisia ratena len isagwe
geniha.

7Jestis-ni nna bekabie geni, ree:

—Neti gwaya'abaa eyonia nuha.

8Soldaduha nna bekabina, rane:

—Tata xisi to, neti labi elha ralhaa ga'a kwinalu lhe'e
lisiaha. Niiliba dulu unne nna gweyakaba nubiyt riben sina
kiaha. 9Kumu neti ankagabaa nu rudoa tisa ge ka nu ra
xxeniru lekani tti neti lhe andgaba nna rinnabiagabaa adiru
ka soldadu. Laxkala tti upeya ttu ka nuha: “Ugia niha”, nuha
nna gwa riabana nna tti rodopeya attu ka nuha: “Uté nii”,
nuha nna gwa ritabana nna tti odopeya benne riben lo sina
kiaha: “Ben nu tee-ni.” Benneha nna gwa ruinbe nu xpeyeha.

10Tti biyienin Jests-ni nu ra nu banina ka soldaduha, labie
nna bebanabanie. Nianna tti ree ka benne danalhake bieha:

—Netiru ria, niru ttG ka benne Israel-ni lant chi gwaxxakaa
ria tsitsi leke tti ria le nubiyt-ni. 1 Neti ria le, ixe ka benne dittu
daa daka ta riria ubisa-na lhe daa daka ata rito ubisa-na lhe, ka
benneha isiake ata rinnabia Tata Do Yebaha, tse'eke ro'o mexa
goke yetta len Abraham-ni lhe len Isaac-ni lhe len Jacob-ni
lhe. 12Ttaka ka nu Israel, ka nu chi ga'anna deki innabia Tata
Do Yebaha kana, ka nuha de abittu ugia lekani, de nuha nna
irialakana iru'unakana tsiakana ata anka chulhaha. Lhe'e
chulhaha-liba tse'ekana kwesikana lhe goniba lo layakani lhe.

13Nianna tti ree soldadu nu baninna adi ka soldaduha:

—~Chinka beyya. Gweyakaba nu kwitiha. Gwakaba attiba
chi ugia lelu.

Looraha tteba nna beyaka nu kwiti riben lo sina ge soldaduha.

Jestis-ni beyonie nan ge nuila ge Pedro-ni
(Mr. 1:29-34; Lc. 4:38-41)

14 Jestis-ni diabie bisine lisi Pedro-ni. Tti chi bisine niha
nna gwaxxake nan ge nuila geniha teba benneha yu'e xilhaa.
15Nianna tti utane kwe'e na benneha nna beria tteba xilhdha
lati benneha nna ugwadha ttebe, benie nu uto Jesuis-ni.

16Tti chi dia ralhaha nna bisin lenkana ixeru ka nu yu'u
espiritu xxegwi latikani ata du Jests-ni. Labie nna ukare'aba
ttu unnebie nna bebeabie ka espiritu xxegwi yu'u lati ka nuha
nna beyonie iy4dba ka nu raniha. 17 Anfha uka ki gwado tisa ge
nu unne Isaias benne uke profeta ge Tata Do Yebdha, tti ree:
“Benneha bedelha kwe'ebie ka isagwe geri'iha lhe bedelha
kwe'ebie iyaba nu rateri'i lhe iydba nu ridakari'i 1he.”q

q 8:17 Isaias 53:4

Ka benne raka leke sanalhake Jestis-ni
(Lc. 9:57-62)

18Tti bilani Jests-ni ixe juisiru ka benne chi bebi'ike
abi'iba kwe'ebie, nianna tti bedhane ree ka benne
rudhetinieha:

—Tsiari'i ilhari'i lo indatoo-ni ki iriari'i ro'oni daka nu
reha.

19Nianna tti ubiga ttu ka nu rule'ekinna ka benne nu ra lo
bia bennabi bodha'an Moisés-ni nna rane:

—Maestru, neti gwetenalhabaa kwinalu gaxaba tsialu.

20 Jestis-ni nna bekabie geni, ree:

—XKa beda-na siaba lisi ka nund ata reta'akana lhe anidgaba
ka nu sia xxilakani reki lo be-na, siagaba lixxu'in ka nuné ata
rebiakana, ttaka neti benne daya yebaha labi do gaxa kixxa ikia.

21 Attu benne rudhetinieha nna redenee:

—Tata xisi to, begwelhaxa eya'aya takatsia tata kiaha. Iki
deliba nuha nna tti itaa etenalhaa lu.

22Ttaka Jesus-ni nna bekabie ge benneha, ree:

—Begwelha ka nu yattiha ukatsikana ka nu yatti gekaniha.
Lu nna uté betenalha neti.

Jestis-ni benie kini bebe sii lo indatooha
(Mr. 4:35-41; Lc. 8:22-25)

23Njanna ugwapi tteba Jestis-ni lo barcuha nna aniha-ba
danalha ka benne rudhetinieha nna biriake diake. 24Lo
indatooha-ba diake, ttiruba chi biria ttu iyya be idi, nna
bedhi liina lo indatooha, axtaba iki barcuha ratsu'u indaha.
Ttaka Jestis-ni nna teba benneha te'adhie. 25Ka benne
rudhetinieha nna gwadibenke bie, radke bie:

—iTata xisi to, bodilattu ri'itu! jKaruba tsapiri'i inda-ni nna
gattiri'i!

26Labie nna bekabie geke, ree:

—Aalexa benne abittu ria tsitsi leni, ;beaka rasi xxattinle?

Nianna tti ugwadhe nna bedhaka dise beha lhe indatooha
lhe, nianna siiba beyaka lo indatooha. 27Ka benneha nna
bebanabakanie, ra luesike:

—¢Nu anka benne-ni nna axtaba be-ni lhe indatoo-ni lhe
rudokana tisa gebie?

Jestis-ni bebeabie ka espiritu xxegwi yu'u lati chupa ka nubiy
(Mr. 5:1-20; Lc. 8:26-39)

28Tti chi biria Jests-ni ro'o indatooha nna bisine daka lo
yu ge ka benne Gadara. Niha biria chupa ka nubiy1 ata se'e
ka baa ge ka benne yattiha yu'u espiritu xxegwi latikani nna
betetsdkana Jestis-ni. Ka nuha yalh4 satsa ruinkana, laxkala
lant kwenta retena lo neda tee niha. 29Nianna tti uresi'akana,
rdkana:

—Lu, Xi'in Tata Do Yebaha, ;bi raka lelu udhakalu ri'itu?
¢Si dachilu kini ugwelu ri'itu elha disa? Ki labi chi bisia ura
dhitu elha disa ralhatu.

30Gaxxa gaaba niha yu'u ixeru ka kuchi, ka nuha
yu'ukana go. 31Ka espiritu xxegwi yu'u lati ka nubiytha nna
unnabakana len Jesis-ni rdkane:

—Ganna ebealu ri'itu nna bedhelha ri'itu kini eta'atu lati
ka kuchi yu'u-na.

32[abie nna ree ka espiritu xxegwiha:

—Gwaleria gwaleyya ganna.

Nianna beria ttebakana lati ka nubiytha nna gwata'akana
lati ka kuchiha. Ka kuchiha nna biria resu ttebakana diakana
nna bisinkana ro'o ttu iyya daa niha, nianna biginnikana lhe'e
indaha nna uttibakana.

33Ka nu se'e lo ka kuchiha nna boxunni ttebakana
deyyakana lhe'esiha nna iyaba utixxi'akana. Utixxi'agabakana
nu gwate ka nubiyt uyu'u espiritu xxegwiha latikani.
34Nianna iydba ka benne lhe'esiha biriake gwatsake Jests-ni.
Tti bildkanie bie nna unnaba ditibake lenie kini eriabie lo yu
gekeha nna eyye attu ta subi.

Jests-ni beyonie ttu benne daa yatti latie
(Mr. 2:1-12; Lc. 5:17-26)

1Nianna tti beyapi Jests-ni lo barcuha nna deyye betebie
lo indatooha nna besine lhe'esi geeha. 2Niha bisin
lenkana ttu benne daa yatti latie ata du Jestis-ni, xuakinna
benneha lo ttu breta. Tti bilani Jestis-ni deki gwa riaba lekani
gebie, nianna tti ree benne raniha:
—iXi'ini to, bodd itta lelu! Chiba uxia elha xen lasi ge ka
tulha gelu-na.

3Ttu chupa ka nu rule'ekinna ka benne nu ra lo bia
bennabi bodha'an Moisés-ni nna belaba lhi'u lekani rdkana:
“Nubiyt du nii, Tata Do Yebdha nuna rilhida gaana tti rinnena
ana.”

4Ttaka kumu Jests-ni rite ddbanie nu rulaba lhi'u
lekaniha, nianna tti ree kana:

—:Beaka rulaba lele nu anka satsa? SGwalinnachu, ¢bi
nuha nu sattiru innari'i? ¢Si innéri'i: “Chiba bixt elha xen
lasi ge ka tulha gelu-na” ak? o ¢innéari'i: “Beyadha nna beda”?
6Ttaka nnanna ule'enia le kini uy lole deki neti benne daya
yebdha, yiesi lo yu-ni gwa teeba lo neda kia ki dhia elha xen
lasi ge ka tulha ruin ka benne.

Nianna tti ree benne daa yatti latieha:

—Beyadha nna bodaxxu nu xualu loin-na nna beyya lisilu.

7Benne biyttha nna beyadha ttebe deyye lisieha. 8Ka benne
saa niha, nna uka tébakanie tti bildkanie nu ukaha, nianna tti
rake:

—Xxeniba ra le Tata Do Yebaha de betebie lo neda ge ka
benne se'e yiesi lo yu-ni kini reyoinke ka benne rani.

Jestis-ni raxie Mateo-ni kini sanalhane
(Mr. 2:13-17; Lc. 5:27-32)

9Tti chi beda Jests-ni
ata dueha, deyu'ube neda
deyye. Nianna bilanie ttu
nubiyt ldna Mateo dona R
ata rukixana belhiu nu L
daa lo ka benne rigixake
ge Roma-ni. Nianna tti ree
Mateo-ni:

—Utéa betenalha neti.

Nianna tti uda liina
nna gwanalhane.

10Tti chi do Jestis-ni go
yetta lhe'e lisi Mateo-ni, 3
ixeba ka gwekixa lhe adiru 7,/ 3
ka nu tekinna ldkani deki =%
ankakana ka nu ruin satsa,
bisinkana nna use'ekana (San Mateo 9:9)

ro'o mexaha ro lenkane yetta. Niha-gaba se'e ka benne
rudhetinieha lhe. 1M Tti bildkin fariseo-ni doe len ka nuha,
nianna tti rdkana ka benne rudhetinieha:

—Beaka ro maestru gele-na yetta len ka gwekixa-na lhe
len ka nu ruin satsa-na lhe?

12Ttaka labie tti biyieninie nu ra ka nuha, nianna tti
bekabie gekani, ree:

—XKa nu bittu rani-na, labi riyasakin nund nu eyoinna
kana, sinuki ka nu rani-na nuna riyasakinna nu eyoinna kana.
13Gwaleyya nna gwalutte daa bi diani nu ra lo ka yetsi ge Tata
Do Yebdaha tti ree: “Neti raka lasia satua lele ka benne, laa
rakaga lasia uttile ttu nimala nna utele na Gina kia.”r Laxkala
neti labi daya raxia ka nu runi nu dika ixq; neti dalaa raxia ka
nu ruin satsa kini odiina kana nna odaxxukana neda ge Tata
Do Yebaha.

Jestis-ni rigixxi'abie nuka dika utte ubina lhe'e ka benne
(Mr. 2:18-22; Lc. 5:33-39)

14Ka benne rudhetini Juan benne rugadi indaha, ubigake
ata du Jests-ni nna rake bie:

—Beakala ri'itu lhe ka fariseo-na lhe rutte xxatta ubina
Ihe'etu a rotu, nna ka nu rudhetinlu-na nna labi rutte ubina
lhe'e ka nund?

15 Jestis-ni nna bekabie gekani, ree:

—Gwalinnaruga. ¢Laaba ganna labi dikana ka nu biyaxi
dha'aha, tse'ekana ku'u elhutti ikikani laka du nubiyt rutsa
naniha lenkana? Ttaka ganna chi bisia s& itua nubiyiha,
antruna dhu lenkana, la'anialigaba nna chi utte ubina
lhe'ekani.

16’Anédgaba nna land ttu benne do rotabie ttu ro'o lari kubi
ro'o xo yaxxu geeha, kumu ganna otdbie nuha, la'ania nna
galhiba lari kubiha ro'o lari
yaxxuha, la'ania nna adila
satsa ireda xoeha. 17 Nigaba
labi riga'akana vinu kubi
lhe'e ka yieti yaxxu, kumu
ganna aniha uinkana, la'ania
nna ganna chi gala vinu
kubiha nna itstibana ka yieti (San Mateo 9:17)

yaxxuha, nna ilaliba vinuha lhe tse'e loogaba ka yietiha lhe.
Laxkala teeki ita'a vinu kubiha lhe'e ka yieti kubi, kini aniha
nna abittu tse'e loo ixpakana.

Jestis-ni beyonie ttu benne nuila lhe beyoingabe
xi'iniunnd Jairo-ni lhe
(Mr. 5:21-43; Lc. 8:40-56)

18Laka du Jests-ni rigixxi'anie ka benneha iya nuha, nianna
bisin ttu nu loni ge ka nu Israel-ni, bedt xibini arloe nna rane:

—Xi'iniunna to kiaha si utti ttebi, ttaka ganna kwinalu
italu ixxua nélu ikibi, la'ania nna gweyaka benbabi.

19 Jestis-ni nna udd lii ttebe die len nubiydha lhe diagaba
ka benne rudhetinieha lhe.

20, aka yu'uke neda diake nna ttu benne nuila chi uka tsi'inu
(12) ida ridoe reni, nianna tti ubige daka kwe'e Jestis-ni nna
gwatténe ro'o lari nuku benneha, 21kumu belaba lebie, rakanie:
“Kwadiba ro'o lari nuku Jests-ni dhaaya sattédnaa, la'ania nna
gweyakabaa.” 22 Jestis-ni nna bodeki loe nna ree benne nuilaha:

—Bodu itta lelu xa xi'ini to. De ugia lelu deki gwadaabaa
eyonia lu, de nuha nna chiba beyakalu.

Looraha tteba nna beyaka nuilaha.

23Tti bisin Jests-ni lhe'e lisi nu ankana nu loni ge ka nu
Israel-ni, niha bil4nie ka benne se'e gwekwesi lhe ka benne
se'e ribesi xxattake lhe. 24Nianna tti ree ka benneha:

—Gwaleria nii, kumu nuila to-ni laa uttiga bi'in-ni, suna
te'adhiba bi'in-ni.

Ttaka ka benne se'e niha nna ruxisilake gebie. 251ki de
chi bebeabie ka benne saa niha, nianna tti uta'abie nna
bedaxxue né nuila toha. Nuila toha nna beyadha tteba
bi'iniha. 26Nianna it(iba ka daka niha ugwadhi tisa ge nu
benieha.

Jestis-ni beyonie chupa ka benne xua loke

27Tti chi beda Jestis-ni niha, chupa ka benne a raka
ilakanie danalhake bie, ribesi'abake rake:

—iBenne datia David, gwatuachi lelu ri'itu!

28Tti chi uta'abie lhe'e yo'oha nna ubiga tteba ka benne
xua lokeha ata dueha, nianna tti unnaba tise ka benneha,
ree ke:

©2015 Wycilffe Bible Translators, Inc
http://creativecommons.org/licenses/by-nc-nd/2.5/mx/



29 San Mateo 9

—¢Si gwa ria lele deki gwadaabaa eyonia le?

Ka benneha nna bekabike réke:

—Gwadaa galdlu eyoinlu ri'itu xa tata.

29Nianna tti utane ka iyya lo ka benneha nna ree ke:

—Kumu de gwa riaba lele kia nna gwakaba nu
rinnabale-na.

30Njanna beyali tteba lo ka benneha. Jestis-ni nna
bodha'an tsitsie len ka benneha, ree:

—Nuttu nu kixxi'enle ge nu uka-ni.

31Ttaka ka benneha nna tti bedake niha, nna utixxi'a
ttebakanie ka benne se'e ittiba ka daka niha ge nu ben
Jests-ni.

Jests-ni beyonie ttu benne anke biria

32Gi beda gaaba ka benne beyali lokeha lhe'e yo'oha,
nianna tti bisin lenkana ttu benne anke biria, yu'u ttu espiritu
xxegwi latie. 33Tti chi bebea Jests-ni espiritu xxegwiha lati
benne anka biriaha nna udulo tteba benneha unnee. Ka benne
se'e niha, nna bebanabakanie nna rake:

—Ni tsa labi chi bilenri'i aka ttu luesi nu uka-ni lo yu ge
Israel-ni.

34Ttaka ka fariseo-ni nna rdkana:

—Xxana ka espiritu xxegwiha-ba rixuin nund kini rebeana
ka espiritu xxegwi lati ka benne-na.

Ixeba ka benne riyasakanie iyienkanie ka tisa
ge Tata Do Yebaha

35Lhe'e iy4ba ka yiesi xeni-na lhe lhe'e iydba ka yiesi
xka'a to-na lhe, lhe'e ka nuna ata sia ka yo'o ata rudheti ka
benne ka tisa ge Tata Do Yebadha reki Jestis-ni rule'enie ka
benne, lhe andgaba rigixxi'agabe ka tisa tse, delaba rigixxi'e
gasina innabia Tata Do Yebdha ka benne, lhe andgaba nna
reyoingabe iya looba ka isagwe lhe ata rilhen latike lhe. 36 Tti
bilani Jests-ni ixe juisiru ka benne se'e niha, nianna gwatua
lebie ke kumu si'iba du leke lhe sun labake se'e, lant tee ki edi
edenna ke. Ankabake attiba ka neru to and xxanakani tee ki
uytna kana. 37Nianna rabie ka benne rudhetinieha:

—Yalha ixeni lena tee exq, ttaka ka benne edike lena-ni
ttu chuparubake raka, kumu ixeba ka benne se'e riyasakanie

iyienkanie ka tisa ge Tata Do Yebaha, ttaka ka benne
rigixxi'ake ka tisa geeha, ttu chuparubake raka. 38 De nuha
nna gwalinnaba len Tata Do Yebdha, delaba benne anke
Xxana ka benne riyasakanie iyienkanie ka tisaha, kini
idhelharue ka benne kixxi'akanie ke.

Jestus-ni bekwebie tsi'inu (12) ka benne ki tsiake kixxi'ake
ka tisa geeha
(Mr. 3:13-19; 6:7-13; Lc. 6:12-16; 9:1-6)

1 O 1Jests-ni bottupe ka benne tsi'inu (12) rudhetinieha
nna begwebie ke lo neda kini ebeake ka espiritu satsa
yu'u lati ka benne lhe ebeake iya looba isagwe lhe andgaba
nna eyoingabake iyaba ata rilhen lati ka benne lhe. 2Nii dia
14 tsi'inu (12) ka benne ukake apéstol geeha: Lade'a tte Simén
benne tegaba labie Pedro, lhe betsie Andrés-ni lhe. Nianna tti
dia Jacobo-ni lhe betsie Juan-ni lhe. Ixpa ka benne-ni ankake
xi'in Zebedeo. 3Nianna tti dia Felipe-ni lhe Bartolomé-ni
lhe. Iki de nuha nna tti dia Tomdas-ni lhe Mateo benne uka
gwekixaha lhe. Nianna tti dia Jacobo xi'ini Alfeo, nianna
tti dia Tadeo. 41ki de nuha nna tti dia Simén benne rédkana
Zelote. Nialiba nna tti dia Judas Iscariote nu betena Jests-ni
lasi n4 ka nu bettikaneha.

5Jests-ni udhelhe iyaba tsi'inu (12) ka benneha, nianna tti
ree ke:

—Bittu tsiale ata se'e ka benne abittu ankake benne Israel,
nigaba ga'ale lhe'e ka yiesi ata se'e ka benne Samaria. €Sinuki
gwaltsiala ata se'e ka benne Israel, kumu lake ankake attiba
ka neru chi biganna. 7Gwaltsia nna gwalikixxi'a deki chiba
dabigana innabia Tata Do Yeb4ha. 8 Gwaleyoin ka benne rani
lhe ka benne raka latike yiesu lepra nna gwalikua yiesuha
latike, lhe andgaba gwaluin kini eyaka ben ka benne chi
uttiha lhe gwalebeagaba ka espiritu xxegwi yu'u lati ka benne
lhe. Lebi'i bittu ukixale ge nu uinleha, kumu kwentaba betea
lo neda gele kini uinle iy4 nuni. De nuha nna kwentagaba
gwalute nu chi uxileha.

9’Bittu ichele yieti belhiu gele. 19Nigaba ichele chuba
gele, nigaba ichele chupa kwe xole ki otseale o ujale attu kwe
gwaracha gele. Andgaba lhe bittugaba iche garroti gele. Kumu
ttu nu riben sina ralhaba nuha ugokana na.

11’Gaxaba lhe'e yiesi ga'ale, gwalegila gaxa do ttu benne,
ttu benne nu dika uxxen lele gebie. Lisi benneha gwaleya'ana,
axtaliba ganna chi eddle niha, la'anialiba nna eriale lhe'e
lisi benneha. 12Ganna chi ga'ale lhe'e yo'o ata isinleha,
gwalinnaba ki aka len Tata Do Yeb&ha ka benne se'e lhe'e
yo'oha. 13Ganna ka benne se'e lhe'e yo'oha gulabibake le,
la'ania nna gwa ralhabake aka len Tata Do Yebédha ke, ttaka
ganna ka benneha abittuba ralhake dhike nu unnabale len
Tata Do Yebdha, la'ania nna nu unnabaleha eyekiba nuha
lenle. 14Ganna se'e ka nu abittu ulabikana le o abittu udo
nagakani ge nu innéle, la'ania nna gwaleria lhe'e yo'o
gekaniha o si lhe'e yiesiha, nna gwalukubi ni'ale biste,
kini nuha unna liina deki Tata Do Yebaha labi uyu'u lebie
nu benkanaha. 15Netiru ria, la sa atti uin Tata Do Yebaha
elhuxtisi ge ka benne se'e yiesi lo yu-ni, la'ania gwa xea ttela
elha disa tsitsi ugwebie ka benne se'e lhe'esi Sodoma lhe
Gomorra lhe attichula elha disa ugwebie ka benne se'e lhe'e
ka yiesi ata abittu belabike leha.

16’Neti ridhelhaa le attiba ttu nu ridhelhana ka neru to
diakana lagwi ge ka sageo. De nuha nna jeru tte gwalotsi'inu
lele, gwaluin tti runi ka belha-na ankakana kedha, lhe
anigaba nna bittugaba inné xxeni lele; gwaluin tana tti ruin
ka becha-na. 17 Gwaluyt gele len ka benne kumu udaxxukana
le nna saga'akana le lo ka uxtisi. Andgaba nna ukulhakana le
lhe'e ka yo'o ata rudhetiri'i ka tisa ge Tata Do Yebdha. 18 Kumu
delo ni'a kia nna axtala taga'akana le arlo ka nu rinnabia
xeni-na. Anfha kini gapale lo neda kixxi'enle kana kia lhe
anédgaba kixxi'agabinle ka nu abittu ankakana nu Israel lhe.
19Ttaka ganna chi taga'akana le lo iy4 ka nuni, la'ania nna
abittu uchacha ikile ge nu ekabile lhe ge nu inndle lhe, kumu
loora tti inneleha nna guteba Tata Do Yebaha ka tisa len lebi'i
kini ekabile gekani. 20Kumu laa lebi'iga nuha innele, sinuki
Espiritu ge Tata gele do yebaha-ba nuha innee.

21’La'ania ka nu raka betsikaniha utekana ka betsikaniha
lasi n4 ka nu uttikana ka nuha, lhe aniha-gaba uin ka xxudiha
len ka xi'inkaniha. Ka xi'inkaniha nna eyekikana ebi'i
nookana ka xxudikaniha nna uinkana kini gatti ka benneha.
221,ebi'i nna iyaba ka benne utia di lekani le de ria lele neti.
Ttaka benne dhaabie dhu tsitsie lo neda kia-ni axtaliba ganna

chi uluxa iy4 nu akaha, benneha gwalabe. 23Lebi'i tti dhu
nookana le lhe'e ttu yiesi, gwaluxunni nna gwaltsia lhe'e
attu yiesi. Netiru ria, lebi'i labi chi uluxinle tsekile lhe'e iya
ka yiesi se'e ittiba lo yu ge Israel-ni atti chi esiaya neti benne
daya yebaha.

24Ttibanka ttu benne rudhetie nu rule'e ttu maestru, labi
rakarula ge benneha tti maestru geeha. Nigaba ttu benne
riben lo xxane, labi xxenirula ra lebie tti benne anka xxaneha.
25Benne rudhetiha ukare'aba isine ake attiba maestru geeha
nna benne riben lo xxaneha nna ukare'agaba isine ake
attiba xxaneha. Ganna neti tekinna ladya nu xxegwi,s stitiala
innekana gele, lebi'i ka nu ankale kia?

26’Laxkala abittu gasinle gekani. Kumu labfi tee ttu nu
igatsi abittu eselana; nigaba ttu nu aka siga nna abittu una
benne geni. 27Nu rigixxi'ania le sigdha, gwaliria gwalikixxi'a
na lo benne nna nu rinnea ro'o nagaleha nna gwaliria
gwalinne na idisa ki iyienkin benne. 28Bittu gasinle ge ka
nu uttikana le yiesi lo yu-ni, kumu ka nund, sunruba bela
latile-na gwadaakana uttikana, labi aka ge ka nund uttikana
alma gele. Gwaligasilinle ge benne gwaka gebie utse'e looe
alma gele-na lhe bela latile-na lo giha ata uytd ka benne elha
disa ttu dia lii, ge benneha-la gwaligasini.

29°Ttibanka ka binni to-na, ¢laaba ganna ukare'aba len ttu
latti belhiu nna chiba rito'o chupakaba? Ttaka ni ttd ka bia
toha, labi iginnikaba lo yu ganna Tata gele do yebdha abiba
aka lebie. 30 Anagaba lebi'i axtala ka itsa ikile-na babanie.
31Laxkala bittu gasinle kumu lebi'i dakarulale attichula ixe ka
binni to-na.

32’Nuxaba benne ganna dhi ro'e arlo ka benne deki
gwa riaba lebie neti, andgaba neti arlo Tata kia do yebdha
gwadigaba ro'a deki gwalibanie ria lebie neti, 33ttaka nu
abittuba dhi ro'oni arlo ka benne deki ria leni neti, andgaba
neti abittugaba dhi ro'a arlo Tata kia do yebdha deki ria leni
neti.

34’Laa rakaginle deki bisiaya yiesi lo yu-ni ki tse'e tse
len luesi ka benne. jKo'o! Labi daya ki tse'e tse len luesike,
sinuki dalaa kini delo ni'a kia nna ttilha len luesike. 35Kumu

$10:25 Lo yetsi-ni ata dia ra: “nu xxegwi”, lo adiru ka yetsi nna ra: “Beelzebti”.

neti dalaa yiesi lo yu-ni kini uttilhaa ka benne. Nu kwitiha
ebi'i noona tata geniha nna xi'iniunndha nna ebi'i noona
nan geniha. Xolisiha nna ebi'i noona nan ge nubiyt geniha.
36Laxkala la ka nu se'e lhe'e yo'o geleha-ba abittu aka
uytkana le.

37°’Nuxaba ttu benne ganna rakarulanie ge tata geeha lhe
ge nan geeha lhe attichula neti, benne uni aniha labi ralha
benneha ake kia. Lhe ttixka ttu benne ganna rakarulanie ge
xi'in biyteha lhe ge xi'iniunneha attichula neti, benne uni
aniha labi ralha benneha ake kia, 38nna ganna benne abiba
uje kurusi gee etenalhe neti, deldba ganna abiba eria iki eria
lebie, meskila bixa udhakakane de etenalhe neti, benne uni
aniha labi ralhe ake benne kia; 39nna benne labi raka lebie
bixa satebie de etenalhe neti, benneha nnittilee, delaba labi
aka ben benneha arlo Tata Do Yebaha ttu dia lii. Ttaka benne
eria iki eria lebie etenalhe neti meskila bixa satebie delo ni'a
kia, benneha gwalélee arlo Tata Do Yebéha.

40’Nu ulabina leha, neti nuha ulabina, nna nu ulabina netiha
nna benne udhelhe netiha nuha ulabina, 4'nna nu ulabina ttu
profeta kumu de anka benne ulabinaha profeta, de nuha nna
gwadibana luesi nu tse ralha profetaha dhie nna nu ulabina
ttu benne ruin latsiru, kumu de anka benne ulabinaha benne
ruin latsiru, de nuha nna gwadibana luesi nu tse ralha benneha
dhie. 42Lhe nuxaba benne ganna ttixka utebie kwadiba ttu xiga
inda idilha i'iya ttu ka benne abittu ra xxeni leke se'e nii, kumu
de ankake benne danalhake neti, de nuha nna netiru ria, benne
uni aniha chiba ralha benneha dhie nu tse ute Tata Do Yebaha.
1 1 1Tti chi uluxani Jests-ni utixxi'e bixa anka nu

uin ka benne tsi'inu (12) rudhetinieha, nianna tti

bedabie ata dueha, nna deyye lhe'e adiru ka yiesi se'e ittiba
ka daka niha. Lhe'e ka yiesiha ugwekie rule'enie ka benne lhe
rigixxi'anie ke ka tisa ge Tata Do Yebaha lhe.

Juan benne rugadi indaha udhelhe ka benne
kini ugiake gwannaba tisake Jestis-ni
(Lc. 7:18-35)

2Atti tee Juan benne rugadi indaha lhe'e lisiyyaha, bine
ge nu runi Cristuha. Nianna tti udhelhe ttu chupa ka benne
rudhetinieha 3kini gwannaba tisake, radke bie:

—¢Si lu nuni Cristu benne chi ga'anna isia, o teeki
kwedatu attu benne subi ak?

4Jests-ni nna bekabie gekani, ree:

—Gwaleyya nna gwalikixxi'en Juan-ni ge nu chi
riyieninle lhe ge nu chi rilenle runia lhe. 5Gwalig4 na: Ka
nu xua lokinna chiba reldkinna lhe ka nu rid4 natsa-na
chiba redéa tsekana, nna ka nu raka yiesu lepra latikinna nna
chigaba reyakakana, lhe andgaba ka nu anka kwechu-na
chigaba reyienkinna nna ka nu chi uttiha nna gwa reyaka
bengabakana. Andgaba ka benne dii abittu geke tee chigaba
riyienkanie ka tisa ge Tata Do Yebédha. ¢ Karubdru benne
abittu rudd chupana lebie de rilanie nu runia-ni!

7Laka reru'una ka nu rudhetini Juan-ni deyyakana, nianna
tti udulo Jests-ni rigixxi'anie ka benne se'e niha, rigixxi'anie
ke ge Juan-ni, ree ke:

—¢Bi biriale gwalannile lo yu bisi ata lant benne se'e? ;Si
gwagiale ttu yettixtila ruttd beha na ak? 8 Ganna abiba nna,
¢nula nuha gwagiale ganna? ¢Si ttu nubiyd nukuna xo tse
raka ragalha loni ak? jKo'o! Neti ria, ka nu ruku xo tsekinna,
lhe'e lisi ka nu rinnabia xeni-naliba se'e luesi ka nuna. 9Ganna
abiba nna, ¢ntla gwagiale ganna? ¢Si ttu profeta ge Tata Do
Yebaha ak? Gwali gal4, neti ria, lebi'i biriale gwagiale ttu
benne xxenirula ra lebie tti ttu benne anke profeta. 10Ge
Juan-ni nuha rinne Tata Do Yebéha lo ka yetsi geeha tti rulise
Xi'inieha, ree benneha:

Neti idhelhaa ttu benne tsie nnerue lolu
kini kixxi'e ka tisa kia-ni.
Benneha idhalie neda gelu.t
1 Netiru ria: delo iy4 ka benne chi uli yiesi lo yu-ni, labi chi
biria ttu benne ra xxeniru lebie tti Juan benne rugadi indaha.
Ttaka delo iy4 ka benne rinnabia Tata Do Yebdha, benne ra
gwexxaru leeha, xxenirula ra lebie tti Juan-ni. 12Juan-ni, ttili
uduloe rigixxi'e ka tisa ge Tata Do Yebaha nna axtaba nnanna
ixeba ka benne ruinke doelha akake benne innabia Tata Do
Yeb4ha ke meskiba ttixa rateke nna sunruba ka benne re tsitsi
leke gwa ridaake rakake benne rinnabie. 13Kumu iyéba ka profeta
ge Tata Do Yebaha lhe bia bennabi bodha'an Tata Do Yebaha len

£11:10 Malaquias 3:1

Moisés-ni, deb4 nnanna do Juan-ni gwa rigixxi'aruke ge nu aka.
14Naba lebi'i ganna si gweyya lele ge nu ria-ni, Juan-niba nuni
anke Elias benne chi ga'anna esie. 15jAta sia nagale, gwaludo
nagale ganna gwankale nu dika iyienini!

167;B{ len utsania ka benne se'e nnanna? Ka benne se'e
nnanna ankake attiba ka nuto rise'ekana rittakana ata raka
i'iya-na ribesi'en luesikani, rakana: 17“Ri'itu gwa bekwesibatu
ka iyyaxtila getu-ni, ttaka lebi'i nna abigaba beya'ale, lhe
anagaba gwa bilhagabatu le'a ge ka benne yattiha nna lebi'i
nna abigaba uresile.”

18°’An4 ria, kumu Juan-ni bisiana, labi ri'a rona, lebi'i nna
rélale: “Espiritu ge nu xxegwiha-ba yu'u lati nund.” 19Nnanna
nna neti benne daya yebédha bisiaya roa lhe ri'iyaa lhe, lebi'i
nna redendlale: “Nuni ankana ttu nu ro xxatta lhe ankana
ttu nu ri'a lhe. Rutsilana ka gwekixa lhe ka nu ruin tulha
lhe.” Ttaka atti rilenri'i elha ruin ge ka xi'in Tata Do Yebéha,
la'ania nna rite denri'i deki elha rieni rapa Tata Do Yebaha
nuha rapa ka benneha.

Jests-ni rigise ka benne se'e lhe'e ka yiesi se'e daka Galilea
(Lc. 10:13-16)

20Nianna tti udulo Jests-ni utise ka benne se'e lhe'e ka
yiesi ata chi benie ixeru ka milagru. Utise kana kumu labi
chi bodtina kana nna odaxxukana neda ge Tata Do Yebéha.
Nianna tti ree kana:

21_;Gwalichi lele xa benne lhe'esi Corazin, lhe gwalichi
lele xa benne lhe'esi Betsaida! Kumu ganna ttixka lhe'esi
Tiro-ni lhe Sid6n-ni lhe, chi uka ka milagru ka nu chi uka
lagwi gele-ni, ka nuha la nukala chi bodiina kana nna
bodaxxukana neda ge Tata Do Yebdha ganna ttixka. Nianna
tti uku xo ttipa gekani lhe udelha tee ikikani kini ula'a loo
deki chi bodiina kana. 22Netiru ria: La s& atti uin Tata Do
Yebédha elhuxtisi ge ka benne, la'ania adirula elha disa tsitsi
ugwebie le, lebi'i ka benne lhe'esi Corazin lhe ka benne
Betsaida lhe, attichula elha disa tsitsi uyd ka benne se'e lhe'e
ka yiesi Tiro lhe Sidén lhe. 23Lebi'i nna ka benne lhe'esi
Capernaum, ¢si rakinle deki yebaha-li eyapile? jKo'o! Neti
ria, lhe'e belha'a chulhaha ata uytle elha disaha-li iginnile.
Kumu ganna lhe'esi Sodoma-ni uka ka milagru chi uka lagwi

gele-na, la'ania nna yiesiha abittula bise'e lo nuha, sa rerula
nuha axta nnanna ganna ttixka. 24Netiru ria: La s& atti uin
Tata Do Yebdha elhuxtisi ge ka benne, la'ania adirula elha
disa tsitsi ugwebie le, lebi'i ka benne lhe'esi Capernaum
attichula elha disa uytd ka benne lhe'esi Sodoma-ni.

Jestis-ni raxie ka benne tee elhaxchacha iki geke
(Lc. 10:21-22)

25Nianna tti unne Jests-ni ree Tata Do Yebaha:

—Tata, kwinalu ankalu Xxana yebédha lhe yiesi lo yu-ni
lhe. Xxeni ra lelu kumu chi bele'elu iy4 nuni len ka benne
abittu tte raka geke nna bekatsilu nuni len ka nu yuu lhe len
ka nu rite darukinna lhe. 26Gwali gald xa Tata, kumu anédba
uka le kwinalu aka.

27Nianna ree ka benne se'e niha:

—Tata kiaha iyaba chi betebie lasi ndya lhe andgaba lant
nu gwaliga ankabienna neti benne ankaa Xi'inieha, sunruba
Tata kiaha gwankabianie neti, lhe andgaba Tata kiaha lana
nu ankabienna benneha, sunruba neti benne ankaa Xi'inieha
gwankabiatie lhe sunrugaba ka benne raka lasia ule'enia ke
Tata kiaha kini uinbiake bie.

28°Ty4 ttele, lebi'i ata abitturu ruchiale lo nu ratele-na lhe
ata ruchacha xxatta ikile lhe, gwalta len neti kini neti nna unia
ki eyaka lele ge nu ratele-na. 29Gwaludo tisa ge nu rodha'anaa
uinle lhe gwaludheti tti runia-ni kumu neti ankaa ttu benne re
besi lasia lhe labi ra xxeni lasia lhe. Ganna aniha uinle, la'ania
nna xen su lasiba edi lele. 30 Kumu iydba nu rodha'anaa uinle,
labfi tsitsi anka nuni, gwadaabari'i udori'i tisa ge nuni.

Jestis-ni anke xxana ka sa reyaka leri'i
(Mr. 2:23-3:6; Lc. 6:1-11)

1 2 1La'aniagaba nuha dia Jests-ni ritebie lhe'e ka
xuxtila se'e itiba ka daka niha la s tti reyaka le

ka benne Israel-ni. Ka benne rudhetinieha nna chi ugwetti
bituinke, nianna uduloke richekuke iki ttu chupa ka xuxtilaha
nna roke benneha. 2Tti bilani ka fariseo-ni nu ruin ka
benneha, nianna tti rdkana Jests-ni:

—iBiytruga! Ka nu rudhetinlu-ni ruinlakana nu labi
ga'anna uinri'i lhe'e ka s4 atti reyaka leri'i.

3Jests-ni nna bekabie gekani, ree:

—¢Si labi chi belabale lo ka yetsi ge Tata Do Yebdha ata
rigixxi'a bi ben David-ni itupa lenie ka benne se'e lenieha tti
bituinkeha? 4Laaba ganna David-ni gwatta'abie lhe'e yotu ge
Tata Do Yebdha nna gwaxxie ka yettaxtila sia niha, kini uto
lanie ka benne se'e lenieha, deldba ka yettaxtila ka nu chi
riesike akake sun tteba ge Tata Do Yebaha, ka nu labi ga'anna
goe lhe nigaba ka benne se'e lenieha lhe, sinuki sunruba ka
bixxudiha gwa ga'anna gokana benneha. 3;Si abittugaba
chi belabale lo bia bennabi bodha'an Tata Do Yebdha len
Moisés-ni ata rigixxi'a deki labi dika kwen ka benne sina tti
risia ka s eyaka leri'i? Ttaka ka bixxudiha ribenbakana lhe'e
yotuha meskiba la sdha ankana la sa reyaka leri'i nna labi
rujakana yua ge nu ruinkanaha. 6Ttaka neti ria le, nii du ttu
benne xxenirula ra lebie tti yotuha. 7Ganna ttixka lebi'i rite
denle bi diani nu ra Tata Do Yebaha lo ka yetsi geeha, tti ree:
“Neti raka lasia satua lele ka benne, laa rakaga lasia uttile ka
nimala kini utele tina kia.”* Ganna ttixka lebi'i rite denle nuni,
la'ania nna abittula rusiale iki ka benne abittu ruin tulha.
8Kumu neti benne daya yebaha, netiba ankaa xxana ka sa
reyaka leri'i. De nuha nna gwa teeba lo neda kia innia bixa
dika uinri'i lhe'e ka s& reyaka leri'i.

9Bedaba Jestis niha nna ute'e lhe'e yo'o ata rudheti ka
benne Israel-ni ka tisa ge Tata Do Yebdha. 19Lhe'e yo'oha re
ttu benne daa yatti ttu lha'a nabie. Nianna unnaba tisakana
Jestis-ni, rakane:

—¢Si gwa ga'anaba eyoinri'i ttu benne rani la si reyaka
leri'i?

Aniha rdkane kumu regila lekani bixa usiakana ikie.

MLabie nna bekabie gekani, ree:

—Ganna ttixka ttile du ttu neru gele nna iginni nuha lhe'e
ttu yiela inda la sa tti reyaka leri'i, ¢/laaba ganna teeki ebeale
neruha lhe'e yielaha meskiba la sdha ankana s tti reyaka
leri'i? 12 ;Laaba ganna adirula daka ttu benne attichula ttu
neru? Laxkala gwa ga'anaba uinri'i ttu nu tse lhe'e ka sé tti
reyaka leri'i.

13Nianna tti ree benne biyt daa yatti neeha:

U 12:7 Oseas 6:6

—iBelhi nalu!

Benneha nna belhi tteba nébie nna beyaka tteba nuha;
beyakabana atti tteba anka attu lha'a neeha. 14Ttaka ka
fariseo-ni tti beriakana lhe'e yo'oha nna udulo ttebakana
regila lekani gaxasina uinkana kini uttikana Jests-ni.

Tata Do Yebaha bekwebie Jestis-ni kini ixte lo sina gebie

15Tti chi bina Jestis-ni ge nu rulha le ka fariseo-ni
udhakakane, nianna beda ttebe niha, nna deyye attu ta subi.
Aniha-ba danalha ixe juisiru ka benne nna reyonie iyaba ka
benne raniha. 16Nianna bedha'an tsitsie, rabie ka benneha:
—Anuttu nu kixxi'enle kia.
17 Anioka kini gwado tisa ge nu unne profeta Isafas-ni tti
utixxi'e nu ra Tata Do Yebaha, tti ree:
18Nii chi du ttu benne ixditi lo sina kia.
Benne-ni nuni chi bekwea kini ixdtie.
Lee nuni rakati gee lhe ru'u lasia nu runie lhe.
Neti ku'a Espiritu kia-ni latie,
labie nna tsekie kixxi'anie iydba ka benne se'e lhe'e ka
yiesi se'e itiba yiesi lo yu-ni, kixxi'anie ke gasina
unia ki saria tsena ke.
19Benneha labi uttilha ro'e len ka benne, nigaba tsekie
innebie idisa.
Nuttugaba nu iyieninna tsi'e lo ka neda-na.
20Benneha labi utse'e looe ka benne abittu ra tsitsi leke,
lhe nigaba labi bixa udhake ka benne chi rata leke.
Aniha unie axtaliba kini dhaabie aka iy4a nu anka tse
itaba yiesi lo yu-ni.
211a'ania nna iya xeaba ka benne se'e yiesi lo yu-ni
uxxen leke gebie.”

Rusiakana iki Jestis-ni deki rixtnie Beelzebt-ni
kini rebeabie ka espiritu xxegwi lati ka benne
(Mr. 3:20-30; Lc. 11:14-23; 12:10)

22Ttu chupa ka benne bisinke ata du Jests-ni, cheke ttu
benne xua loe lhe anke biria de yu'u espiritu xxegwi latie.
Lee nna gwa beyoinbe benneha, laxkala gwa beldbin benneha

V 12:18-21 Isafas 42:1-4

lhe gwa bennebe lhe. 23Iyaba ka benne bebanabakanie tti
bildkanie nu benieha, nianna tti ra luesike:

—¢Si laaba nubiyd du-niba nuha ankana nu datiana
David-ni?

24Ttaka tti biyienin ka fariseo-ni nu ra ka benneha, nianna
tti rakana:

—Nubiyt-ni, Beelzebti nu anka xxana ka espiritu
xxegwiha-ba rixuin nuni kini ridaana rebeana ka espiritu
xxegwi yu'u lati ka benne.

25Ttaka kumu Jestis-ni gwa rite ddbanie nu rulaba
lekaniha, nianna tti ree kana:

—Ganna ka benne se'e lhe'e ttu yiesi se'e la'ake de ritilha
len luesike, la'ania nna yiesiha tse'e looba nuha lhe ganna
ka benne se'e lhe'e ttu yo'o se'e la'ake de ritilha len luesike,
la'ania nna labiru uchia ka benneha tse'eke lhe'e yo'oha.

26 Anigaba nu xxegwiha, ganna ttixka la labana ebeana ka
luesi xxegwi-niha, la'ania nna chiba tse'e la'a len luesi ka
nuha. Ganna anfha uinkana, la'ania nna, ;galasina aka ge nu
xxegwiha innabiaruna ganna? 27Lebi'i rale deki neti rixati
xxana ka espiritu xxegwiha ki rebeaya ka espiritu xxegwi yu'u
lati ka benne, ganna aniha runia nna ka benne rudhetinle-na
nna, ¢si nu xxegwiha-gaba rixikinna kini rebeakana ka
espiritu xxegwi yu'u lati ka benne? Ganna ka nuné inndkana
labi rixdkinna nu xxegwiha, la'ania nna lebi'i ruinba lele,
labi lii nu rale-na. 28 Ttaka kumu neti Espiritu ge Tata Do
Yebé&ha-ba rixuti ki rebeaya ka espiritu xxegwi yu'u lati ka
benne, nuha runna liina deki chiba bisia Tata Do Yebaha len
lebi'i kini innabie le.

29°Ttibanka ttu ubana, ;gasina ga'ana lhe'e lisi ttu nubiyt
ankana tipa ki lhanana ka nu se'e lhe'e lisi nuha? ;Laaba
ganna lade'axa udaxxuna nubiyt anka tipaha nna uxxikana
nuha? Aniha-ruba nna ki dhaana lhanana ka nu se'e lhe'e lisi
nuha.

30°’Laxkala nu abittu du lenna netiha, nuha rigu'uba
ni'ani neti nna nu abittu rute nani len netiha ki ottupatu
ka benne lo neda ge Tata Do Yebaha, nuha urio ldlana ka
benneha.

31’De nuha nna ria le: Tata Do Yebdha gwadibe elha xen
lasi ge iyaba tulha ruin ka benne lhe ge iyaba nu satsa rinneke

lhe, ttaka ganna inne satsake ge Espiritu geeha, ka benneha
labi elha xen lasi geke gatta. 32Nuxaba benne ganna inneke
kuake bala'ana kia, neti benne daya yebédha, ka benneha
gwaxuba elha xen lasi geke, ttaka ka benne inne satsake ge
Espiritu ge Tata Do Yebaha, ka benneha labi elha xen lasi geke
gatta, ni yiesi lo yu ata se'eri'i nnanna, nigaba ata esinri'i nu
si daa.

33’Ganna ttu ya xixxi anka tsena, la'ania nna tsegaba
anka nu xixxi utena nna ganna ttu ya xixxi abiba anka
tsena, la'ania nna abigaba tse anka nu xixxi utena. Kumu ka
yaga-na, ukare'aba nu xixxi ribia lokinna, runna liina gasina
ankakana. 34jAalexa nu ruin satsa! Lebi'i ankale ttiba ka
belha-na. ;Gasina aka gele innele nu anka tse, ki lebi'i nu
ruin satsaba ankale? Kumu nu re lhe'e lastobale, nuha-ba riria
ro'ole rinnele. 35Kumu benne re tse leeha rinnebe nu tse reba
lhe'e lastobie, nna nu re satsa leniha nna rinnegaba nuha nu
satsa reba lhe'e lastoni. 36 Ttaka neti ria le, ganna chi bisia
s& uin Tata Do Yebdha elhuxtisi ge ka benne, la'ania ge iydba
ka tisa a ix1 unnekeha, kixxi'ake. 37 Kumu benneha-ba unie
elhuxtisi ge iy4d nu unneke: ganna unneke tisa tse nna gwa
saria tsegabana ke nna ganna unneke tisa satsa nna ibixxi
iginnibake.

Rinnabakana len Jestis-ni unie ttu milagru
(Lc. 11:29-32)

38Ttu chupa ka fariseo-ni lhe ttu chupa ka nu rule'ekinna
ka benne nu ra lo bia bennabi bodha'an Moisés-ni rdkana
Jests-ni:

—DMaestru, ri'itu raka letu ilentu uinlu bixa ttu milagru
kini ula'a deki gwali Tata Do Yebaha udhelhe lu.

39Lee nna bekabie gekani, ree:

—Lebi'i ka nu ruin satsa se'e nnanna lhe chi rudha ikile Tata
Do Yebaha nna riala lele attu nu subi, lebi'i rinnabale kini ula'ania
le ttu bixa milagru, ttaka labiru bixa attu milagru ula'ania le,
sunruba luesi nu gwate Jonés benne uke profeta ge Tata Do
Yebéha, sunruba luesi nuha gula'ania le. 40Kumu ttiba gwate
Jonds-ni uyu'una lhe'e belha bartoha tsunna ubisa lhe tsunna ela
lhe, andgaba neti benne daya yebaha, tsunna ubisa lhe tsunna
elagaba tsu'a lhi'u yuha. 41 Ganna chi isia s& uin Tata Do Yebdha

©2015 Wycilffe Bible Translators, Inc
http://creativecommons.org/licenses/by-nc-nd/2.5/mx/



41 San Mateo 12, 13

elhuxtisi ge ka benne se'e yiesi lo yu-ni, la'ania ka benne use'e
lhe'esi Ninive-ni eyadhake lo elhuttiha nna ukinnike ka benne
se'e nnanna. Kumu ka benneha gwa bodtibana ke nna bodaxxuke
neda ge Tata Do Yebdha tti biyienkanie ka tisa utixxi'a Jonas-ni.
Nnanna nna nii du ttu benne xxenirula ra lebie tti Jon4s-ni nna a
ria lele gebie. 42 An4gaba nuila unnabiana ka yiesi se'e daka Sab4,
ganna chi isia sa uin Tata Do Yeb4ha elhuxtisi ge ka benne se'e
yiesi lo yu-ni, nuha eyadhagabana lo elhuttiha nna ukinnigabana
ka benne se'e nnanna. Kumu lana idittuli dana nna betedo nagani
ge elha rieni upa Salomén-ni. Nnanna nna nii du ttu benne
xxenirula ra lebie tti Salomé6n-ni.

43’Ttixka ttu espiritu satsa reriana lati ttu benne nna rekibana
lo yu bisiha regilana ata eyaka leni, ttaka tti abittuba raxxakana,
44nianna rana: “Eyekichilaa eya'aya lisia ata biriayaha.” Tti
besinnaha nna gwaxxakana benne beriana latieha, chi doe anke
attiba ttu yo'o chi luba ra lhe'eni lhe chi yapa te xea lhe'eni
lhe. 45Nianna tti tsiana taxxina a gasi ka espiritu xxegwi ka nu
satsarula ruinkana tti lana, nianna tti ga'akana tsu'ukana lati
benneha. Benneha nna adirula satsa unie attichula tti benie sisi'a
tteha. Aniha-gaba sate ka nu ruin satsa se'e nnanna.

Nan ge Jests-ni lhe ka betsieha lhe raka leke inne lenke Jestis-ni
(Mr. 3:31-35; Lc. 8:19-21)

46Laka du Jesus-ni rinnebie len ka benne saa lhe'e yo'oha, nan
geeha lhe ka betsieha lhe se'eke lali'a ge yo'oha nna raka leke inne
lenke bie. 47 Ttu benne du niha nna gwattixxi'anie Jests-ni, ree bie:

—Nan geluha lhe ka betsiluha lhe raka leke inne lenke lu.
Neke se'e ro'o yo'o-ni.

481.ee nna bekabie ge benne gwattixxi'a, ree benneha:

—:Ninna anka nan kia lhe ninna anka ka betsia lhe?

49Nijanna tti bele'e Jests-ni ka benne rudhetinieha nna ree:

—XKa benne se'e nii nuni ankake nan kia lhe betsia lhe,
50kumu nuxaba benne ganna runie nu ru'u le Tata kia do
yebdha, benneha nuha anke betsia lhe danaa lhe nan kia lhe.

Jestis-ni rigixxi'abie ge ttu benne dia gwedelha xuxtila
(Mr. 4:1-20; Lc. 8:4-15)
1 3 1La sdha-gaba biria Jests-ni lhe'e yo'oha nna die
gwadhoe ro'o indatooha. 2Nianna tti bitupa ixe

juisiru ka benne. Laxkala labie teeki ugwapie lo ttu barcu
daa niha ki udoe. Ka benneha nna ata daa ro'o indatooha-liba
use'eke. 3Ge ixeba nu utixxi'anie ke. Anfha runie kini utte
déake bi diani nu raka lee kixxi'anie keha, nianna tti ree:

—Ttu benne ruin sina birie die gwedelha xuxtila. 4Tti
dabie gwedelha xuxtilaha nna adi benneha utse ro'o nedaha,
nianna tti biginni ka binniha nna bediga ttebakana benneha.
5Attu chupe nna utse lo fyya atta'a ata labi gwadilo yu do.
Benneha gwa be'eyu ttebe, ttaka kumu de labi rea xua yuha
niha, 6de nuha nna tti biria tatubisa nna bette ttebe benneha.
Kumu de labi lhi'u dia lhue, de nuha nna ubisi ttebe. 7 Attu
chupe nna utse lhe'e yietsiha, ttaka yietsiha biyelhabana
nna belhiubinna benneha. 8 Ttaka adi ka xuaha nna gwa
ubinnibake ata do yu tse nna yalha lhe'e lena bete benneha.
De gayua (100) lhe de gayuna (60) lhe de rerua (30) tteba xua
bekudhi iki ttu ttu ka benneha. 9jAta sia nagale, gwaludo
nagale ganna gwankale nu dika iyienini!

10Ka benne rudhetinieha nna ubigake unnaba tisake
Jests-ni, rake bie:

—Beaka lhixxa raba a rigixxi'enlu ka benne nu raka lelu
utte déke?

11Lee nna bekabie, ree:

—Lebi'i gwa ruinba Tata Do Yebaha ki tte denle nu labi
yu adi ka benne, deldba gwa ruinbe ki tte denle gasina
innabie. Adi ka benne nna lab{ runie kini utte ddke. 12Kumu
benne gwa rite daniha, gwadirula benneha elha rieni ki tte
da chiettirunie. Ttaka benne abi rite daniha nna axtala nu
ttu latti chi ute danieha etua. 13De nuha nna labi lhixxa ra
rigixxi'ania ka benne, kumu meskiba bika rulannike nna labi
rilikanie lhe meskiba bika rudo nagake nna labi riyienkanie,
nigaba a rite dakanie. 14Nu rate ka benne ruin ani rado tisa ge
nu unne Isaias-ni lo ka yetsi ge Tata Do Yebéha, tti ree:

Meskiba bika rudo nagale nna labi tte denle;
lhe meskiba bika rulannile nna labf ilenle.
15Kumu ka benne-ni tsitsiba ruin lastoke, labi raka leke
tsia leke kia
lhe bedheaba nagake, bittuba biyienkanie,
lhe andgaba benbake ttiba ttu nu xua loni, bittuba
bildkanie.

Aniha benke kini abittu ildkanie lhe abittu iyienkanie
nna tte ddkanie,
kini ka eyekike nna odaxxuke neda kia nna
eyonia ke.w

16Ttaka lebi'i, karubarule kumu gwa rilabin le lhe gwa riyienbin
nagale lhe. 177Kumu netiru ria, ixeba ka profeta lhe anigaba
ixegaba ka benne ben latsiru, ka benneha yalha uka leke ildkanie
nu rilenle nnanna, ttaka labi bildkanie nuha. Ukagaba leke
iyienkanie ka tisa riyieninle nnanna, ttaka labi biyienkanie ka
tisaha.

18’Laxkala lebi'i gwaludo nagale kixxi'aya bi diani tisa
utixxi'aya ge benne dia gwedelha xuxtilaha. 19Ttibanka ganna
ttixka ttu benne riyieninie ka tisa rigixxi'akana gasina innabia
Tata Do Yebdha, nna ganna lee abiba rite danie ka tisaha,
la'ania nna daa tteba nu xxegwiha rebeana ka tisaha lhe'e
lastoe. Benne runi aniha benneha raxxine len xuxtila ubinni
ro'o nedaha. 20Xuxtila utsa lo iyya atta'aha nna raxxina
na len benne biyieninie ka tisaha nna ittaba uda lebie lhe
gwexunniba bedaxxue ka benneha. 21 Ttaka kumu de labi chi
begwe lhu ka tisaha lhe'e lastoe, de nuha nna ttu sattiruba
ugia lebie. Laxkala tti ruyte ttu bixa elha disa o ridii nookane
delo ni'a ge ka tisaha, la'ania nna reyadi gaa ttebe. 22Xuxtila
utsa lhe'e yietsiha nna raxxina na len benne riyieninie ka
tisaha, ttaka ka elhaxchacha iki gebie tee yiesi lo yu-ni, lhe
nu ruinna kini rudorulana lebie gatta gebie, nuha runi ki
rudagana ka tisaha, labi rugwelhana ki uin ka tisaha sina
lhe'e lastoe. 23Ttaka xuxtila ubinni lo yu reha nna raxxina na
len benne biyieninie ka tisaha lhe ute danie ke lhe. De nuha
nna gwa ruinbe nu ra ka tisaha. Benneha nuha anke ttiba
xuxtila betebie de gayua (100) lhe de gayuna (60) lhe de rerua
(30) lhe.

Jestis-ni rigixxi'abie ge ixxi biria lhe'e xuxtilaha

24 Jestis-ni utixxi'agabe attu tisa. Benie aniha kini utte da
ka benne bi diani nu raka lee kixxi'anie keha, nianna tti ree:
—Tata Do Yebaha, tti rinnabie ka benne, elha rinnabia

geeha raxxina na len nu uka tti ugia ttu benne gwedelha

W 13:15 Isaias 6:9-10

xuxtila lo yu geeha. 25Ttaka lo relaha, laka tee ka benne
te'adhike, nianna tti bisin nu abittu raka uytina benne
bedelha xuxtilaha, nna idana ixxi lhe'e xuxtila geeha,

nianna deyyana. 26Tti chi biyelha xuxtilaha nna ulea ikie,
la'ania nna biriagaba ixxiha lhe'e benneha. 27Ka nu riben
sinaha nna ugfakana gweasikana xxana yuha: “Tata, ¢laaba
taga'a xuxtilaba nuha bedelhalu lo yu geluha? ;Gala biria
ixxiha ganna?” 28 Xxana yuha nna bekabina, rana: “Gaxa ttu
nu abittu raka uytbana neti benna nuha.” Ka nu riben sina
geniha nna rdkana na: “;Si gwa raka lelu tsiatu sattupitu
ixxiha?” 29Lana nna rana: “Bittu. Kumu ganna sattupile ixxiha
nna itupa xuxtilaha-ba itupile. 30 Gwalugwelhaba ixxiha lhe
xuxtilaha iyelhakana. Axtaliba ganna chi isia eyatsa xuaha,
la'anialiba nna upeya ka nu tsu'u gwetselaha: Lade'axa
gwalittupi ixxi-na nna xxia xxiaba gwaloxxika lhe'eni kini
itena. Iki de nuha-liba nna tti egitsale xuxtila-na nna oga'ale
benneha ata rigua tsea lena kiaha.” Anfha-ba raka tti rinnabia
Tata Do Yebdha ka benne.

Jestis-ni rigixxi'abie ge kua dii lhe ge ttu besi
ge kuana muxtasa lhe
(Mr. 4:30-34; Lc. 13:18-21)

31Utixxi'agabin Jests-ni ka benne ge ttu besi ge kuana
muxtasa. Aniha benie kini utte ddke bi diani nu raka lebie
kixxi'anie keha, nianna tti ree:

—Tata Do Yebéha, tti rinnabie ka benne, elha rinnabia geeha
raxxina na len ttu besi ge kuana muxtasa tda ttu benne biy1 lo
yu geeha. 32Besiha meskiba ankana ttu besi chika'a to delo iya
ka besi-na, ttaka tti rixen yaga ge kuana muxtasaha, nuha-la
rakaruna yaga xeni delo iya ka kuana daa lhe'e kurraliha.
Laxkala axtala ka binni-na rusia lhixxu'inkani lo ka néniha.

33Utixxi'agabanie ke ge kua dii bedelha ttu nuila iki
yiediha. Aniha benie ki utte dédke bi diani nu raka lebie
kixxi'anie ke, nianna tti ree:

—Tata Do Yebaha, tti rinnabie ka benne, elha rinnabia
geeha raxxina na len kua dii bedaxxu ttu nuila nna bedelhana
iki tsunna (3) ya yiedi xuxtila kini ilhidhana lhe'e ita kuaha.

34Tyaba ka tisa utixxi'ani Jests-ni ka benne, labi unnebie
ka nuha lhixxa r4, satiaba betanie ke nu unneeha. Laxkala

labi rigixxi'anie ke attu bixa tisa, ganna abiba rutanie ke.
35 Aniha benie ki gwado tisa ge nu unne benne uke profeta ge
Tata Do Yebéaha, tti ree:
Iyaba nu kixxi'aya teeki utania na ka benne, labi innea
na lhixxa ra.
Kixxi'abaa nu tee gatsiha, nu labi chi yuke attili ure
yiesi lo yu-ni.x

Jestis-ni rigixxi'abie bi diani ixxi be'eyu lhe'e xuxtilaha

361ki de chi uchd tisa Jests-ni ka benne tupa niha, nianna
deyye bete'e lhe'e yo'oha. Ka benne rudhetinieha nna ubigake
ata due nna réke bie:

—Utixxi'en ri'itu, ¢bi diani nu unnelu ge ixxi be'eyu lhe'e
xuxtilaha?

37 Jestis-ni nna bekabie, ree ke:

—Neti benne daya yebdha, netiba nuha ankaa benne
ugia gwedelha xuxtilaha 38nna lo yu ata ugia xuxtilaha nna
ankana yiesi lo yu-ni. Xuxtilaha nna anke ka benne rinnabia
Tata Do Yebédha ke nna ixxi biria lhe'e xuxtilaha nna ankana
ka nu rudokana tisa ge nu xxegwiha. 39Nu abittu raka uytina
benne anka xxana yuha, lana nuha anka nu xxegwiha. Lana
tdana ixxiha lhe'e xuxtilaha. Gwetselaha nna ankana tti chi
lhuxa yiesi lo yu-ni. Ka benne kweni gwetselaha nna ankake
ka anjeli ge Tata Do Yebdha. 40Laxkala ttiba gwate ixxiha
bilupina nna ugiana lo giha, aniha-gaba sate ka benne ganna
chi lhuxa yiesi lo yu-ni. 41Neti benne daya yebaha idhelhaa
ka anjeli kiaha ata se'e ka benne rinnabiaya, kini kweake ka
nu ridi yiekana ka benne ki ruinke tulha lhe ki kweake ka
nu ruin satsa lhe. 42Njanna tti udelhake kana lo giha. Niha
kwesikana lhe goniba lo layakani lhe. 43La'ania nna ka benne
ruin tseha, ttiba tatubisa-na rapi edha linnibe, aniha-ba tsapi
edha linnibake ata rinnabia Tata geke do yebaha. jAta sia
nagale, gwaludo nagale ganna gwankale nu dika iyienini!

Jestis-ni rigixxi'abie ge ttu nu daka xxatta yu'una lhi'u yu

44°Tata Do Yebaha, tti rinnabie ka benne, elha rinnabia
geeha raxxina na len ttu nu daka xxatta yu'una lhi'u yu.

X 13:35 Salmo 78:2

Ttu benne biyt tti gwaxxake nuha nna bokatsi adakabe na,
nianna ritta rebaaba lebie deyye nna gwatto'e iyadba nu tee
gebie, nianna tti ugie uyo'e lo yu ata gatsi nu daka xxattaha.

Jestis-ni rigixxi'abie ge ttu iyya ragalha

45’Lhe andgaba tti rinnabia Tata Do Yebdha ka benne, elha
rinnabia geeha raxxigabana na len ttu benne rekie gwetto'o,
regile ka fyya ragalha, ka nu tse, ki utto'e kana. 46 Tti
gwaxxake ttu fyya daka xxatta, nianna deyya ttebe gwatto'e
iydba nu se'e gebie, nianna tti ugie gwayo'e iyya ragalhaha.

Jestis-ni rigixxi'abie ge yexxa nu rudaxxu belhaha

47°Tata Do Yebéaha, tti rinnabie ka benne, elha rinnabia
geeha raxxina na len ttu yexxa nu rudaxxu belha. Tti
rudelha ka benne yexxaha lhe'e indaha nna iy4 looba belha
rudaxxuna. 48Tti chi bisd yexxaha nna ka nu rudaxxu belhaha
nna bebeakana yexxaha ro'o indaha. Nianna uyu'ukana
bokwekana ka belha tseha nna ulu'ukana ka nuha lhe'e ka
sumi, nna ka belha ka nu abittu ixttha nna uru'unabakana ka
nuha. 49 Aniha-ba aka ganna chi isia s& lhuxa yiesi lo yu-ni.
Iria ka anjeli ge Tata Do Yebdha kwesike ka benne ruin satsaha
lagwi ge ka benne ruin tseha 50nianna tti udelhake ka nu ruin
satsaha lo giha. Niha kwesikana lhe goniba lo layakani lhe.

51Nianna tti unnaba tisa Jests-ni ka benne rudhetinieha,
ree ke:

—¢Si gwa ute denle iya nu ria-ni?

Lake nna bekabike, rake:

—Gwa ute da galentu.

52Lee nna ree ke:

—Iyéba ka nu rule'ekinna ka benne nu ra lo bia bennabi
bodha'an Moisés-ni, deldba ka nu chi yikana gasina rinnabia
Tata Do Yebaha ka benne, ka nuni ankabakana attiba xxana
ttu yo'o. Xxana yo'oha, lhe'e iy4 nu tua tsenna lhe'e yo'o
geniha, ribeabana nu kubi lhe ribeabana nu yaxxu lhe.

Jestis-ni besine lhe'esi Nazaret
(Mr. 6:1-6; Lc. 4:16-30)

53Tti chi uluxani Jests-ni utixxi'abie ka tisa nu betanie ka
benneha, nianna bedébie ata dueha nna deyye. 34Tti besine

lhe'esi Nazaret ata uka lasieha, nianna udulo ttebe bele'enie
ka benne ge lhe'esiha ka tisa ge Tata Do Yebaha lhe'e yo'o
ata rudhetike ka tisaha. Tti biyienkin benne se'e niha nu
rigixxi'eha, nianna bebanabakanie nna ra luesike:

—¢G4 gwaxxi nuni elha rieni rapana lhe gi gwaxxina ka
milagru ruinna-ni lhe? 55;Laaba xi'ini nu runi ka mexaha lhe
ka xxilaha-ba nuni? ;Laaba Mariaba 14 nan ge nuni, nna ka
betsiniha nna tee ldkani Jacobo lhe José lhe Judas lhe Simén
lhe? 56 ;Laaba iyaba ka danniha se'ekana lhe'esi-ni len ri'i?
Lana nna, ¢géla gwaxxina iy4 nu yuna-ni ganna?

57Nianna tti bituxxukinna ge Jests-ni, ttaka labie nna ree
kana:

—Ttu benne anke profeta gaxaba die gwa rugwebakana
lidhake, ttaka ka nu lhe'esi geeha labi rugwekana lidhake,
nigaba ka benne se'e lhe'e yo'o geeha.

58De nuha nna lab{ ixe ka milagru ben Jests-ni niha, kumu
de labi ugia lekani gebie.

Juan benne rugadi indaha uchiikana bega ikie
(Mr. 6:14-29; Lc. 9:7-9)

1 4 1La'ania Herodes nu rinnabia lo yu ge Galilea-ni
binana ge nu ruin Jests-ni. 2Nianna tti rana ka nu
riben sina geniha:

—Juan nu rugadi indaha-ba nunéa chi beyaka benna lagwi
ge ka benne chi uttiha. De nuha-ba nna raka geni ruinna ka
milagru-na.

3Aniha ra Herodes-ni, kumu delo ni'a ge Herodias nu
uka nuila ge betsini Felipe-ni, de nuha-ba nna udhelhana
bedaxxukana Juan-ni nna bexxigakane nna utixxakane
lisiyya. 4Aniha benna kumu de bituxxuinna de ra Juan-ni
na: “Labi ga'anna edo lenlu nuila ge betsilu-na.” SHerodes-ni
benna uttina Juan-ni, ttaka usibinna ge ka benne, kumu
réke: Juan-ni anke profeta ge Tata Do Yebdha. 6Ttaka la sa
tti uka lani ge Herodes-ni tti gwadoinna idaha, la'ania beya'a
xi'iniunnd Herodias-ni arlo iyéba ka nu se'e len Herodes-ni.
Herodes-ni nna yalha uyu'u leni beya'a nuila kwitiha. 7Nianna
tti bodha'an tsitsi tisa geni len nuilaha nna rana nuha:

—Bixaba innabalu, gutebaa na gelu.

8Nuilaha nna rana Herodes-ni:

—Raka lasia ku'ulu lhe'e ttu ye'ena bega iki Juan nu
rugadi indaha nna utelu na len neti.

Aniha ra nuilaha kumu de ixnaniha-ba ulu'u tisana na,
kini unnabana bega iki Juan-ni.

9Nianna Herodes-ni chi bedu si'ina leni, ttaka kumu de
chila bedha'an tsitsi tisa geni len nuilaha lhe anégaba de
chila unnena nuha lo ka nu se'e niha, de nuha nna benna
doelha kini ugwekana nuilaha nu rinnabanaha. 1°Nianna tti
udhelhana ki gwachikana bega iki Juan-ni lhe'e lisiyyaha.
1 Ulu'ukana iki benneha lhe'e ttu ye'ena nna gwagwekana
nuila kwitiha. Nuilaha nna gwagwena nan geniha nuha.

12Ka benne bedhetini Juan-ni nna ugia ttebake gwaxike
benneha nna gwakatsike bie. Iki de nuha nna tti ugiake
gwattixxi'akanie Jestis-ni ge nu chi ukaha.

Jestis-ni begobie gayu mili ka benne
(Mr. 6:30-44; Lc. 9:10-17; Jn. 6:1-14)

13Tti chi bina Jestis-ni nu gwate Juan-ni, nianna beru'una
ttebe deyye sun labe deyye lo ttu barcu betee lo indatooha
kini isine ata lant benne se'e. Ttaka tti chi bina ka benne
niha-la chi die, nianna biria ttebake lhe'e ka yiesi gekeha nna
ni'abake diake danalhake bie. 14Tti ugwadie lo barcuha nna
bilanie ixe juisiru ka benne chi se'e niha. Nianna gwatua lebie
ke nna beyonie ka benne rani gekeha. 15Ttaka de chi gala dia
ralha nuha, nianna tti ubiga ka benne rudhetinieha nna rake
bie:

—Ata se'eri'i-ni, yu bisiba nuni, labi bixa tee nii lhe gwea
chiba dia ura nuni. Bedhelhala ka benne tupa-ni eyyake lhe'e
ka yiesi to-na kini sayo'oke nu goke.

16Ttaka Jestis-ni bekabie ree ke:

—Labi raka doelha eyya ka benne-ni. Lebi'iba gwalugwe
ke nu goke.

17Ka benneha nna bekabike, rake:

—Labi bixa nuja ri'itu. Ne sunruba gayu yettaxtila nujatu
nna a chupa ka belha nna.

18 Jestis-ni nna ree ke:

—Nii gwalute ka nu nujale-na ganna.

19Nianna benie ki bese'e ka benneha lo ixxi binniha, nna
tti bedaxxue gayu ka yettaxtilaha nna ixpa ka belhaha, nianna

tti belhidha loe yebdha nna begwebie ixkixaru len Tata Do
Yebaha. Nianna tti ulha'abie lhe'e ka benneha nna begwebie ka
benne rudhetinieha. Ka benneha nna utidhike benneha begweke
ka benne se'e lo ixxi binniha. 20Iydbake utoke nna axtaba
beyielakanie. Ka benne rudhetinieha nna bottuparulake a tsi'inu
(12) sumi ka ro'o salha'a bexxaha. Besa ti ka sumiha. 21 Ttiba

ttu gayu mili ka benne biytha utoke, sunrula ka benne biytiha
bibaba, bittula bibaba ka benne nuilaha lhe ka nutoha lhe.

Jests-ni diabie ridabie lo indatooha
(Mr. 6:45-56; Jn. 6:15-21)

227ki de nuha nna ben Jests-ni kini beyapi ka benne
rudhetinieha lo barcuha ki eneru gaake eyyake esinke daka
attu ladu ro'o indatooha, laka lee nna richi tise ka benne
se'e niha. 231ki de chi uchd tise ka benneha, nianna tti die
ugwapie iki i'iyaha. Ttabe ulhapie tisa len Tata Do Yebdha nna
ttigabe due niha tti chi ulha saha.

24Barcu ata deyya ka benneha nna aliba chi beru'una nuha
lo indaha. Radha retinbana de ru'u indaha kwe'eni kumu de
daka arlola barcuha retetsu'u beha. 25Tti chi deoba tsaniha
nna dia Jests-ni ridee lo indaha, die isine ata dia ka benne
rudhetinieha. 26 Tti bilani ka benneha ridabie lo indaha,
nianna usikanie ribesi'abake, rake:

—iNe ttu nu du ela daa naa!

27Ttaka Jests-ni nna unne ttebe, ree ke:

—Tsitsi gwalikweki lele; bittu gasinle. Netiba nuni.

28 Njanna ra Pedruha bie:

—Ganna lu nund xa tata, ben kini dhaya lo inda-ni kini
isiaya ata dulu-na.

(San Mateo 14:22-36)

291ee nna rabie na:

—iUta ganna!

Pedruha nna ugwadi ttebana lo barcuha nna diana
ridana lo indaha kini isinna ata du Jests-ni. 30Ttaka tti ute
denna yalhd idi daa beha nna usi ttebinna nna kumu de
chi diana rixudina lhe'e indaha nna ttikala nuha uresi'ana,
rana:

—iBodilattu neti xa tata!

31Jeru tteba gwadaxxu Jestis-ni ndni nna ree na:

—ijAaluxa nu a ria tsitsi leni! ;Beaka bedd chupana lelu?

32Tti chi beyapike lo barcuha nna ure tteba beha. 33Adi
ka benne sia lo barcuha nna ubiga ttebake bedu xibike arlo
Jestis-ni nna rake bie:

—Luligaba gwali ankalu Xi'in Tata Do Yebaha.

341ki de chi beteke lo indatooha nna besinke lo yu ge
Genesaret. 35Tti chi beyoinbia ka nu se'e daka Genesaret-ni
Jests-ni, nianna utixxi'a ttebakinna ka benne se'e itiba ka
daka niha. Ka benneha nna cheke iydba ka benne rani ata
dueha 36nna ka benne raniha nna unnaba ditibake lenie,
rake bie:

—Kwadiba ro'o lari nukulu-na begwelha udaxxutu.

Nianna iyaba ka benne rani, ka benne bedaxxuke ro'o
xoeha gwa beyakabake.

Nu satsa ruinri'i, nuna rutsigana ri'i arlo Tata Do Yebaha
(Mr. 7:1-23)

1 5 1Nianna tti ubiga ttu chupa ka nu rule'ekinna ka
benne nu ra lo bia bennabi bodha'an Moisés-ni

lhe attu chupa ka fariseo-ni lhe, ubigakana ata du
Jests-ni. Ka nuha lhe'esi Jerusalén-nili uddkana dédkana
nna rakane:

2__Ka nu rudhetinlu-na, ;beakala a ruin ka nuna nu chi
bodha'an ka benneola geri'iha uinri'i? Kumu ka nuné labi rigi
nékani atti lanila gokana yetta.

3Jests-ni nna bekabie gekani, ree:

—¢Beakala lebi'i, de rudole tisa ge nu bodha'an ka
benneola geri'iha, de nuha nna rigu'ula ni'ale nu bodha'an
Tata Do Yebédha uinri'i? 4Kumu Tata Do Yebaha ree: “Tsia

lele ka tata nan gele”y nna “Nu kena iki ka tata nan geniha,
nuha ralhaba nuha gattina.”# STtaka lebi'i nna ralale:
“Gwakaba geri'i gari'i ka tata nan geri'iha, labi aka utea
nu tee kia len lebi'i kumu iyaba nu tee kia, ge Tata Do
Yebadha-ba chi ga'anati utea nuni.” 6Lebi'i ukare'aba innéle:
“Labi aka utea nu tee kia len lebi'i”, la'ania nna labiru daa
lole utele nu tee geleha len ka tata nan geleha. ¢Laaba
ganna, de rudole tisa ge nu bodda'an ka benneola geri'iha,
aniha tte nuha nna chi rigu'u ni'ale nu bodda'an Tata Do
Yebdha? 7Lebi'i labi liinle. Delo tisaba ruinle deki ankale
benne tse. Gwalibani profeta Isaias-ni atti utixxi'ana gele
lo ka yetsi ge Tata Do Yebédha. Lo ka yetsiha unne Tata Do
Yebaha, ree:
8 Ka nuni, len ro'oruba ka nuni rdkana deki ria lekani
neti,
ttaka labi gwalikinna rakakinna kia.
9 Kwentaruba nuna rudu xibikani arloa,
kumu nu anka ge benne se'e yiesi lo yu-niba nuné
rule'ekinna ka benne;

labi nu anka kia nuné rule'ekana.«

10Nianna tti uxi Jests-ni ka benne tupa niha nna ree ke:

—Gwaludo nagale kia nna gwalutte da nu innea-ni. 1 Labi
nu rori'i rutsigana ri'i arlo Tata Do Yebaha, sinuki nu ririala
ro'ori'i rinneri'i, nundla nu rutsigana ri'i arloe.

12Nianna tti ubiga ka benne rudhetinieha nna réke bie:

—¢Si gwa yulu xa tata, ka fariseo-ni bituxxulakinna tti
biyienkinna nu ralu-na?

13Lee nna bekabie ge ka benneha, ree ke:

—Iyéaba ka yaga ka nu abittu beyada Tata kia do yebaha,
ka nuha ilupibakana nna iru'unakana. 14De nuha nna ka
fariseo-na naala se'e ka nuna. Ka nuna ankabakana ttiba ka
nu xua lokani, rinnerukana arlo adi ka luesi lo xuakani. Kumu
ganna ttu nu xua loni rineruna lo attu luesi lo xua-ni, la'ania
nna ixpabakana satsettikana lhe'e ttu yieru.

15Pedro-ni nna rane:

—Utixxi'en ri'itu, ¢bi diani nu ralu-na?

¥ 15:4 Exodo 20:12
2 15:4 Exodo 21:17
a15:8-9 Isaias 29:13

16 Jestis-ni nna bekabie, ree kana:

—¢Si nigaba lebi'i bittugaba rite denle nu ria-ni? 17 ;Si
lagwa gwa rite denle deki iydba nu rori'i, lhe'e tu'ebari'i dia
nund? Delola nna rebeabari'i nuné. 18Ttaka nu riria ro'ori'i
tti rinneri'i, nuna ankana nu ririana lhe'e lastori'i, nunonna
rutsigana ri'i arlo Tata Do Yebaha. 19Kumu lhe'e lastori'i nuna
riria iydba nu satsa rulaba leri'i, lhe ndgaba nuné riria nu
rixegwiri'i ki ruinri'i elhutti, lhe lhe'e lastogabari'i nuné riria
tti risari'i nu labi anka latselari'i, lhe ruinri'i nu satsa leni
nuxaba benne lhe. Andgaba lhe'e lastogabari'i riria nu reta
leri'i rilanari'i, lhe rinneri'i gwen lasi lhe andgaba rinne satsa
ge luesiri'i lhe. 20]y4 ka nunonna runi kini reya'anri'i tsiga
arlo Tata Do Yebdha. Laa de abiga ki nari'i tti gori'i yetta, laa
de nuha-ga nna eya'anri'i tsiga arlo benneha.

Jests-ni beyonie xi'iniunna ttu benne nuila
abittu anke nu Israel
(Mr. 7:24-30)

21Bedéba Jestis-ni ata dueha nna die daka Tiro lhe Sid6n
lhe. 22Niha biria ttu benne nuila anke ge Canaan nna ubige
kwe'e Jests-ni, ribesi'abe, ree:

—iBenne datia David, gwatuachi lelu neti xa tata!
Xi'iniunnayéha yalh4 elha disa ruyubi yu'u ttu espiritu xxegwi
latibi.

23Ttaka Jests-ni nna labi bekabie ge benne nuilaha.
Nianna tti ubiga ka benne rudhetinieha nna unnabake len
Jestis-ni, rake bie:

—Bedhelha nuila-na eyyana, kini ribesi'abana danalhana
ri'i.

241.ee nna bekabie, ree:

—Tata Do Yebaha labi udhelhe neti len ka nu dittu-na;
suna len ka benne Israel ka benne chi bedhanke neda gebie,
suna len ka benne-niba udhelhe neti.

25Ttaka benne nuilaha nna ubige bedt xibie arlo Jests-ni
nna ree bie:

—iTata xisi to, akachi lenlu neti!

26 Jestis-ni nna bekabie ge benneha, ree:

—Ttaka labi anka tse udaxxua yettaxtila nu dika go ka
xi'inia-ni nna udelhaa na lo ka beku to-na.

27Benne nuilaha nna bekabie, ree:

—Gwali galenlu xa tata; ttaka yulu axta ka beku to-na
redigakana ka yettaxtila ro'o yuya riginni xan mexa ge ka
xxanakaniha.

28 Jestis-ni nna bekabie, ree benne nuilaha:

—iGa ttiparuba tsitsi ria lelu xa nuila! Gwakaba nu
rinnabalu-na.

Looraha tteba nna beyaka tteba xi'iniunna benne nuilaha.

Jestis-ni begobie ttapa mili ka benne
(Mr. 8:1-10)

29 Jestis-ni nna bedabe daka Tiro lhe Sidén lhe nna besine
gaxxaba ro'o indatoo ge Galilea-ni. Nianna tti ugwapie iki
ttu i'iya do niha nna udoe. 30Nianna tti ubiga ixe juisiru ka
benne ata doeha, cheke ka benne rida natsa lhe ka benne xua
loke lhe ka benne ankake biria, lhe an4dgaba ka benne akaa
ttu lha'a ni'ake o ndke lhe ixeru ka benne rani lhe. Nianna tti
bese'eke ka benneha arloe, lee nna gwa beyoinbe ka benneha.
31Laxkala ka benne tupa niha rebanabakanie tti rilakanie ka
benne anka biriaha chi renneke, lhe ka benne riyasa ttu lha'a
ni'ake o ndkeha chi reyakake ida'a, lhe andgaba ka benne rida
natsaha chi redé tseke lhe ka benne xua lokeha chi reldkanie
lhe. Nianna tti réke:

—iXxeniba ra le Diosi ge ka benne Israel-ni!

32Nijanna tti uxi Jestis-ni ka benne rudhetinieha nna ree ke:

—Neti ratua chiba lasia ka benne se'e-ni, kumu chiba uka
tsunna ubisa-ni se'eke nii len neti nna birula bi tee bixa goke.
Labi raka lasia edhelhaa ke abittu chi utoke, kumu ni kina
satl leke lo neda.

33Ka benne rudhetinieha nna rake bie:
¢Gala saxxiri'i nu go ttanili ka benne-ni? Ki lo yu bisiba
nuni se'eri'i ata lant benne se'e.

34 Jestis-ni nna ree ke:

—¢Balha yettaxtila chele?

Ka benneha nna réke:

—Ne gasiruba ka yettaxtila chetu nna attu chupa ka belha
to nna.

35Nianna tti ree ka benne tupa niha:

—Gwalese'e lo yu.

36Nianna tti bedaxxue gasi ka yettaxtilaha lhe ka belhaha
lhe, nna iki de chi begwebie ixkixaru len Tata Do Yebdaha,
nianna tti ulha'abie lhe'e ka benneha nna begwebie ka benne
rudhetinieha. Ka benne rudhetinieha nna begweke ka benne
chi bese'e lo yuha. 37Iydbake utoke nna axtaliba beyielakanie.
Iki de nuha nna bottuparula ka benne rudhetinieha a gasi
sumi ka benne ro'o salha'a bexxaha. 38Ttiba tu ttapa mili ka
benne biytha utoke, sunrula ka benne biytiha bibaba. Bittula
bibaba ka benne nuilaha lhe ka nutoha lhe. 391ki de chi ucht
tisa Jestis-ni ka benneha, nianna beyapie lo barcuha nna
deyye daka Magdala.

Rinnabakana len Jestis-ni unie ttu milagru
(Mr. 8:11-13; Lc. 12:54-56)

1 6 1Ka fariseo-ni lhe ka saduceo-ni lhe ubigakana ata du

Jestis-ni kini ku'ukane prueba. Nianna unnabakane
unie ttu milagru kini ula'a deki gwali Tata Do Yeb&dha udhelhe
bie. 2Ttaka lee nna bekabie gekani, ree:

—XKi lebi'i, ganna chi dia ralhana rale: “Tseba aka uxxeha
kumu xindba anka gwetsédha.” 3Ka dila-na nna rale “Nasi iyya
lhaba aka kumu xindba anka gwetsdha lhe beaba yu'u lhe.”
Kaxa gwa rite dabinle bixa aka tti rilenle gwetsdha, delo nna
a rite denle nu raka lagwi gele nnanna. 4Lebi'i ka nu runi
satsa se'e nnanna lhe chi rudhé ikile Tata Do Yebaha nna ria
lele attu nu subi, lebi'i rinnabale unia ttu milagru, ttaka neti
labi ula'ania le attu bixa milagru, sunruba luesi nu gwate
Jonas benne uke profeta ge Tata Do Yebdha, a sunruba luesi
nuha gula'ania le.

Nuha-ba ree kana nna bese'e bixxibe kana nna deyye.

Jestis-ni rabie: “Gwaluyt gele len ka fariseo-na lhe ka
saduceo-na lhe”
(Mr. 8:14-21)

5Tti chi uteke lo indatooha nna ka benne rudhetini
Jestis-ni gwadu leke deki bixulhabakanie icheke yettaxtila ki
goke. 6Nianna tti ra Jestis-ni ke:

—Gwaluyt gele ka iyietile kua dii ge ka fariseo-na lhe ka
saduceo-na lhe.

7Ka benne rudhetinieha nna ra luesike:

—Anaé rabie kumu de abittu yettaxtila cheri'i.

8Ttaka Jesuis-ni nna ute ddbanie nu rdkeha, nianna tti
rabie ke:

—iAalexa nu abittu ria tsitsi leni! ;Beaka ra luesile deki
labi yettaxtila tee? 94Si itua ttu a rite denle nu ria-ni? ¢Si
abittugaba rexxa lele ge gayu ka yettaxtila uto gayu mili ka
benneha lhe si abigaba rexxa lele a balha ka sumi yettaxtilaha
bottupale ge nu bexxaha? 10;Si nigaba a rexxa lele ge gasi ka
yettaxtila uto ttapa mili ka benneha? Lhe, ¢si abigaba rexxa
lele a balha ka sumi yettaxtilaha bottupale ge nu bexxaha?
11,Si lagwa ute denle? Laa ge yettaxtilaga nuha unnea tti ria:
“Gwaluyt gele len kua dii ge ka fariseo-na lhe ka saduceo-na
lhe.”

12La'anialiba nna tti ute dakanie deki labi ge kua dii ria iki
yiedi raka yettaxtilaha nuha rinnebie, sinuki ge nu rule'e ka
fariseo-ni lhe ka saduceo-niba nuha rinnebie. De nuha nna ree
ke:

—iGwaluyt gele len ka nuna!

Pedruha ree Jests-ni: “Lu ankalu Cristu”
(Mr. 8:27-30; Lc. 9:18-21)

13Tti bisin Jests-ni daka Cesarea ge Filipo, nianna tti
unnaba tise ka benne rudhetinieha, ree ke:

—Neti benne daya yebaha, ¢nt ra ka benne deki ankaa?

14Ka benneha nna bekabike, rake:

—Ttu chupa ka benne rdke deki lu ankalu Juan benne
begadi indaha. Attu chupake nna réke deki lu ankalu Elias,
nna adike nna redendke deki lu ankalu Jeremias o nuxaba ttu
ka benne ukake profeta ge Tata Do Yebaha.

15 Jestis-ni nna ree ke:

—Lebi'i nna, ¢ni rale deki ankaa?

16Simo6n Pedruha nna bekabina, rane:

—Lu ankalu Cristu Xi'in Tata Do Yebaa benne anka baniha.

17 Jestis-ni nna ree na:

—Karubarulu xa Simén xi'in Jonas, kumu laa bennega
utixxi'anie lu nu ralu-na; Tata kia do yebaha, benneha-ba
utixxi'anie lu nuné. 18 Lhe anagaba neti ria lu, lu ankalu
Pedro. (Pedro dienna innéna iyya.) Iki fyya-ni dhuloa use'a
ka benne tsia leke neti. Ni elhuttiha labi dhaana utse'e loona

ke. 19Len lu utea lo neda kini ulhenlu ka benne innabia Tata
Do Yebéha ke. Laxkala iydba nu inndlu abittu dika uin ka
benne yiesi lo yu-ni, yebdha chigaba bodha'an Tata Do Yebaha
deki abittu aka nuha, nna iydba nu inndlu gwa dikaba uin ka
benne yiesi lo yu-ni, yebdha chigaba bodha'an Tata Do Yeb4dha
deki gwakaba nuha.

20Nianna tti bodha'an tsitsi Jestis-ni len ka benne
rudhetinieha, ree ke:

—Anuttu nu gale deki neti ankaa Cristu.

Jestis-ni rigixxi'abie deki teeki uttikane
(Mr. 8:31-9:1; Lc. 9:22-27)

21Deb4 la'ania nna udulo Jests-ni rigixxi'anie ka benne
rudhetinieha deki teeki tsiabie lhe'esi Jerusalén-ni. Niha
teeki sate xxatte uyte elha disa lo na ka benneola ge ka nu
Israel-ni lhe lo né ka nu loni ge ka bixxudiha lhe lo n4 ka nu
rule'ekinna ka benne nu ra lo bia bennabi bodha'an Moisés-ni
lhe. Nianna ragabe deki teeki uttikane nna eyonna ubisaha
nna eyaka benbe attu libe. 22Pedro-ni nna ttibe uxina attu ta
subi, nianna tti utisane, rane:

—iTata Do Yebaha labi ugwelhe satelu nu ralu-na xa tata!

23 Jestis-ni nna beyekie, ree na:

—iUbi'etta kwe'a xa nu xxegwi! Sunruba rattalu lo neda
kia. Kumu lu suna nu anka ge ka benne se'e yiesi lo yu-niba
do ikilu, labi do ikilu nu anka ge Tata Do Yebaha.

24Nianna ra Jests-ni ka benne rudhetinieha:

—Ganna nuxa ttile raka lele etenalhale neti, teeki eria iki
eria lele, meskila bixa satele nna gwaludaxxu kurusi gele nna
gwalté gwetenalha neti. 25Kumu ttu benne ganna abittuba
raka lebie bixa satebie de etenalhe neti, benneha nnittilee,
delédba labi aka ben benneha arlo Tata Do Yebaha. Ttaka
benne eria iki eria lebie, meskila bixa satebie de etenalhe neti,
benneha nna gwaka benlee arlo Tata Do Yebdha. 26 Kumu, ¢bi
ixi nuha ganna ttixka ttu benne dhaabie uin gebie iy4 nu se'e
yiesi lo yu-ni, ttaka arlo Tata Do Yeb4ha nna tsia nnittilee?
Nigaba labi aka geri'i go'ori'i elha nabani geri'i kini andchu
aka benri'i ttu dia lii arloe. 27Kumu neti benne daya yebadha
esiaya lhe'e xiani ge Tata kia do yebdha lenia ka anjeli geeha.
La'ania nna kua ttu ttu ka benne ugwea ke nu ralhake dhike

ge nu benke. 28Netiru ria, ttu chupale ka nu se'ele nii nnanna
labi chi uttile atti esiaya innabiayaha. Sa se'e benbale axtaliba
ki ilenle neti benne daya yebaha esiaya.

Jestis-ni tti due iki i'iyaha besea lobie
(Mr. 9:2-13; Lc. 9:28-36)

1 7 11ki de chi ute xxupa ubisaha nna uche Jests-ni
Pedruha lhe Jacobuha lhe Juan betsi Jacobuha

lhe, uchebie kana sun labakana iki ttu i'iya xeni do niha.
2Niha besea lobie arlokani. Rapi edha linniba loe ttiba lo
tatubisa-na, ka xoeha nna sitsi tiba beyakana ttiba xiani.
3Nianna tti bela'akinna uka xxe Moisés-ni lhe Elias-ni lhe,
rinne len ka benneha Jests-ni. 4Pedro-ni nna rana Jests-ni:

—Gwen tte uka se'etu nii xa tata xisi to. Ganna raka lelu,
gusiabatu tsunna ka yo'o lhaga: ttu gelu nna ttu ge Moisés-ni
nna attu ge Elfas-ni nna.

5Sa dilana rinnena ttiru chi bisia ttu bea yien charéba
ankana urena ata se'ekeha nna lhe'e beaha nna biyien tsi'i ttu
benne, rabie:

—Benne-ni anke Xi'inia lhe rakati gebie lhe. Benne-ni
runie nu ru'u lasia. Ge benne-ni gwaludo nagale.

6Ka benne rudhetini Jests-ni nna tti biyienkanie unne
benneha, nianna bed xibike nna bettudhi loke lo yu de usi
xxattakanie. 7Jesds-ni nna ubige nna gwadaxxue kwe'eke nna
rabie ke:

—Gwaleyadha. Abittu
gasinle.

8Tti belhidha lokeha
nna nurua nuxa bildkanie, a
sunruba Jests-ni du niha.

9Laka deyyake reyadike
lati i'iyaha nna ra Jests-ni ke:

—Bittu kixxi'enle ka
benne ge nu bilenle-ni.
Axtaliba ganna neti benne
daya yebaha chi beyaka
bania lagwi ge ka benne
chi uttiha, la'anialiba nna
kixxi'ale ge nu bilenle-ni. (San Mateo 17:1-8)

10Ka benne rudhetinieha nna unnaba tisake bie, rake:

—¢Beakala ka nu rule'ekinna ka benne nu ra lo bia
bennabi bodha'an Moisés-ni nna ralakana deki Elias-ni teeki
esie lade'a tte, niala nna tti isia Cristuha?

11 Jestis-ni nna bekabie, ree:

—Gwali gala deki Elias-ni esiabie lade'a tte. Benneha
ose'e tsebie iy4 nu se'e. 12Ttaka neti ria le, Elias-ni chiba bita
benneha nna ka benne labi belabike bie, nna bedhakabake
bie attiba rakaba leke. Aniha-gaba neti benne daya yebaha,
aniha-gaba satea lasi ndkani.

13La'anialiba nna tti ute dani ka benne rudhetinieha deki
ge Juan benne begadi indaha-ba nuha unnebie tti ree aniha.

Jestis-ni beyonie ttu nu kwiti yu'u ttu espiritu xxegwi latini
(Mr. 9:14-29; Lc. 9:37-43)

14Tti besin Jesds-ni len iyunna ka benne rudhetinieha ata
se'e ixe juisiru ka benne, nianna tti ubiga ttu benne biyt ata
du Jests-ni nna bedu xibie arloe nna ree bie:

15__Tata xisi to, gwatuachi lelu xi'inia-ni, kumu rakabi
beora nna yalhéa elha disa ruytbi. Gwadu ribixxibi lo giha lhe
gwadu ribixxibi lhe'e indaha lhe. 16Chi bisiaya lenbi ata se'e
ka benne rudhetinlu-ni, ttaka ka benne-ni labi udaake eyoinke
bi.

17 Jestis-ni nna ree ka benne rudhetinieha:

—ijAalexa nu a du ité leni lhe nu a ria leni lhe! ;Nukalila
sa dhua len lebi'i? ¢(Nukalila sa utto uchiaya ge nu ruinle? jAni
gwataxxi nu kwiti-na!

18Nianna tti bedhaka dise espiritu xxegwi yu'u lati nu
kwitiha nna beria tteba nuha. Looraha tteba nna beyaka tteba
nu kwitiha.

19Delola nna tti ubiga ka benne rudhetinieha ata du
Jests-ni nna sun labe unnaba tisake, rake bie:

—c:Beakala ri'itu nna a udaatu ebeatu espiritu xxegwi-na?

20 ee nna ree ke:

—Kumu de lebi'i labi ria tsitsi lele. Netiru ria, ganna ria
lele kwadiba ttuxka'a to ttiba ttu besi ge kuana muxtasa, nuna
ttu nu chika'a toru ankana, aniha-gaba lebi'i, ganna ria lele
ttu latti to, la'ania nna labi tee ttu bixa abittu aka gele uinle
nna gwakaba gele gale i'iya do naa: “Ugia, gwadho daka ana.”

I'iyaha nna gweyyabana sa dhona niha. 21[Ttaka luesi espiritu
xxegwi uyu'u lati nu kwiti-ni labi eria nuni ganna abiba
ilhapiri'i tisa len Tata Do Yebédha lhe utte ubina lhe'eri'i lhe.]

Jestis-ni redegixxi'e attu libe deki teeki uttikane
(Mr. 9:30-32; Lc. 9:43-45)

22Tti rekike daka Galilea-ni nna ra Jests-ni ka benne
rudhetinieha:

—Neti benne daya yebaha utekana neti lasi na ka nu 23uttikana
neti, ttaka ganna chi beyonna ubisaha nna eyaka benbaa.

Ka benne rudhetinieha, tti biyienkanie nu reeha nna yalha
bedu si'ina leke.

Jestis-ni rukixakane belhiu nu ruttupakana ge yotuha

24Tti bisin Jests-ni lenie ka benne rudhetinieha lhe'esi
Capernaum-ni, ka nu rukixakana ka benne belhiu, deldba belhiu
nu ruttupakana ge yotuha, nna ubigakana, rdkana Pedruha:

—Maestru gele-na, ¢si lagwa gwa rigixa benne-na belhiu
nu ruteri'i ge yotuha?

25pedruha nna bekabina, rana:

—Gwa rixa galee.

Tti uta'ana lhe yo'oha nna lade'axala unnaba tisa Jests-ni
na, ree na:

—Simon, ¢bi rakinlu? Ka nu rinnabia se'e yiesi lo yu-ni, ¢si ka
benne lhe'esi gekani rukixakana belhiu-na ak? ;Ka benne dittu ak?

26Pedro-ni nna bekabina, rana:

—XKa benne dittuba xa.

Nianna ra Jests-ni.

—Ganna aniha nna ka benne lhe'esi gekinna labi elha
ralha ka nuné kixakana. 27 Ttaka ki abittu ituxxukinna nna,
ugia ro'o indatoo-na nna bedelha yexxa nu rudaxxu belha-na.
Belha nu udaxxulu sisi'a tteha nna ixx4lu ro'oni. Ro'o belhaha
saxxakalu ttu belhiu. Bedaxxu belhuha nna ugia gwatixa gelu
lhe gwatixa kia lhe.

Jestis-ni rigixxi'abie gasina dika uin ttu benne ra xxeniru lebie
(Mr. 9:33-37, 42-48; Lc. 9:46-48; 17:1-2)
1 8 1La'aniagaba nna ubiga ka benne rudhetini Jestds-ni

nna rake bie:

—Delo iya ka benne rinnabia Tata Do Yebaha, ¢ntike ra
xxeniru leke?

2 Jestis-ni nna uxie ttu nuto nna bedtbie na lagwi geke,
3nianna ree:

—Netiru ria, ganna abiba otsea elha ruin gele nna uinle
attiba runi ttu nuto, la'ania nna labi akale nu innabia Tata Do
Yebaha. 4Laxkala benne unie attiba runi nuto-ni orexxa gaa
lebie abittu unie deki ra xxeni lebie, benneha nuha ake benne
inna xxeniru lebie delo adi ka benne rinnabia Tata Do Yebdha
ke, 5lhe anidgaba nuxaba benne de ria lebie neti, ganna
benneha ulabie ttu benne runi attiba runi nuto-ni, neti nuha
rulabi benneha. 6Ttaka ganna nuxa ttu benne unie dhi yiebie
ttu ka benne abittu ra xxeni leke, delaba ttu ka benne chi ria
leke neti, ganna benneha dhi yiebie ttu ka benne chi ria leke
netiha ki uinke nu satsa, benne unie aniha tserula sariane
uxxigakana yienie ttu iyya xeni ge ttu mulinu nna udelhakane
lhi'u lhe'e indatooha.

7’iGwalichiru le yiesi lo yu-ni! Satiaba tee nu ruinna ki
rinitti ka benne ki ruinke nu satsa, kumu anaba teeki aka.
Ttaka gwalichiru le nu unnittina ka benneha ki uinke nu
satsa. 8Laxkala ganna ni'alu-na o nilu-na usigakana lu ki
uinlu ttu bixa nu satsa, tsa ttela uchtl ka nuna nna uru'una
kana. Kumu tserula tarfana lu esinlu ata aka benlu ttu dia
liiha ganna rid4 natsalu o anka choku ni'a nélu, a laa kila sia
ixpa lha'a nalu lhe sia ixpa lha'a ni'alu lhe, nianna iru'unalu
tsialu lo gi ata satiaba rite loniha. ®Ganna iyya lolu-na uinna
ki uinlu ttu bixa nu satsa, tsa ttela ulea nuna nna uru'una na.
Kumu tserula sariana lu esinlu ata aka benlu ttu dia liiha len
suna ttu lha'aba iyya lolu, a laa kila esinlu len ixpa lha'a lolu
ata uytlu elha disaha nna iru'unalu tsialu lo giha.

10°Gwaluy gele bittu ku'u ni'ale ttu ka benne abittu ra
xxeni leke se'e nii, kumu neti ria, ka anjeli gekeha satiaba se'e
ka benneha rinnabake geke arlo Tata kia do yebaha. 11 [Kumu
neti benne daya yebaha daya ugila ka nu chi bigannakana lo
neda ge Tata kia do yebéha, ki odilaya kana.]

127;B{ rakinle uni ttu benne ganna ttixka se'e ttu
gayua (100) ka neru gebie, nianna igannanie ttu ka nuha?
¢Laaba ganna guse'e bixxibe a tta bixxi chennia (99) ka
neruha lhe'exxiha nna tsie ugila nu bigannaha? 13Ganna

chi gwaxxake neruha, netiru ria, ittarula eda lebie ge

nuha attichula ge a tta bixxi chennia ka neru ka nu abittu
bigannaha. 14 Anagaba Tata gele do yebaha, labi raka le
benneha nnitti niru ttd ka benne abittu ra xxeni leke se'e nii.

Jestis-ni rigixxi'abie gasina uinri'i tti dhiri'i elha xen lasi
ge ttu betsi to geri'i

15’Ganna ttu betsi to geri'i udhakana lu ttu bixa, ttu nu
abittu anka tse, ugia nna suna ttibana unne lenna. Ganna
si gokinniba ikini deki binittina, la'ania nna chiba udaalu
beyaka tse lenlu na. 16Ttaka ganna nuha abittuba etabinna
gelu, la'ania nna uche attu o a chupa ka benne nna unne
lenna. Aniha kini iyd nu inne lenlu naha, iyienin naga a chupa
tsunna ka benneha. 17Ganna si abittugaba iyieninna ge ka
benneha, la'ania nna utixxi'a nuha len adiru ka benne chi
ria leke Tata Do Yebdha. Ganna si abittugaba iyieninna ge ka
benneha, la'ania nna gwaluyiba na attiba ttu nu abittu chi ria
leni Tata Do Yebédha lhe gwaluytba na attiba ttu gwekixa ruin
satsa lhe.

18’Netiru ria, yiesi lo yu-ni iydba nu innéle abittu dika
uin ka benne, yebdha chiba bodha'an Tata Do Yebdha deki
abittu aka nuha nna iyédba nu innéle gwa dikaba uin ka benne
yiesi lo yu-ni, yebdha chigaba bodha'an Tata Do Yebaha deki
gwakaba nuha.

19’Rinnea attu libe ria le, yiesi lo yu-ni ganna chupale
okinni ikile innele turo'o ttixka bixa innabale len Tata kia do
yebaha, la'ania nna gutebe nu innabaleha. 20Kumu ata ritupa
chupa o tsunna ka benne de ria leke kia, neti niha-gaba dua
lenke.

Jests-ni rigixxi'abie ge ttu nubiyt abittu uxina
elha xen lasi ge ttu benne

21Pedruha nna ubigana ata du Jestis-ni nna unnaba tisane,
rane:

—Tata xisi to, ¢balha lida teeki dhia elha xen lasi ge ttu
betsi to kia ttixka bixa udhake neti? ¢Si gasi (7) libeli?

22 Jestis-ni nna bekabie ree:

—Laa rigaa lu gasi libe dhilu elha xen lasi gebie. Neti ria
lu, balhaxaba libe.

23’De nuha nna Tata Do Yeb&ha, tti rinnabie ka benne,
elha rinnabia geeha raxxina na len nu ben ttu nu rinnabia
ge ttu yiesi. Nuha beyaxina ka nu riben sina geniha kini
bennabana ka nuha ki kixxi'akana ttixa dia belhiu geniha.
24Tti chi udulona bennabana ka nuha ki kixxi'akana ttixa
chi dia belhuha, nianna tti bisin lenkana ttu nu riben
sina geniha daana ixeni belhiu geni. 25Ttaka nuha, kumu
de labi dhaana kixana belhuha, de nuha nna udhelha nu
rinnabiaha utto'okana na lhe utto'okana nuila geniha lhe
ka xi'inniha lhe, an4gaba utto'ogabakana iy4 nu se'e geni.
Aniha kini dhaana kixana belhiu daanaha. 26Nu ren sina
daa belhuha nna bedt xibini axtaba bettudhi loni lo yu
arlo nu rinnabiaha nna unnaba ditibana len nuha, rana na:
“Uledachi xa tata to. Neti gwagixabaa iya belhiu geluha.”
27Nu rinnabiaha nna gwatuaba leni nu ren sina geniha nna
gwa uxibana elha xen lasi ge belhiu daanaha. Nianna gwa
bolhdbana na.

28°Tti beriana lisi nu rinnabiaha nna beti'ana attu ka
benne riben lenna turo'o sinaha. Benneha nna suna ttu
lattiba belhiu daabie geni. Nianna bedaxxu ttebana benne
daa belhiu geniha nna bettupana yienie nna rane: “jUtixa
belhiu kia daaluha!” 29Benneha nna biyachu ttebe bedu xibie
axtaba bettudhi loe lo yu nna unnabe loni ree na: “Uledachi
xa tata to. Neti gwagixabaa iy4 belhiu daya geluha.” 30Ttaka
lana nna labi uka leni. Ugialana gwaga'ana benneha lisiyya
axtaliba ki biri'a lenna utixa benneha iya belhiu geniha.
31Tti bina adi ka benne riben sina ge nu rinnabiaha ge
nu chi ukaha nna yalhd bituxxukanie. Nianna tti diake
gwattixxi'akanie nu rinnabiaha ge iya nu chi ukaha. 32Nu
rinnabiaha nna uxina na, rana na: “jAaluxa nu re satsa leni!
Neti gwa uxibaa elha xen lasi gelu ge iy4d nu daaluha kumu
de unnaba ditilu loa. 33Lu nna, ¢laa a gwatuachiba lelu nu
riben lenlu turo'o lo sina kia-ni, attiba neti gwa gwatuaba
lasia lu?” 34Nu rinnabiaha nna bisa'a xxattinna nna betena
na lasi né ka nu uyakana na axtaliba ki utixana iy4 belhiu
daanaha.

35Nianna tti ra Jesids-ni:

—Anégaba udhaka Tata kia do yebdha le ganna abiba it
iki ita lele dhile elha xen lasi ge ttu betsi to geri'i.

Labi dika udha iki ttu nubiy nuila geni
(Mr. 10:1-12; Lc. 16:18)

19 1Tti chi uluxani Jests-ni unnebie nu reeha, nianna

beriabie Galilea-ni nna diabie daka Judea, daka attu
ladu ge yoo Jorddn-ni. 2Ixe juisiru ka benne danalhake bie,
niha beyonie ka benne rani.

3Ttu chupa ka fariseo-ni nna ubigakana ata dueha, ruinkana
kini ku'ukane prueba. De nuha nna unnaba tisakane, rakane:

—¢Si gwakaba udhé iki ttu nubiyt nuila geniha meskiba
ttu bixaru ge?

4Lee nna bekabie gekani, ree:

—¢Si lagwa chi belabale lo ka yetsi ge Tata Do Yebéha,
ata dia ra deki lee, tti sisi'a tte benie ka benne, “nuila lhe
nubiytiba benie ke”?b SRagabe: “De nuha nna teeki udhan
nubiydha ka tata nan geniha nna utsé néni len nuila geniha.
La'ania nna ixpabakana akakana ttisidiba ttiiba benne.”¢
6Laxkala labiru anka ka nuha chupa benne, sinuki ttiiba
benne chi anka ka nuha. Laxkala ka nu chi beketi Tata Do
Yebaha, labi dika etsila ttu benne ka nuha.

TNianna ra ka fariseo-nie:

—c:Beakala lo bia bennabi bodha'an Moisés-ni dia ra deki
ttu nubiya gwakaba ilhidhana ttu yetsi ata innd lo yetsiha
deki gwakaba ela'ana len nuila geniha?

8Jestis-ni nna ree kana:

—Moisés-ni begwelha galdna ela'ale len ka nuila gele-na
kumu de ankale nu a riyienini. Ttaka tti sisi'a tteha, labi ana
ga'anna aka. 9Neti ria le, ttu nubiyd ganna kwentaba ela'ana
len nuila geniha, ganna abittuba delo ni'a ge de bis4 nuilaha
attu nu subi, nianna ganna nubiytha edina attu nuila subi,
la'ania nna satsaba nuha chi ruin nubiytiha. An4dgaba nubiyt
edina nuila chi bedhd ikikaniha, satsagaba nuha chi uin
nubiytha de edina nuilaha.

10Njanna tti ra ka benne rudhetinieha:

—Ganna ralu anéla rate ttu nubiyd lenna nuila geni, ganna
aniha nna tserula abittu utsi né ttu benne.

1 Jestis-ni nna bekabie geke, ree:

—Labi iya ka benne ankake nu dika tte ddkanie nu ria-ni,
sinuki sunruba ka benne chi begwelha Tata Do Yebédha ke ki
tte ddkanie, ka benneha-ruba nuha gwate ddkanie nuni. 12Se'e
ka nubiy labi rutsd ndkani, kumu lhe'e tata nan gelikani chi
ankakana deki labi dho lenkana nuila. Se'e adi ka nubiyd nna
labi rutsa ndkani, kumu ka benne se'e yiesi lo yu-niba riguake
ata do rid4 lekani nuila. Andgaba nna se'egaba ka benne biyt
titabake rokinni ikike rdke: “Ri'itu labi tse'etu len nuila.”
Aniha ki tse'eke udo leke uinke nu raka le Tata Do Yebdha.
Laxkala benne dhielhe unie nu ra ka tisa-ni nna unie na.

Jestis-ni unnabe len Tata Do Yebaha kini aka lenie ka bintoha
(Mr. 10:13-16; Lc. 18:15-17)

13Nianna bisin len ka benne ttu chupa ka nuto arlo
Jests-ni ki ixxua nébie ikikani lhe innabe gekani len Tata Do
Yebaha lhe, ttaka ka benne
rudhetinieha nna rudhaka
disalake ka benne cheke
ka nutoha. '4Nianna tti ra
Jests-ni ke:

—Gwalugwelha ka
binto-na itakabi len neti,
bittu usunale, kumu ka
benne runi tti ruin ka
binto-na, luesi ka benne-na
nund ralhake akake ka benne ;
innabia Tata Do Yebdha ke. (=59t b=

151ki de chi uxxua nabie
iki ka bintoha, nna bedabie
ata dueha nna deyye.

(San Mateo 19:13-15)

Ttu nubiy1 tee xxatta belhiu geni unne lenna Jestis-ni
(Mr. 10:17-31; Lc. 18:18-30)

16Ttu nu kwiti ubigana ata du Jestis-ni nna unnaba tisane, rana:

—Maestru, lu ankalu benne tse. Unachu, ¢bi nu tse unia ki
satiaba aka bania arlo Tata Do Yeb&ha?

17 Jestis-ni nna bekabie geni, ree na:

—c:Beaka ralu deki ankaa benne tse? Sunruba ttu benne do

anke benne tse, deladba Tata Do Yebaha. Ganna raka lelu aka
benlu ttu dia lii, bedo tisa ge nu bodha'ane uinri'i ganna xa.

18 Nubiytiha nna rana:

—¢Nu ka tisa bodha'aneha udorua tisa geni?

Lee nna ree:

—Bittu akalu nu runi elhuttid lhe bittu dho lenlu nu abittu
anka latselalue lhe bittu lhanaluf lhe bittu kwentaba usialu iki
ttu benne deki benie ttu bixa.s 19 An4gaba nna tsia lelu ka tata
nan gelu®, lhe akinlu ge attu benne atti tteba rakabin gelu.i

20Nu kwitiha nna rana:

— [Attili ankaa nutoha], chi rudoa tisa ge iydba nu
bodha'an benneha. ¢Biruala riyasaa unia ganna?

21 Jestis-ni nna ree na:

—Ganna raka lelu akalu benne runi ité su, beyya nna
betto'o iya nu tee gelu nna belhiu ge nuha nna begwe ka
benne abittu geke tee. Ganna anfha uinlu, la'ania nna
gwattaba elha tse gelu yebdha. La'anialigaba nna chinka uta
tenalha neti.

22Tti biyienin nu kwitiha nu rabie naha, nianna si'iba
bediina leni deyyana kumu de tee xxatta geni.

23 Jestis-ni nna ree ka benne rudhetinieha:

—Netiru ria, tsitsiba anka ki isin ttu nu tee geni akana nu
innabia Tata Do Yeb4dha na. 24Rinnea attu libe ria: adirula
satti ga'a ttu camellu lhe'e yieru do xan ttu yoxa attichula ga'a
ttu nu tee geni, kini akana nu innabia Tata Do Yebédha na.

25Tti biyienin ka benne rudhetinieha nu reeha, yalha
bebanakanie nna réke:

—Ganna aniha nna, ;nti dhaana esinna len Tata Do Yebaha?

26 Jestis-ni nna rugiabe loke nna rabie ke:

—Len ka benne se'e yiesi lo yu-ni, abittu gala aka, ttaka
len Tata Do Yebdha iyaba gwakaba.

27Njanna unnaba tisa Pedruha, rane:

—Ri'itu bedhéba ikitu iy4 nu tee getu nna danalhatu lu.
¢Bila ralhatu dhitu ganna?

28 Jestdis-ni nna ree ke:

—Netiru ria, atti isia s& ekubi yiesi lo yu-ni lhe iya nu se'e
loni lhe, la'ania neti benne daya yebéha dhoa lo xxila nu rapi
edha linniha ata innabiaya. An&gaba lebi'i ka nu danalhale
neti ebiagabale lo tsi'inu (12) ka xxila ata tse'ele innabiale kini
uinle elhuxtisi ge ka benne tsi'inu (12) dhi datiake benne tee
labie Israel. 22Lhe anagaba nuxaba benne ganna si de danalhe
neti nna bedhé ikie lisieha lhe ka betsieha lhe ka daneha
lhe ka xxudi ixnabie lhe ka xi'inie lhe o si ka lo yu geeha,
la'ania nna gayua (100) libe tteba luesi nu bennittieha edie.
Anégaba nna ralhagabe aka benbie ttu dia lii. 30Ttaka ixe ka
nu ra xxeni lekani nnanna, eyakakana ka nu abittu ra xxeni
lekani la'ania, nna ixe ka nu abittu ra xxeni lekani nnanna, ka
nuha-la eyakakana ka nu innd xxeni lekani la'ania.

Jestis-ni rigixxi'abie ge ka benne uren sina lhe'e ya uvaha

2 O 1’Tata Do Yebaha, tti rinnabie ka benne, elha rinnabia
geeha raxxina na len nu ben ttu nubiyt yadinna ka ya
uva lo yu geniha. Nubiyuha dila tteba uddna diana ugila ka nu
kwenkana lo yu geni ata yadinna ka ya uvaha. 2Unne lenna ka
nu kwen sinaha kixana kana ttu denario nu anka lhiaxa ge ttu
sé. Nianna tti udhelhana kana lhe'e ya uvaha. 3Atti chi ugwena
retin jaa (9) dilaha nna bederiana attu libe nna bedelenna attu
chupa ka nubiy se'e nattibakana ata raka i'iyaha. 4Nianna tti
rana ka nuha: “Anédgaba lebi'i gwaltsiagaba kini kwenle sina lhe'e
ya uva kiaha. Neti gwagixabaa le attiba ankaba geni.” Anioka
nna dia tteba ka nuha. 5Aniha-gaba bedeonna tti chi begwena
retin tsi'inuha (12) lhe tti begwena retin tsunnaha lhe. 6 Atti chi
ugwena retin gayuha nna bederiana attu libe nna bedelenna adiru
ka nubiyd se'e nattibakana niha. Nianna tti redeana ka nuha:
“;Beaka kwentaba se'ele betti saba nii?” 7Ka nuha nna bekabikana
geni, rdkana: “Kumu lant chi bedaxxuna ri'itu ki kwentu sina.”
Nubiytiha nna rana kana: “Anagaba lebi'i gwaltsiagaba lhe'e
ka ya uva kiaha ki kwenle sina, neti nna gwagixabaa le attiba
ankaba geni.” 8Atti chi ulha sdha nna ra xxana yuha nu baninna
ka nu riben sinaha: “Beyaxi ka nu yu'u sina-na nna begwekana
lhiaxakani. Dhulolu len ka nu bisia bitoha nna ulhuxalu len ka
nu bisia dila tteha.” 9Tti ubiga ka nu uta'a sina retin gayuha nna
kua ttu ttubakana uxikana ida'aba nu ankaba lhiaxa ge bet sa.

10Laxkala atti ubiga ka nu uta'a sina dila tteha nna ukakinna deki
gaxarukana xxeni, ttaka kua ttu ttukana uxigabakana nu ankaba
lhiaxa ge ttu sa. 1 Tti chi uxikana belhuha, nianna udulokana
rinne lhdkana ge xxana yuha, rdkana: 12“Ki ka nu se'e nii,
deloliba bisia ka nuni, suna ttu uraruba urenkana. Delo nna tttiba
utixalu ka nunf len ri'itu. Ri'itu bett sdba bechiatu lo sina-ni lhe
uyu'utu lhe'e ubisa lhe.” 13Ttaka xxana yuha nna bekabina ge ttu
ka nuha, rana na: “Biytiruga xa betsi to, neti labi runia nu abittu
anka tse lenlu. ¢Laaba chiba beya'anri'i deki gwagixabaa Iu nu
ankaba lhiaxa ge ttu sa? 14Ne belhiu gelu tee nii nna beyya. Neti
rakaba lasia kixaa ka nu bisia bito-ni ttiba utixaa lu. 1Kumu neti
gwakaba kia unia len belhiu kia-ni attiba rakaba lasia. Lu nna, ¢si
ritisibinlu neti de ankaa benne red4 lasia rutea?”

16Nianna tti ra Jests-ni:

—Laxkala ka nu daa lo xubanaha, ka nuha-la akakana
ka nu nnerukana nna ka nu daneruha nna akakana ka nu
sanalha lo xubana. Kumu ixeba ka benne raxi Tata Do Yebaha,
ttaka nna ttu chuparubake rukwebie kini akake gebie.

Jestis-ni beyonna libela rigixxi'abie deki teeki uttikane
(Mr. 10:32-34; Lc. 18:31-34)

17Laka yu'u Jests-ni neda die lhe'esi Jerusalén-ni, nianna
uxie ka benne tsi'inu (12) rudhetinieha. Sun labake uxie attu
ta subi, nianna rabie ke:

18 _Gwaluytruga, chiba diari'i isinri'i Jerusalén-ni nna neti
benne daya yebdha chiba dabigana utekana neti lasi n4 ka nu loni
ge ka bixxudiha lhe lasi na ka nu rule'ekinna ka benne nu ra lo bia
bennabi bodha'an Moisés-ni lhe. Ka nuha ukinnibakana neti ki
gattia. 19Nianna tti utekana neti lasi né ka nu dittu, ka nu abittu
ankakana nu Israel. Ka nuha nna uxisilakana kia lhe ukulhakana
neti lhe, nianna tti utdkana neti lo ya kurusi. Ttaka ganna chi
beyonna ubisaha nna eyaka benbaa.

Ttu benne nuila unnabe len Jestis-ni kini ugwelhe kwia
ka xi'inieha gaxxa kwe'ebie yeb4dha
(Mr. 10:35-45)

20Nan ge Santiago-ni lhe Juan-ni lhe ubige chebie
ixpabakana arlo Jesis-ni, nna bedu xibie, unnabe len
benneha, ree:

—Neti innabaa lu ttu bixa xa tata.

21 Jestis-ni nna ree benneha:

—¢Bi raka lelu innabalu len neti?

Benne nuilaha nna bekabie ree:

—Ugwelhalu kwia ixpa ka xi'inia-ni kwe'elu ganna chi
innabialuha, ttiikkana dhokana daka né benlu, attiikana nna
dhokana daka né yattilu.

22 Jestis-ni nna ree kana:

—Lebi'i labi yule nu rinnabale. ¢Si gwadaale uytle luesi
elha disa uyta-ni lhe si gwadaale satele nu satea-ni lhe?

Lakana nna bekabikana, rdkane:

—Ila. Gwadaa galatu.

23Lee nna ree kana:

—Gwali gala, gwadaabale uytile luesi elha disa uyta-ni
lhe gwadaabale satele luesi nu satea-ni, ttaka nu rale deki
ugwelhaa le kwiale tttle daka né bania nna attule nna daka
nd yattia, nuné labi neti ralhaa innfa ganna gwaka. Kumu
Tata kialiba chi ga'ananie ka benne kwiake niha.

24Tti biyienin a tsii ka benne rudhetini Jestis-ni nu rinnaba
ka benneha, nianna bisa'a ttebakanie len ixpa betsiba ka
benneha. 25Jestis-ni nna uxie iydba ka benneha nna ree ke:

—Lebi'i gwa ytubale, yiesi lo yu-ni ka nu rinnabia-na
rinnabiabakana ka benne gekani attiba rakaba lekani.
Anégaba ka nu ra xxeni lekinna, nu rdbakana raka. 26 Ttaka
lebi'i labi ana dika udhaka luesile. Lebi'i nu uinlale, ganna
nuxa tttle raka lele akale nu ra xxeni leni delo iyéle, benne ra
xxeni leeha, akalee benne ixtni adile 27nna benne raka lebie
ake nu loni ge iydle, lalee nuha ake attiba ttu nu to'o lo sina,
ixtbie kini ute nabie len adile 28ttiba neti benne daya yebéha,
laa dagaa yiesi lo yu-ni kini ixti le uinle nu innfa, sinuki
dalaa ki ixtia ute naya len nuxaba benne lhe andgaba daya
kini gattia kixaa ge ka tulha daa ka benne, ki odildya ixeke.

Jests-ni bedhalie iyya lo chupa ka benne ankake lo xua
(Mr. 10:46-52; Lc. 18:35-43)

29 Atti beria Jests-ni lenie ka benne rudhetinieha lhe'esi
Jericé-ni, ixe juisiru ka benne danalhake bie. 30 Chupa ka
benne lo xua se'eke ro'o nedaha. Tti biyienkanie daa Jests-ni
ritebie ata se'ekeha, nianna uresi'a ttebake, rake:

—iBenne datia David, gwatuachi lelu ri'itu xa Tata Xisi to!

31Ka benne danalhaha nna rudhaka disalake ka benneha
kini eyaka siike, ttaka ka benneha nna adila idisa ribesi'ake,
réke:

—iBenne datia David, gwatuachi lelu ri'itu xa Tata Xisi to!

32Nianna tti gwalheda Jestis-ni nna uxie ka benneha nna
ree ke:

—¢Bi raka lele udhakaa le?

33Ka benneha nna réke:

—Raka letu edhalilu ka iyya lotu-ni xa tata.

34Nianna gwatua tteba le Jesis-ni ke nna utane ka iyya
lokeha. Looraha tteba nna beldkanie. Nianna dia ttebake
danalhake bie.

Jests-ni uta'abie lhe'esi Jerusalén-ni
(Mr. 11:1-11; Lc. 19:28-40; Jn. 12:12-19)

21 1Tti chi dabiga Jestis-ni len ka benne rudhetinieha
lhe'esi Jerusalén-ni, nianna bisinke lhe'esi Betfagé
ata do i'iya ata daa ka ya olivuha. Nianna tti udhelhe chupa

ka benne rudhetinieha, 2nna ree ka benneha:

—Gwaltsia lhe'e yiesi to re arlori'i-ni. Naa saxxakale ttu burru
nalhana, na'aya xi'inni. Gwalidhasi na nna gwalt4 lenkana.
3Ganna nuxa gana le bixa, gwaligasi na: “Jestis benne anke
Xxanari'iha-ba riyasanie ka nuni nna gweteka'an ttebe kana.”

4 Aniha uka ki gwado tisa ge nu unne benne uke profeta ge
Tata Do Yebéaha, tti ree:

5 Gwaligasi ka benne lhe'esi Si6én-ni:

“Gwaluytruga. Ne benne innabie leha chi daa naa.

Labi ra xxeni lebie; dabie doe kwe'e ttu burru to,

ttu burru kwiti to ankana xi'in ttu burru chi ruja yua.”s

6Ka benne rudhetinieha nna ugiake lhe'esiha nna benbake

atti tteba ra Jests-ni ke. 7Gwaxxibake burruha lenna
xi'inniha, nianna tti uxxuake ka xokeha kwe'e ka nuha,
nianna tti udoe. 8Ixe juisiru ka benne ribeake ka xokeha
nna ritsilake lo nedaha kini ritebie, adike nna lo ka yaga
daa niha-ba rigitsake nna ritsilake lo nedaha. Ka benne
danalhaha lhe ka benne daneruha lhe ribesi'abake rake:

Jj 21:5 Zacarfas 9:9

—iXxeni ra lelu! jLu ankalu Benne datia David!
iKarubarulu! jLu ankalu benne udhelha Tata Xisiha! {Xxeniba
ra lelu xa Tata Do Yebaa!

10Tti chi uta'a Jestis-ni lhe'esi Jerusalén-ni nna bisatsa
tteba iydba ka benne lhe'esiha nna rinnaba tisa luesike, réke:

—¢Nt benne nuné daa naa?

11Ka benne danalhake bieha nna réke:

—Jests ge lhe'esi Nazaret nu rena daka Galilea-niba
benne-ni. Benne-ni anke profeta ge Tata Do Yebéha.

Jestis-ni bochesue ka nu se'ekana gwetto'o lali'a yotuha
(Mr. 11:15-19; Lc. 19:45-48; Jn. 2:13-22)

12 Atti uta'a Jestis-ni lali'a yotu ge Tata Do Yebaha,
bochesue ka nu se'e gwetto'o lali'a ge yotuha lhe ka nu yu'u
ugo'oha lhe. Nianna berixxi loe ka mexa ge ka nu se'e gwetsea
belhuha lhe ka xxila rise'e ka nu rutto'o ka bechaha lhe.
13Labie nna ree kana:

—Tata Do Yebéha lo ka yetsi geeha ree: “Yo'o kia-ni ixtie
kini ilhapi ka benne tisa len neti.”k Ttaka lebi'i nna ttiba belea
ata yu'u ka ubanala chi reyoinle yotu-ni.!

14Ro'o yotuha ubiga ka benne xua loke lhe ka benne rid4
natsa lhe, ubigake ata do Jestis-ni. Lee nna gwa beyoinbe
ke. 15Ttaka ka nu loni ge ka bixxudiha lhe ka nu rule'ekinna
ka benne nu ra lo bia bennabi bodha'an Moisés-ni, yalha
bisa'akinna tti bildkinna ka nu rebaninri'i geni ruin Jests-ni lhe
tti biyienkinna ge ka nuto yu'u ro'o yotuha ribesi'akana, rakana:
“;Xxeniba ra le Benne datie David-ni!” 16Nianna tti rakane:

—¢Si gwa riyieninlu nu ra ka nuto-na?

Lee nna bekabie ree:

—Gwa rien galati. ;Si lagwa chi belabale lo ka yetsi ge
Tata Do Yebéha ata dia ra:

Ka nuto elha to-na lhe ka nuto sa rasina lhe,
ka nuna chi benlu kini ulhakana le'a gelu?m

17Niha-ba bese'e Jestis-ni kana nna bedébie lhe'esi
Jerusalén-ni nna die bisine lhe'esi Betania. Lhe'esi Betania-ba
beya'ane loolhaha.

k 21:13 Isaias 56:7

Jestis-ni benie kini ubisi ya higuha
(Mr. 11:12-14, 20-26)

18Ugwani dilaha tti beyeki Jests-ni deyu'e neda deyye
lhe'esi Jerusalén-ni, nianna tti ugwetti bitunie. 19Ro'o nedaha
bilanie du ttu ya higu. Nianna ubige ata du nuha, ttaka labi
gwaxxake higu loni, sunruba lhaga geni sia. Nianna tti belise
ya higuha, ree na:

—iNi tsa labiru kwia nu xixxi gelu!

Looraha tteba nna ubisi tteba yagaha. 20Ka benne
rudhetinieha nna tti bildkanie nu ukaha nna bebanabakanie.
Nianna tti rake:

—¢:Gasina nna ttu nnelaba chi bibisi ya higu-ni?

21 Jestis-ni nna bekabie ree:

—Netiru ria, ganna ruxxen tsitsi lele ge Tata Do Yebdha
nna abittu rudd chupana lele deki gwakaba nu innabaleha,
la'ania nna alaa suna luesi nu benia len ya higu-niruga gwaka
gele uinle, gwakagaba gele gale i'iya do naa: “Ubi'etta ata
dolu-na nna ugia gwaxxudi lhe'e indatooha.” La'ania nna
gwakaba nu innaleha. 22Laxkala iyaba nu innabale atti
innele len Tata Do Yebdha, ganna gwaliga ruxxen tsitsi lele
ge benneha deki gwadibale nu rinnabaleha, la'ania nna
gwadibale nuha.

Jests-ni rinnaba tisakane nt begwene lo neda
kini runie ka nu runieha
(Mr. 11:27-33; Lc. 20:1-8)

23 Jestis-ni bisine ro'o yotuha nna laka due rule'enie ka
benne, nianna tti bisin ka nu loni ge ka bixxudiha lhe ka
benneola ge ka nu Israel-ni lhe, nianna rdkane:

—¢Bi lo neda nund rapalu ki ruinlu ka nu ruinlu-na? ¢Nula
betena lo neda gelu kini ruinlu ana?

24 Jestis-ni nna bekabie, ree kana:

—Anégaba neti innaba tisagabaa le ttu bixa. Ganna
lebi'i ekabile ge nu innaba tisaa le, la'ania nna neti
gwagixxi'agabania le nt betena lo neda len neti kini runia ka
nu runia-ni. 25Gwalinnéa sanga, ¢nu iki biria ki begadi Juan-ni
ka benne inda? ¢Si iki Tata Do Yebdha ak? ;Iki ka benne se'e
yiesi lo yu-ni ak?

Nianna tti udulokana ra luesikani:

—Ganna gari'i na: Tata Do Yebdha-ba betebie lo neda len
benneha, la'ania nna innana: “;Beakala nna a ugia lele ge benneha
ganna?” 26Nna ganna inndri'i: Ka benne se'e yiesi lo yu-niba
udhelhake benneha, ttaka rasibinri'i ka ebi'i noo ka benne ri"i,
kumu iydbake rdke deki Juan-ni uke ttu profeta ge Tata Do Yebaha.

27Nijanna tti bekabikana ge Jests-ni, rdkana:

—Labi yutu nuxa udhelhana benneha.

Jesds-ni nna ree kana:

—Anégaba neti bittugaba kixxi'ania le nd rutena lo neda
len neti ki runia ani.

Jestis-ni rigixxi'abie ge chupa ka nu kwiti

28R4gaba Jestis-ni ka nu loni ge ka bixxudiha lhe ka
benneola ge ka nu Israel-ni lhe:

—¢Bi rakinle ge nu kixxi'aya-ni? Udo ttu nubiyu use'e
chupa ka xi'in biytni. Nianna rana xi'in biyd neru geniha:
“Xi'ini to, ugia gwachen sina lhe'e ya uva kiaha nasa.” 29Nu
kwitiha nna bekabina rana: “Labi tsia neti.” Ttaka delola nna
beleninna nna gwa ugiabana. 30Nianna tti ubiga xxudiha nna
nuha-gaba redeana attu xi'in biytiniha. Nuha nna bekabina
rana: “Gwaya'abaa xa tata.” Ttaka labi ugiana.

31Nianna tti redea Jesis-ni ka bixxudiha lhe ka benneolaha lhe:

—¢Nt ka nuha rakinle gwa benkana nu ra xxudikaniha ganna?

Lakana nna rdkana:

—Xi'in biyt neru geniha.

Jesuds-ni nna redeabie kana:

—Netiru ria, ka gwekixa-na lhe ka nuila rutto'o latikinna,
nnelarula dhielha ka nuna akakana ka nu innabia Tata Do Yeb4ha
kana attichula lebi'i. 32An4 ria, kumu Juan benne begadi indaha
gwa bitaba benneha bele'enie le ttu neda tse, ttaka lebi'i nna labi
ugia lele gebie. Ka gwekixa-na lhe ka nuila rutto'o latikinna nna
gwa ugiaba lekani gebie. Lebi'i nna meskiba gwa bilenle iya nu ben
benneha nna labi bodina le ge nu ruinle kini tsia lele gebie.

Jestis-ni rigixxi'abie ge ka nu ruin satsa riben lo yuha
(Mr. 12:1-12; Lc. 20:9-19)

33’Gwaludoruga nagale kixxi'aya attu nu raka lasia unale
ge ttu benne beyade ka ya uva lo yu geeha. Nianna bedheabie

abi'iba ro'o yuha nna tti ulekie ttu xieru lagwi ge yuha ata
idhie uvaha. Bedogabe ttu yo'o ttu nu yadha kini dho benne
ulatsie ki anuttu nu salhidana uvaha. Nianna bete ganne yuha
len ka nu kwenkana nuha, nna tti biriabie diabie idittu. 34Tti
chi bisia s exti uvaha nna udhelha ttebe ka benne riben lo sina
geeha, udhelhe ke ata se'e ka nu riben lo yu geeha kini utekana
nu ralhe dhie ge yuha. 35Ttaka ka nu riben lo yuha nna
bedaxxulakana ka benne udhelheha: ttu ka benneha benkane
gwe, attue nna tsa ttela bettikane nna benne beyonnaha nna
besiakane fyya. 361ki de nuha nna benne anka xxana yuha
udhelharue adi ka benne riben lo sina geeha. Adirula ixeke
udhelhe attichula ka benne udhelhe sisi'a tteha, ttaka ka nu
riben lo yuha nna aniha-gaba bododhakakana ka benneha.

37°Iki deliba nuha nna tti udhelhe kwinaga xi'in biyteha,
kumu rakanie: “Xi'inia-niligaba nna gweyya lekanie.” 38 Ttaka
tti bildkin nu riben lo yuha xi'in biytieha, nianna ra luesikani:
“Lana nund eya'anna lo yu-ni. Uttiri'i na kini eya'anri'i len
yu-ni.” 39Nianna tti bedaxxukana benne kwitiha, uleakane
ro'o yuha nna bettikane.

40Nianna tti ra Jesds-ni ka nu loni ge ka bixxudiha lhe ka
benneola ge ka nu Israel-ni lhe:

—Ganna chi esia xxana yuha, ¢bi rakinle udhake ka nu
urenkana lo yu geeha?

#1Lakana nna rékana:

—Labi satua lebie ka nu runi satsaha, uttibe ka nuha.
Nianna tti utebie yu geeha len ka nu subi ki kwenkana nuha,
ki ugwekane nu ralhe dhie ganna chi isia s exti nu xixxi ge
ka yagaha.

42 Jestis-ni nna ree kana:

—¢Si niba tsa abittu chi belabale lo ka yetsi ge Tata Do
Yebaha ata dia ra:

fyya nu ulu'u ni'a ka nu rukuakana yo'oha,

fyyaha-la nuha chi bisinna beyakana nu rixdru.

Tata Xisiha-ba benie kini uka ani

nna rebanabinri'i rilenri'i nu benie?n
43De nuha nna neti ria le, Tata Do Yebdha kuabe lo neda gele kini
abitturu akale ka nu innabie. Ka benne uinke nu tsu'u lebie, ka

benneha nuha gwa ralhake akake ka benne innabie. 44Laxkala
nuxaba benne ganna ibixxie iki fyya nu ulu'u ni'akaniha, tuttiruba
iyuya benneha lhe andgaba ganna ttixka fyyaha iginnina iki ttu
benne, utsutsa tdbana benneha.

45Tti biyienin ka nu loni ge ka bixxudiha lhe ka fariseo-ni
lhe nu ra Jestis-ni, nianna tti ute dakinna deki labakana nuha
rutanie nu reeha. 46Nianna benkana deki udaxxukane, ttaka
usibakinna ge ka benne, kumu iyaba ka benne rakakanie deki
Jests-ni anke ttu profeta ge Tata Do Yebaha.

Jestis-ni rigixxi'abie ge ka nu biyaxikana kini tse'ekana dha'a

22 1Jestis-ni rodolise attu libe ka nu loni ge ka
bixxudiha lhe ka fariseo-ni lhe. Benie ki utte ddkana
bi diani nu raka lebie kixxi'anie kanaha, nianna tti ree:
2__Tata Do Yebaha, tti rinnabie ka benne, elha rinnabia geeha
raxxina na len nu ben ttu nu rinnabia ge ttu yiesi tti benna dha'a
ge xi'in biytiniha. 3Nianna tti udhelhana ka nu riben lo sina
geniha ki tsia ka nuha salisakana ka nu chi biyaxi ki tse'ekana
dha'aha, ttaka ka nuha nna labi uka lekani tsiakana. 4Nianna tti
bededhelhana adiru ka nu riben lo sina geniha attu libe nna rana
ka nuha: “Ani gwaligasi ka nu biyaxikana tse'ekana dha'aha:
chiba tee tse elho lhe chiba bettia ka ku'una kia ka nu rixen
xxattaha. Iyaba chi tee tse. Gwaltd kini tse'eri'i dha'a.” 5Ttaka
ka nuha labi betabikinna ge nu rinnabiaha. Birialakana diakana:
ttana birialana diana gwelanni ka yu geniha, attuna nna
birialana diana ata rutto'onaha, 6adi ka nuha nna bedaxxulakana
ka nu riben lo sina ge nu rinnabiaha nna uyalakana ka nuha
nna axtaba bettikana kana. 7Nu rinnabiaha nna yalhé bisa'a
xxattinna. Nianna udhelha ttebana ka soldadu geniha ki gwatse'e
lookana ka nu ben elhuttiha lhe gwadokana gi yiesi gekaniha lhe.
8Nianna rana adi ka nu riben lo sina geniha: “Chiba tee tse elho
ge dha'a-ni, ttaka ka nu biyaxi ki tse'ekana dha'a-ni, delo ni'a ge
nu benkanaha nna labi elha ralhakana tse'ekana nii. °Nnanna
nna gwaltsia ata raka kurusi ka neda-na nna gwaligaxi iyaba ka
benne eti'ale, gwaligasi ke itake ki goke.” 19Ka nu riben lo sina
geniha nna biria ttebakana lo ka nedaha nna gwattupabakana
iyaba ka benne gwaxxakabakana: sila ka benne ruin tse lhe sila
ka benne ruin satsa lhe. Aniha uka nna bisa tiba benne lhe'e yo'o
ata raka dha'aha.

11°Tti uta'a nu rinnabiaha ki ilenna ka nu chi biyaxi dha'aha,
niha bilenna do ttu nubiy1 labi nukuna xo ge dha'a. 12Nianna
tti rana nuha: “Betsi to, ¢gasina uka uta'alu nii ki labi nukulu
xo ge dha'a?” Ttaka nuha nna siiba ukana, labi bekabina.
13Nianna rana ka nu riben sina geniha: “Gwaluxxiga ka ni'ani
lhe gwaluxxiga ka néni lhe, nna gwaludelha na ro'o yo'o-na ata
anka chulha-na. Naa kwesina lhe goniba lo layani lhe.”

14Nianna tti ra Jests-ni:

—Kumu ixeba ka benne raxi Tata Do Yebaha, ttaka nna ttu
chuparubake rukwebie ki akake gebie.

¢Si teeki kixa ka benne belhiu len César nu rinnabia
ge Roma-ni?
(Mr. 12:13-17; Lc. 20:20-26)

15Nianna tti deyya ka fariseo-ni nna unne len luesikani
gasina uinkana ki ibixxini Jests-ni bixa innabie kini aniha
nna dhaakana ukinnikane. 18Nianna tti udhelhakana ka nu
rudhetikinnaha, itupa len ka nuha ka nu tdkana Herodes nu
rinnabiaha. Udhelhakana ka nuha kini gdkana Jests-ni:

—Maestru, ri'itu yutu deki lu ankalu ttu benne rinnelu
nu ankaba gwali lhe rule'ebinlu ka benne neda ge Tata Do
Yebdha attiba ankaba geni. Labi retabinlu ge nu inné ka
benne, kumu labi rulannilu ttixa ankake. 17 Nnanna nna
unachu, ¢si gwa ga'anaba kixari'i belhiu nu daa lori'i kixari'i
len César nu rinnabia xeniha, o abittuba ak?

18Ttaka Jestis-ni nna ute dabanie nu rulha lekani
uinkanaha, nianna tti ree kana:

—iAalexa ka nu delo tisaba rinnaba tisale! ;Beaka ruinle
kini ichekua nna ibixxiti bixa innfa? 19Gwalule'e sanga belhiu
rigixari'i-na.

Nianna bele'ekinne ttu denario. 20Nianna tti unnaba tise,
ree kana:

—¢N1 lo nuni du lo belhiu-ni lhe ni 14 nuni dia xani'a nuni
lhe?

21Lakana nna bekabikana, rdkana:

—L4 César nu rinnabiaha-ba nuni.

Nianna ree kana:

—Ganna aniha nna gwalugweba César-ni nu anka geni
nna Tata Do Yebdha nna gwalugwegabe nu ankaba gebie.

22Tti biyienkinna nu rabie kanaha nna bebanabakinna nna
niha-ba bedtkane nna deyyakana.

Ka saduceo-ni rinnaba tisakana Jests-ni
ganna gwali reyaka ben ka benne chi uttiha
(Mr. 12:18-27; Lc. 20:27-40)

23,a saha-gaba bisin ka saduceo-ni ata du Jestis-ni. Ka
nuha rédkana deki labi reyaka ben ka benne chi uttiha. Nianna
rédkane:

24__Maestru, Moisés-ni bodha'ane, ree: “Ganna ttu
nubiyt chi betsd néni, nianna gattina nna andba xi'inni
aka len nuila geniha, la'ania nna teeki edi betsiniha nuila
bidabiha kini ka xi'inni aka len nuilaha nna eyakakana
ttisidiba xi'in benne chi uttiha.” 25Ganna anfha anka nna
ttibanka ri'itu udo ttu benne getu use'e gasi ka betsie.
Benne xxeniha betsdba nee len nuila geeha, ttaka uttibe
nna land xi'inie bodha'ane. Nuilaha nna beya'anbana kini
edina attu betsieha. 26 Anfha-gaba gwate betsie nu berupaha
lhe nu beyonnaha lhe. Aniha-ba gwateke nna ni beyaba
iyaba gasi betsike utti. 271ki de nuha nna uttigaba nuilaha.
28Nianna, ganna chi bisia sa eyaka ben ka benne chi uttiha,
¢ndla nuila geke aka nuilaha, ki iydba gasike udo lenke
nuha?

29 Jestis-ni nna bekabie gekani, ree:

—Lebi'i rinittibale nu gweala rale, kumu de labi yule nu
ra lo ka yetsi ge Tata Do Yebaha lhe labi yule deki tsitsiba ra
lebie lhe. 30Kumu tti eyaka ben ka benne chi uttiha, nuila lhe
nubiyu lhe labiru dina ots& né ka benneha, nigaba uketike ka
xi'inkeha lhe. Eyakabake attiba ka anjeli se'e yebaha 31nna
ge nu rale ganna gwali reyaka ben ka benne chi uttiha, neti
upeya le, ¢si lagwa chi belabale nu ra lo ka yetsi ge Tata Do
Yebaha, tti ree: 32“Neti ankaa Diosi ge Abraham-ni lhe ge
Isaac-ni lhe ge Jacob-ni lhe”?¢ Laxkala Tata Do Yebdha labi
anke Diosi ge ka benne chi uttiha, labie ankalee Diosi ge ka
benne anka bani.

33Tti biyienin ka benne se'e niha nu ra Jests-ni, yalha
bebanakanie ge nu rule'enie keha.

0 22:32 Fxodo 3:6

De lo iy4 ka tisa bodha'an Tata Do Yebaha, ¢ni ka nuha rakaru
doelha udori'i tisa geni?
(Mr. 12:28-34)

34Ka fariseo-ni, tti binakana deki bose'e siiba Jestis-ni
ka saduceo-ni, nianna bottupa tteba luesikani. 35Ttu
ka fariseo nu rule'enna ka benne nu ra lo bia bennabi
bodha'an Tata Do Yebaha len Moisés-ni, de ruinna
ku'una Jests-ni prueba, nianna rane:

36 _Maestru, ¢nu ka tisa bodha'an Tata Do Yebaha lo
bia bennabi-na rakaru doelha udori'i tisa geni?

37 Jestis-ni nna ree na:

—“Akinlu ge Tata Do Yebaa benne anka Xxanaluha
ita iki ita lelu.”r 38 Nuni nu lade'a tte rakaru doelha
uinri'i. 39Nu berupaha nna ankagabana attiba nuni,
rana: “Akinlu ge attu benne atti tteba rakabin gelu.”4
40Ge ixpa ka tisa-ni rudaxxu ni'a iy4 nu ra lo bia
bennabi bodha'an Tata Do Yebdha len Moisés-ni lhe
rudaxxu ni'a nu ra lo ka yetsi bodha'an ka profetaha
lhe.

David-ni uke xutto Cristuha
(Mr. 12:35-37; Lc. 20:41-44)

41Laka tupa ka fariseo-ni, nna unnaba tisa Jests-ni
kana, ree kana:

42_;Bi rakinle ge benne anke Cristuha? ¢(Nu uka
xutto benneha?

Lakana nna rakana:

—David-niba xa.

43Nianna ree kana:

—Ganna David-ni ukana xutto Cristuha nna, ;beakala
tti yu'u Espiritu ge Tata Do Yebdha latini nna rdlana
deki Cristuha anke Xxanani? Kumu David-ni rana:

44Ani ra Tata Do Yebaha tti rulise Cristu benne
runie neti mandaduha:
“Uta udo daka na ben kia.

Niiba dholu axtaliba ganna chi bese'a ka nu abittu raka
uytkana lu, kini ulealu ikikani.”r
45Ki ganna David-ni daneruna Cristuha, ;galasina nna ralana
benneha: “Lu ankalu benne ruinlu neti mandadu”?
46Niba ttt ka fariseo-ni a uka gekani ekabikana ge nu ra
Jestis-ni nna debd la sdha nna ni ttdkana labiru beyaxakinna
innaba tisakane ge attu bixa.

Jests-ni rinnebie ge ka fariseo-ni lhe ge ka nu rule'ekinna
ka benne nu ra lo bia bennabiha lhe
(Mr. 12:38-40; Lc. 11:37-54; 20:45-47)

2 3 11ki de nuha nna tti ra Jestis-ni ka benne se'e niha
lhe ka benne rudhetinieha lhe:

2_Ka nu rule'ekinna ka benne nu ra lo bia bennabi-ni
lIhe ka fariseo-ni lhe, lakana nuna daa lokani ula'akana
nu bodha'an Moisés-ni lo bia bennabi-na. 3Laxkala lebi'i,
gwaludo tisa gekani lhe gwaluin iy4 nu inndkana lhe. Deba
nna bittu uinle tti ruinkana, kumu lakana nu subi rdkana nna
nu subila ruinkana. 4Ttiba ttu yua idi'i nuna rudelhakana
kwe'e ka benne tti rudo doelhakana ke ki udoke tisa ge iya nu
rakana, ttaka lakana niba ttu latti a raka lekani udokana tisa
ge nu rule'ekana. 3Yalhd ru'u lekani rodixenkana ka yetsi ka
nu ruxxika lhe'e ndkani lhe rutd lo xeakani. Lo ka yetsiha dia
ttu chupa ka tisa ge Tata Do Yebaha. Lhe andgaba ru'ugaba
lekani ukukana ka xalho daa xxatta xuda ro'okani. Ruinkana
iya nuni uka diba ki ilani ka benne deki yalhaba tse ruinkana.
6 Anagaba ruinkana ata tee ttu elha go, yalha ru'u lekani
kwiakana lo ka xxila tseru. Nuha-gaba ruinkana lhe'e ka yo'o
ata rudhetiri'i ka tisa ge Tata Do Yebédha, yalh4 ladeakakana
kwiakana lo ka xxila tseru. 7Lhe ru'u lekani tti eti'a benne
kana lo ka neda-na, latsiru inneke gake kana padiuxi lhe
anagaba lhe ru'ugaba lekani gake kana: “Maestru.”

8’Ttaka lebi'i bittu dhielhale gakana le: “Maestru”, kumu
sunruba ttu benne doe anke Maestru gele, [deldba benne anke
Cristuha). Lebi'i turo'oba ankale, lant benne ra xxeniru lebie
do. Iyédbale ttisidiba betsibale raka. 9Lhe andgaba anuttu nuxa
gale: “Tata” yiesi lo yu-ni, kumu sunruba ttu Tata geri'i do,

nna yebaha-ba do benneha. 10Bittugaba dhielhale gakana le:
“Lebi'i ankale nu loni”, kumu sunruba ttu benne do anke nu
loni gele; deldba benne anke Cristuha. 11Laxkala benne raka
lebie inna xxeniru lebie arlo adile, benneha-la nuha daa loe
ixtie ute nabie len lebi'i. 12Kumu ganna ttixka ttu benne titiibe
unie deki ra xxeni lebie, la'ania nna elhida gaala Tata Do
Yebéha le benne ruin aniha, nna benne elhida gaa le tittbe,
benneha-la nuha uin Tata Do Yebdha kini inna xxeni lebie.

13’Ttaka lebi'i ka nu rule'enle ka benne nu ra lo bia
bennabi bodha'an Moisés-ni lhe lebi'i ka fariseo lhe, delo
tisaba ruinle deki ankale benne tse. jGwalichiru lele, kumu
lebi'i rudheale lo ka benne raka leke ga'ake udaxxuke neda
ge Tata Do Yebaha ata rinnabieha! Ttaka nigaba lebi'i a ra'ale
lo neda geeha, lhe nigaba a rugwelhale ga'a ka benne raka
leke ga'ake lhe. 14[Lebi'i, ka nu rule'enle ka benne nu ra lo
bia bennabi bodha'an Moisés-ni lhe lebi'i ka fariseo lhe, delo
tisaba ruinle deki ankale benne tse. jGwalichiru lele, kumu
riguale ka yo'o ge ka nuila bidabi-na, nianna delo tisaba
rise'ele isa rilhapile tisa len Tata Do Yebdha! De nu ruinleha
nna lebi'i ralhabale dhirule elha disa tsitsi.]

15’ Lebi'i ka nu rule'enle ka benne nu ra lo bia bennabi
bodha'an Moisés-ni lhe lebi'i ka fariseo lhe, delo tisaba ruinle
deki ankale benne tse! jGwalichiru lele, kumu doelha tsitsiba
ruinle kini riri'a lenle raxile kwadiba ttu benne ki tsia lebie
tti ria lele! Nianna ganna chi biri'a lenle uxile benneha,
la'ania nna lebi'i ruinle kini raka benneha nu ruin satsaru. De
nuha nna adirula elha disa tsitsi ralha benneha dhie lo giha
attichula lebi'i.

16’; Aalexa nu lo xua! Gwealaba rinerule lo adi ka
benne. Gwalichiru lele rale: “Tti innari'i uinri'i ttu bixa,
meskiba udettiri'i yotu-na, labi teeki daa lori'i uinri'i nu chi
rari'iha, ttaka ganna chi bedettiri'i ka oru sia lhe'e yotu-na,
la'anialigaba nna teeki uinri'i nu chi rari'iha.” 17 jAalexa nu
lo xua lhe nu akaa elha rieni ikini lhe! ;Si lagwa gwa yule
deki yotu-nala dakaru attichula ka oru sia lhe'en-na? Kumu
yotu-nala nund ruinna kini ka oru sia lhe'en-na rakakana
le'a. 18 Andgaba lhe, rdgabale: “Ganna udettiri'i bekd daa ro'o
yotu-na, la'ania nna labi teeki daa lori'i uinri'i nu chi rari'iha.
Ttaka ganna udettiri'i Gina sia lo bek(-na, la'anialigaba nna

teeki uinri'i nu chi rari'iha.” 19jAalexa nu lo xua! ¢Si lagwa
gwa yule deki bekii-nala nuna dakaru attichula tina sia
loin-na? Kumu beki-nala nund ruinna kini Gina sia loin-na
rakana le'a. 20Laxkala benne rudettie bekd-na tti ree unie
ttu bixa, alaa sunruga bekt-na nuné rudettie, iydgaba tna
sia loin-na nuné rudettie. 21Nna benne rudettie yotu-na
tti ree unie ttu bixa, laa sunruga yotu-na nund rudettie,
iydgaba benne do lhe'e yotu-na nunéa rudettie, deldba Tata
Do Yebaha. 22Nna benne rudettie yebaha tti ree deki unie
ttu bixa, iydgaba xxila ata rido Tata Do Yebdha nuha rudettie
lhe rudettigabe Tata Do Yebédha lhe, kumu lee nuha ridoe lo
xxilaha.

23’Lebi'i ka nu rule'enle ka benne nu ra lo bia bennabi
bodha'an Tata Do Yebaha len Moisés-ni lhe lebi'i ka fariseo lhe,
delo tisaba ruinle deki ankale benne tse. jGwalichiru lele, kumu
ruinle doelha rutele len Tata Do Yebaha ttu tsii (10) por ciento
ge ka kuana rexu gele, ttibanka rutele ttu latti ge ka gwadhi
bela lhe ge ka comino lhe ge ka anis lhe! Ttaka rixulhabinle ge
nu ra lo bia bennabi bodha'an Moisés-ni, nu rakarula doelha
udole tisa geni, delaba akale benne ratua lasi lhe uinle latsiru
attiba ankaba geni, lhe andgaba udole tisa ge Tata Do Yebaha
lhe. Nunonna nu rakaru doelha uinle nna bittugaba udhanle a
utele nu rutele-na. 24jAalexa nu lo xua! Gwealaba rinerule lo
adi ka benne. Lebi'i doelhaba ruinle kini rudole tisa ge nu ra ka
tisa dia lo bia bennabi-na, meskiba ankana ttu tisa chika'a to,
ttaka nna rixulhabinle udole tisa ge nu rakaru doelha. Ruinbale
attiba runi ttu nu ruy tsitsibana kini abittu gabina ttu be'eya
to nna labf rite denna tti rabina ttu camellu.

25’Lebi'i ka nu rule'enle ka benne nu ra lo bia bennabi
bodha'an Moisés-ni lhe lebi'i ka fariseo lhe, delo tisaba ruinle
deki ankale benne tse. jGwalichiru lele, kumu lebi'i ankabale
attiba ka xiga lhe ka ye'ena rixuinle-na! Ka nuné rigi xtbale
latikani, ttaka lhi'u Ihe'ekani nna tsiga ya'aba anka. Aniha-ba
nuna ankale. Lo liaruba nuna nari xtiba rule'ele, ttaka lhi'u
lhe'e lastole nna saa tiba nu satsa ruinle lhe nu rilanale ge ka
benne lhe. 26Fariseo lo xua! Gwalocharixa lhi'u lhe'e xiga-na
lhe lhe'e ye'ena-na lhe, kini andchu nna eyarigaba latikani.

27°iLebi'i ka nu rule'enle ka benne nu ra lo bia bennabi
bodha'an Moisés-ni lhe lebi'i ka fariseo lhe, delo tisaba ruinle

deki ankale benne tse! jGwalichiru lele, kumu lebi'i ankale
ttiba ttu baa, yalha lhe'e rula'a lo lia! Ttaka lhi'u lhe'eni
nna saa tiba sitta ge ka nu yattiha lhe iyaba nu yusu lhe.
28 An4gaba lebi'i, lo liaruba nun4 rule'ele deki ankale benne
ruin tse, ttaka lhi'u lhe'e lastole nna saa tiba nu satsa ruinle
lhe delo tisaba ruinle deki ankale benne tse lhe.

29’Lebi'i ka nu rule'enle ka benne nu ra lo bia bennabi
bodha'an Moisés-ni lhe lebi'i ka fariseo lhe, delo tisaba ruinle
deki ankale benne tse. jGwalichiru lele, kumu rusiale ka baa
ge ka profeta betti ka benneola geleha lhe ruingabale latsiru
ka yo'o to kini rusiale iki ka baa ge ka benne benke nu dika
ixd! 30Nianna tti rise'ele, rale: “Ganna ttixka ri'itu chi se'etu
tti use'e ka benneola geri'iha, la'ania nna labi tulapa ugiatu ka
benneha bettitu ka profetaha ganna ttixka.” 31 Ukare'aba nu
chi rale-na chi runna liina deki gwaliba datiale ka benneola
bettikana ka profetaha. 32;De nuha nna tsa ttela gwalulhuxa
loo nu udulo ka benneola geleha benke!

33’;Aalexa nu ruin satsa! Lebi'i ankale ttiba ka belha-na.
¢Gasina uinle ki lhaale kini abittu tsiale lo giha? 34Laxkala
gwaludo nagale, neti idhelhaa ka profetaha ata se'ele-na lhe
idhelhaa ka benne yuu lhe ka benne ula'akanie le lhe. Ttaka lebi'i
nna utélale ttu chupa ka benneha lo ya kurusi kini gattike, adike
nna gayalale ke lhe'e ka yo'o ata rudhetiri'i ka tisa ge Tata Do
Yebéha, lhe anagaba kua suba lhe'e iyaba ka yiesi-na sanalhale ke
nna urio lale ke. 35Laxkala kwe'ebale tsia reni ge iydba ka benne
abittu bixa benke nna kwentaba bettikana ke yiesi lo yu-ni.
Dhulo tsia kwe'ele reni ge Abel benne benie nu dika ix( arlo Tata
Do Yebédha nna axtaba reni ge Zacarias xi'in Berequias, delédba
Zacarias benne bettile ata daa bek lali'a ro'o yotuha. 36Netiru
ria, iy4 nuni tsiana kwe'e ka benne se'e nnanna.

37’iEru geni xa benne ge Jerusalén! Lebi'i ruttile ka profeta
lhe rusiale iyya ka benne ridhelha Tata Do Yebaha lhe'esi
gele-ni kini rigixxi'ake ka tisa geeha. Ixe lida benia ottupaa le
ttiba runi beraha rottupana ka xi'inniha regu'u lhe'e xxilani
kana, ttaka lebi'i nna labi uka lele. 38 Gwaluytruga, lhe'esi
gele-ni a suna ttibana eya'anna, landru benne tse'e lhe'eni.
39Neti xpeya le, deba nnanna labiru ilenle neti axtaliba ganna
chi isia sa tti inndle: “jKarubarulu dedalu kwenta ge Tata
Xisiha!” La'anialiba tti elenle neti attu libe.

©2015 Wycilffe Bible Translators, Inc
http://creativecommons.org/licenses/by-nc-nd/2.5/mx/



San Mateo 24 82

»@@% e [@”% |
/f;‘* ‘\a , &

(Mateo 24:1-2)

Jestis-ni rigixxi'abie deki isia sa tse'e looba yotuha
(Mr. 13:1-2; Lc. 21:5-6)

2 4 1Jestis-ni chiba berie ro'o yotuha deyye. Nianna tti
ubiga ka benne rudhetinieha bele'ekanie bie adiru ka
yo'o sia ata do yotuha. 2Lee nna ree ka benneha:
—¢Si gwa rilenle iyd nuni? Netiru ria: isia sa tse'e looba ka
nuni. Ganna chi bise'e lookanaha, la'ania niruba tta ka iyya
kua nii a eya'anna iki luesikani.

Jestis-ni rigixxi'abie gasina aka atti lani lhuxa yiesi lo yu-ni
(Mr. 13:3-37; Lc. 21:7-36)

3Tti chi bisin Jests-ni iki i'iya ata daa ka ya olivuha,
niha-ba udoe, nianna tti ubiga ka benne rudhetinieha nna
suna labe, rake:

—Utixxi'en ri'itu, snuka aka nu ralu-na? Lhe, ¢bi aka ki
unna liina deki chi dabiga esialu lhe deki chi dabigana lhuxa
yiesi lo yu-ni lhe?

4 Jestis-ni nna bekabie ge ka benneha, ree:

—Gwaluy1 gele, bittu tsia lele ge ka nu ruin lekani, Skumu
ixe ka nu isia uinkana attisidiba netiba nuha ankakana,
nianna tti inndkana: “Neti ankaa Cristu.” La'ania nna ixeba
ka benne dhi yiekana. éLebi'i unagabale deki chi yu'u ka yiesi

ritilha len luesikani lhe daa tisa deki ruin ka yiesi itilha len
luesikani lhe, ttaka lebi'i bittu gasinle, kumu teeki aka aniha.
Ttaka labi chi bisia ura lhuxa yiesi lo yu-ni la'ania. 7Kumu
ka yiesi elha-na dhulokana ebi'i noo luesikani itilhakana,
lhe andgaba ka nu rinnabia-na ebi'i noogaba luesi ka nuna.
Ga'agaba [isagwe ge ka benne] lhe ga'agaba ubina, lhe
andagaba yiesi lo yu-ni gattigabinna ixd. 8Tti chi aka iya nuha,
la'aniaruba nuha si dhulo uyt ka benne elha disa.

9’La'ania nuha utekana le lasi na ka nu gayakana le lhe
uttikana le lhe, nna iya xeaba ka benne labi aka uytkana le de
ria lele neti. 10La'aniagaba nuha ixeba ka nu chi ria lekani neti
udhankana abitturu tsia lekani neti lhe la labakana ukinni
luesikani lhe abitturu aka uyu luesikani lhe. 11Ixegaba ka
nu labi gwali ankakana profeta ge Tata Do Yebaha tsekikana
la'ania, nna ixeba ka benne dhi yiekana kini tsia leke ge gwen
lasi innekanaha. 12Kumu de tsani xxatta nu satsa raka yiesi
lo yu-ni la'ania, de nuha nna ixeba ka benne udhanke labiru
akin ge luesike. 13Ttaka benne dhaabie dhu tsitsie lo neda ge
Tata Do Yebdha, benneha nna godildba Tata Do Yebaha bie
ganna chi ute iy nu akaha 14nna ka tisa tseha, delaba ka
tisa rigixxi'a gasina innabia Tata Do Yebaha ka benne, teeki
chadhi ka nuha itaba yiesi lo yu-ni kini una iy4 xea ka benne.
Iki de nuha-liba nna tti lhuxa yiesi lo yu-ni.

15Nu ulabana nu dia lo yetsi-ni, teeki utte dana bixa diani
nu ra Jesus-ni, tti ree:

—Tti ilenle lhe'e yotuha aka ttu nu tuttiruga anka satsa,
deldba ge nu satsa utixxi'a profeta Daniel-ni, 161a'ania nna
ka benne se'e daka Judea-ni teeki uxunnike tsapike iki ka
i'iya sia niha. 17Benne doe iki yo'o geeha nna abittu eyadie
saleabie nu se'e lhe'e yo'oha kini ichebie na. 18 Benne dia
lhe'exxiha nna bittu eyye lhe'e yo'o geeha saxie jabana geeha.
19;Gwalichiru le ka benne nuila ata nuja xi'inke la'ania lhe
denke ka nuto rasi lhe! 20De nuha nna gwalinnaba len Tata
Do Yebaha, kini tti uxunnile lo elha disa sateleha, abittu
satele nuha tti raka idilhaha lhe tti anka sa reyaka leri'iha
lhe, 21kumu ttu elha disa tsitsi nuha uyt ka benne la'ania, ttu
elha disa nu labi chi uka it ure yiesi lo yu-ni axtaliba la'ania
aka nuha. Anagaba lhe labiru aka nuha nu si daa. 22Ganna
ttixka abiba odatsi Tata Do Yebaha ka saha, la'ania nna ni ttu

benne labi lhaabie, iydbake gattike. Ttaka de ka benne chi
bekwebie kini akake geeha, de ka benneha-ruba nna godatsie
ka sadha. 22Ganna nuxa gana le la'ania: “Gwalulanniruga, ne
benne anka Cristuha du nii”, o si inndna: “Gwalugiaruga, ne
bie du naa”, abittu tsia lele ge nu inn4 aniha. 24Kumu la'ania
isia ka nu labi gwali ankakana Cristu lhe isia ka nu labi
gwali ankakana profeta ge Tata Do Yebdha nna uinkana ka
milagru lhe uinkana ttu bixa nu dika ebanani ka benne ge
nu uinkanaha. Uinkana nuha ki dhi yiekana ka benne. Gaxa
axtala ka benne chi bekwe Tata Do Yebdha ki akake gebie,
axtala ka benneha uinkana dhi yiekana ke ki tsia leke gekani.
25Nnannali chi rigixxi'ania le ge nu aka la'ania. 26Laxkala
ganna gakana le: “Gwaltsaruga gwalulanni, ne Cristuha du lo
yu bisiha”, lebi'i nna bittu iriale tsiale. O, si ganna inndkana:
“Gwaltaruga gwalulanni, ne bie do lhe'e yo'oha”, bittu tsia
lele gekani. 27Kumu attiba edha-na tti ridd liina daka ata
riria ubisa-na, rilé saaba xiani geni axtaba ata radi ubisa-na,
anfha-ba ila saaba ganna chi esiaya, neti benne daya yebaha.
28 Attiba ruin ka chettu-na tti rilikinna ata tee nu nimala
yatti, niha ritupakana. Aniha-gaba ilenle ganna chi esiaya.

29°Tki de chi ute ka sa tti uyt ka benne elha disaha, la'ania
nna echulha tteba lo tatubisa-na. Nanto beo-na nna labiru
xiani ku'u benne-na. Ka beli sia gwetsdha nna iginnibakana
lo yu lhe adiru ka nu ra xxeni lekani sia gwetsdha
igubigabakana. 30 Yebdha aka ttu bixa nu unna liina deki
neti benne daya yebdha, neti nuha chi deddya. La'ania nna
iya xeaba ka benne se'e yiesi lo yu-ni elenkanie tti ildkanie
dedaya yebaha lhe'e bea, ra tsitsi lasia lhe raka lhalhaba xiani
kia lhe. 31Nianna tti kwesi trompetaha idisa, neti nna idhelha
ttebaa ka anjeli kiaha ita tte yiesi lo yu-ni, desdeba ata ridulo
yebaha nna axtaliba ata riluxunaha. Idhelhaa ke kini tsiake
ottupake ka benne chi bekwe Tata Do Yebéha.

32’Gwalutte déruga ge ya higuha. Nuha ganna chi renettu
ka lo néni lhe reria ka lhaga geni lhe, la'ania nna chiba yule
deki chiba dabiga eta'a iyya. 33 Andgaba lebi'i, ganna chi ilenle
aka iy4 nu chi ria-ni, la'ania nna chiba yule deki chi tteba
dabiga esiaya. 34Netiru ria, labi chi utti ka benne se'e nnanna
tti aka iya nuni. 35Yebaha lhe yiesi lo yu-ni tse'e loobakana,
ttaka ka tisa chi ria-ni tee kiba aka nu ra ka benne-ni.

36’Ttaka la s lhe la ura aka nuha, lant nu yuna, ni ka
anjeli ge Tata Do Yebaha yuke lhe nigaba neti benne ankaa
Xi'iniehas abittu yua, sunruba Tataha yue.

37°Akaba attiba uka tti udo Noé-ni, aniha-gaba aka ganna
chi esiaya, neti benne daya yebaha. 38Kumu atti lanila
is4 yiesi lo yu-ni inda, ka benne use'e la'ania, utobake lhe
u'uyabake, lhe andgaba nna betsdgaba nake lhe beketigabake
ka xi'inkeha lhe. Aniha-ba benke axtaliba tti bisia s4 tti
uta'a Noé-ni lhe'e barcuha. 39Lab{ ute dédkanie bixa nuha aka
axtaliba tti chi rildkanie risa indaha, nianna iydbake uchena.
Aniha-gaba nuha aka ganna chi besiaya, neti benne daya
yebédha. 40La'ania ata se'e chupa ka nubiyu lhe'exxiha, ttiina
echea na nna, attuna nna odha'anbaa na. 41Ata yu'u chupa ka
nuila gwettu, ttina echea na nna, attuna nna odha'anbaa na.

42’De nuha nna lebi'i gwaltse'e ubeda, kumu labi yule
bixa sa esiaya, neti benne ankaa Xxanaleha. 43Ttaka lebi'i
gwalanaruga, ganna ttixka xxana ttu yo'o yuna bi ura lo
rela isin ubanaha tachadina yo'o geniha, la'ania nna dho
tenndlana ki uytina yo'o geniha kini abittu ugwelhana
ubanaha ga'ana lhanana. 44Laxkala, anagaba lebi'i, gwaltse'e
ubeda, kumu neti benne daya yebaha esiaya attila abi ribedale
neti.

45’;Laaba ganna nu rudo tsitsina tisa ge xxananiha
lhe ruinna attiba ankaba geni lhe, laaba ganna lana nuha
rodha'an xxananiha na kini uytna adi ka nu riben sina
lisiniha ki ugona ka nuha ura geni? 46 {Karubaru nu ren
sinaha, ganna chi besia xxananiha nna etexxakana na gwa
ruinbana sina nu daa loni uinnaha! 47Netiru ria: xxananiha
odha'anbana lasi néni kini uytna iy4 nu se'e geniha. 48Ttaka
ganna nu ren sinaha satsaba re leni, nianna tti ulaba lhi'u
leni, akinna: “Risdba xxana sina-ni; nu nuha resia”, 49nianna
dhulo ttebana gayana adi ka nu riben sinaha nna tti dhona
gona lhe i'iyana len ka nu dusi. 50Ttaka la sa attila abittu
ribedana lhe la ura attila abi rakinna deki esia xxananiha,
la'aniala nna iyyaba leni esia nuha. 51Nianna tti ugwena na
ttu elha disa tsitsi nna tti kweana na udelhana na ata se'e ka

$ 24:36 Ka tisa nu ra: “nigaba neti benne ankaa Xi'inieha”, lab{ ka tisa-ni dia lo
adiru ka yetsi.

nu labi liikinna delo tisaba ruinkana ttu bixa. Niha kwesina
lhe goniba lo layani lhe.

Jestis-ni rigixxi'abie ge tsii ka nuila ribani

2 5 1’Tata Do Yebaha tti rinnabie ka benne, elha rinnabia
geeha raxxina na len nu gwate tsii ka nuila ribani

biriakana denkana ka kinke ge seti nna gwaledakana nubiyt
utsa naniha. 2Gayu ka nuilaha ankakana ka nu se'e xulha nna
a gayukana nna ankakana ka nu gwa se'e dhina. 3Ka nu se'e
xulhaha nna gwa denbakana ka kinke gekaniha, ttaka labi
seti denkana kini ega'akana ge ka nuha. 4Ka nu se'e dhinaha
nna gwa nujaba ka nuha bega ta'a seti lhe chegabakana ka
kinke gekaniha lhe. 5Ttaka kumu risdba nubiyd utsa néniha
andna risina, anioka nna bedaxxuba bisielaha iydba ka
nuilaha nna bixuinba lekani. 6Tti chi ugwena riluelaha nna
biyien tsi'i ttu benne uresi'e, ree: “iNe nubiyt utséd ndniha
chi daha! jGwaliria nna gwatatsa na!” 7Nianna iyaba ka
nuila ribaniha bebenkana nna bose'e tse ttebakana ka kinke
gekaniha. 8Ka nu se'e xulhaha nna rakana ka nu se'e dhinaha:
“Gwalute latti seti gele-na ki ega'atu lhe'e ka kinke getu-ni
kini reyolaba ka nuni.” 9Ka nu se'e dhinaha nna rdkana: “Labi
ute ri'itu, gasi ni kina ebisi seti getu-ni, la'ania nna iyasagaba
getu lhe iyasagaba gele lhe. Tserula gwaltsia ata rito'o seti
gwatayo'o gele.” 10Ttaka laka dia ka nuha ugo'o setiha nna
bisin nubiyl utséd ndniha. Ka nuila se'e dhinaha nna uta'aba
lenkana nubiyt utsa néniha lo dha'aha, nianna beto tteba
yo'oha. 1" Deloliba nna tti besin adi ka nuila ribaniha nna
rinnekana ro'o yo'oha, rdkana: “jTata xisi to, udhalichi kini
ga'atu!” 12Ttaka nubiytiha nna bekabina, rana kana: “Labi
idhalia gele kumu labi ankabiati le.”

13Nianna tti ra Jests-ni:

—Laxkala lebi'i gwaltse'e ubeda, kumu labi yule bittiga
ura lhe bittiga s esiaya, neti benne daya yebaha.

Jestis-ni rigixxi'abie ge ka benne bedhdke belhiu ge xxanakeha

14’Tata Do Yebdha tti rinnabie, elha rinnabia geeha raxxina
na len nu ben ttu nubiyt biriana diana idittu. Nianna tti uxina
ka nu ren sina geniha nna bodha'anna len ka nuha belhiu
nu tee geniha. 15Ttu ka nuha begwena na gayu mili, attuna

nna chupa mili, nu beyonnaha nna begwena na ttu mili. Kua
ttu ttubakana begwena kana attiba bedhaka leni dhaakana
udhékana belhiu geniha. Nianna tti biriana diana. 16 Nu uxi
gayu miliha nna ugweki ttebana gwerixxi len belhuha nna
gwa bedienbana iki nuha a gayu mili. 17 Aniha-gaba ben nu
uxi chupa miliha, gwa bediengabana a chupa mili iki nuha.
18Ttaka nu uxi ttu miliha nna ugialana gwache'enna lhi'u yu
nna bekatsilana belhiu ge xxananiha.

19’Tsaliba uka nna tti beyeki xxanakaniha besinna. Nianna
uxina kana kini kixxi'akana ttixa dia rani belhuha. 20Nu uxi
gayu miliha nna besia lenna a gayu mili, nianna rana: “Tata
xisi to, gayu mili nuha bete kwinalu len neti. Biytiruga, ne
a gayu mili tee nii chi bedienia iki nuni.” 21Xxananiha nna
bekabina, rana na: “Tseba anka nu benlu. Lu ankalu ttu benne
ruin tse sina lhe ttu benne rudo tsitsiba tisa lhe. Kumu ttu
latti belhiu betea len luha, gwa biyu tsitsibalu na, nnanna
nna uxxenrula lasia lu kini udhélu ixeniru belhiu. De nuha
nna uta len neti kini tse'e ittari'i.” 22Bisingaba nu uxina chupa
miliha nna rana: “Tata xisi to, kwinalu betelu chupa mili len
neti. Nnanna nna, ne a chupa mili tee nii chi bedienia iki
nuni.” 28Xxananiha nna bekabina, rana na: “Tseba anka nu
benlu. Lu ankalu ttu benne ruin tse sina lhe ttu benne rudo
tsitsiba tisa lhe. Kumu ttu latti belhiu betea len luha, gwa biyt
tsitsibalu na, nnanna nna uxxenrula lasia Iu udhalu ixeniru
belhiu. De nuha nna uté len neti kini tse'e ittari'i.” 24Ttaka
tti bisin nu uxi ttu miliha, nianna rana xxananiha: “Tata xisi
to, neti yubaa deki lu ankalu ttu benne labi ratua lelu, kumu
lu relapalu ata labi ulu'ulu lhe redilu ata labi bedelhalu lhe.
25De nuha nna usibati lu nna ugialaa gwakatsia belhiu gelu-ni
lhi'u yu. Nnanna nna ne belhiu geluha tee nii.” 26 Xxananiha
nna bekabina geni, rana na: “jAaluxa nu ren sina re satsa leni
lhe nu lea lhe! Ki ganna gwa ytbalu deki neti relapaa ata
labi ulu'a lhe redia ata labi bedelhaa lhe, 27 ;beakala nna a
gwattixxabalu belhiu kia-ni lhe'e banku kini nnanna besiaya
nna edia belhiu-na itupa len xi'inni?” 28 Nianna tti rana ka
nu se'e niha: “Gwalegua belhiu-na lo nd nuni nna gwalute
belhiu-na len nu chi den tsii mili-na. 22Kumu benne gwa ruyt
tsitsie nu ridieha, dhi chiettirula benneha nna exxa tamarula
gebie nna nu abittu ruy1 tsitsina nu ridinaha, nuha axtala

nu ttu latti chi tee geniha etua. 30Nubiyt du nii nu abittu
gwakana uinna sina-ni, gwalikwea na nna gwaludelha na ata
anka chulhaha. Niha kwesina lhe goniba lo layani lhe.”

Jestis-ni unie elhuxtisi ge iydba ka benne se'e yiesi lo yu-ni

31°Atti esiaya neti benne daya yebdha, dedaya lhe'e xiani
kiaha lenia ka anjeli ge Tata Do Yebaha, nianna tti dhoa lo
xxila nu raka lhalha ata innabiayaha. 32La'ania nna iya xeaba
ka benne se'e yiesi lo yu-ni etupake arloa. Neti nna ebesia
lhe'e luesike attiba runi nu reki lo ka neruha rebesina ka
chivaha lhe'e ka neruha. 33Use'a ka benne ruin tseha daka na
bania nna ka nu ruin satsaha nna use'a kana daka na yattia.
34La'ania nna neti benne ankaa nu rinnabiaha, upeya ka
benne se'e daka né baniha: “Lebi'i chiba uka len Tata kiaha
le. Gwaltaxxi kini dhile nu tse chi ga'ananie dhi ka benne
rinnabie; delédba nu chi ga'ananie dhile attili lani kwe yiesi lo
yu-niha. 35Kumu neti tti bituniaha, lebi'i nna gwa betebale
nu utoa nna tti bebisia indaha, lebi'i nna gwa betebale inda
u'uyaa nna tti rekia ankaa attiba ttu benne dittu, lebi'i nna
gwa beyaxibale neti lisile. 36 Anagaba tti biyasati xoa, lebi'i
nna gwa betebale nu bikua nna tti iniaha, lebi'i nna gwa
biytbale neti. Andgaba tti uttaa lisiyyaha, lebi'i nna gwa
bitabale betegiale neti.” 37Ka benne ruin tseha nna ekabike
kia, inndke: “Tata Xisi to, ¢snuka bilentu lu rituinlu nna gwa
bennabatu nu utolu lhe nuka bilentu lu rebisilu inda nna
gwa betebatu inda u'uyalu? 38Lhe anagaba, ¢nuka bilentu Iu
rekilu attiba ttu benne dittu nna gwa beyaxibatu lu lisitu?
Lhe ¢nuka biyasinlu xolu nna gwa betebatu nu bikulu?
39 Anagaba lhe ¢nuka bilentu lu ranilu o telu lisiyya nna gwa
bitabatu betegiatu lu?” 40Neti benne ankaa nu rinnabiaha
nna ekabia geke, upeya ke: “Netiru ria, atti bete néle len ttu
ka betsi to geri'i, ka benne labi ra xxeni leke, attisidiba len
netiba nuha bete néle.” 41Nianna tti upeya ka nu se'e daka né
yattiha: “jLebi'i ka nu ralhale urixxi ukinni Tata Do Yebéha,
gwalibietta kwe'a nna gwaltsia lo gi nu satiaba rite loniha,
deléba gi nu chi re tse kini tsia nu xxegwiha loni itupa lenna
ka anjeli geniha! 42Kumu neti tti bituniaha, lebi'i nna labi
betele nu goa nna tti bebisia indaha, lebi'i nna labi betele inda
i'iyaa. 43 Andgaba tti rekia ankaa attiba ttu benne dittu, lebi'i

nna labi betele ata eya'anaa nna tti biyasati xoa, lebi'i nna labi
betele nu ukua. Anégaba tti Gniaha lhe tti uttaa lisiyyaha lhe,
lebi'i nna labi betegiale neti.” 44La'ania nna ekabikana kia,
inndkana: “Tata Xisi to, ¢nuka bilentu lu rituinlu lhe rebisilu
inda lhe? ;Nuka bilentu lu rekilu attiba ttu benne dittu o si
rekilu riyasinlu xolu? Lhe andgaba, ¢nuka bilentu lu ranilu o
telu lisiyya, ri'itu nna a bete natu len kwinalu?” 45La'ania nna
ekabia gekani, upeya kana: “Netiru ria: tti abittu bete nale len
ttu ka betsi to geri'i-ni, ka benne abittu ra xxeni leke, len neti
nuha abittu bete néle.”

46Njanna tti ra Jests-ni:

—Luesi ka nu ruin satsa-ni, tsiaba ka nuni ata uytikana
elha disa ttu dia liiha; ka nu ruin tseha nna eyyabakana ata
aka benkana ttu dia liiha.

Ka nu loni ge ka benne Israel-ni regila lekani
gasina uttikana Jestis-ni
(Mr. 14:1-2; Lc. 22:1-2; Jn. 11:45-53)

2 6 1Atti chi uluxani Jestis-ni unnebie iya nu reeha,
nianna tti ree ka benne rudhetinieha:

2__Lebi'i gwa yubale, a chupa ubisaba nuni riyasa kini isia
lani Pascua. La'ania neti benne daya yebdha, utekana neti lasi
né ka nu utdkana neti lo ya kurusiha.

3Ka nu loni ge ka bixxudiha lhe [ka nu rule'ekinna
ka benne nu ra lo bia
bennabi bodha'an
Moisés-ni] lhe andgaba
ka benneola ge ka nu
Israel-ni bitupakana lali'a
ge yo'o ata do Caifas nu
anka bixxudi xeniha,
4bitupakana nna botsi'inu
lekani gasina udaxxukana
Jestis-ni nna uttikane.
5Ttaka ra luesikani:

—Bittu uinri'i nuha
tti raka laniha kini ka (San Mateo 26:3)
utsatsari'i ka benne.

Ttu nuila bedona seti nu rure ixixxi iki Jestis-ni
(Mr. 14:3-9; Jn. 12:1-8)

6Jestis-ni doe lhe'esi Betania lhe'e lisi Simén nu uka latini
yiesu nu tee 14ni lepra. 7Nianna tti bisin ttu nuila denna
ttu re'e to ankana ge fyya ragalha. fyya ragalhaha tee l4ni
alabastro. Lhe'e re'e toha ta'a seti nu rure ixixxi. Setiha daka
xxattana. Nianna bedo ttatta nuilaha setiha iki Jests-ni tti
doe go yettaha. 8Tti bilani ka benne rudhetini Jestis-ni nu ben
nuilaha, nianna bisa'akanie nna rake:

—:Beaka kwentaba bedelha lattina seti-na? 9A
betto'ochilana nuné yaxi; belhuha nna betena nuha len ka
benne dii abittu geke tee.

10Ttaka Jestis-ni yube nu ra ka benneha, nianna tti ree ke:

—:Beaka rinnele ge nuila-ni? Nuni chi benna ttu nu tse
len neti. "Kumu ka benne dii abittu geke tee satiaba tse'e
ka benne-na len lebi'i, neti nna labi satia dhoa len lebi'i.
12Nuila-ni begadina seti-ni ikia. Benna kini odd tsena neti
ki igatsia ganna chi uttiaha. 13Netiru ria: Ittba yiesi lo yu-ni
gaxaba lhe'e ka yiesi ata kixxi'a ka benne ka tisa kia-ni,
kixxi'agabake ge nuila-ni. Aniha ki sadd le ka benne ge nu
benna-ni.

Judas-ni betena Jests-ni lasi na ka nu uttikane
(Mr. 14:10-11; Lc. 22:3-6)

14Ttu ka benne tsi'inu (12) rudhetini Jestis-ni nu tee 1ani
Judas Iscariote, ugiana ata se'e ka nu loni ge ka bixxudiha
15nna rana ka nuha:

—Tti kixale neti ki utea Jesis-ni lasi nale?

Ka nuha nna rakana na:

—Utetu rerua (30) belhiu plata lenlu.

16Deb4 la'ania nna udulo Judas-ni regila leni gasina utene
lasi na ka nu uttikaneha.

Jestis-ni roe len ka benne rudhetinieha irse ge lani Pascua
(Mr. 14:12-25; Lc. 22:7-23; Jn. 13:21-30; 1 Co. 11:23-26)

17S4 neru ge lani Pascua tti ro ka benne Israel-ni yettaxtila
nu abittu kua dii dia ikiniha, la'ania ubiga ka benne rudhetini
Jestis-ni ata dueha nna réke bie:

©2015 Wycilffe Bible Translators, Inc
http://creativecommons.org/licenses/by-nc-nd/2.5/mx/



91 San Mateo 26

—¢G4 raka lelu sentu irse kini gori'i lani Pascua-ni?

18Lee nna ree ka benneha:

—Gwaltsia lhe'e yiesi-na nna gwaliga ttu benne biyt
do naa: “Ani ra maestruha: Chiba dabiga isia ura kia. Lhe'e
lisilu-ni raka lasia goa irse ge lani Pascua len ka benne
rudhetinia-ni.”

19 Aniha uka nna ka benne rudhetinieha benbake atti tteba
raba Jesus-ni, ugiabake gwenke irse ge lani Pascuaha.

20Tti chi ulha sdha nna bebiga Jestis-ni ro'o mexaha len ka
benne tsi'inu (12) rudhetinieha. 21Laka yu'uke go irseha nna
ree ka benneha:

—Netiru ria, nuxa ttdle nuni utele neti lasi na ka nu
uttikana neti.

22Ka benneha nna yalha bedd si'i xxattana leke tti
biyienkanie nu reeha, nianna tti uduloke ttu ttubake unnaba
tisake bie, rake:

—¢Si bittuba neti nuné xa tata?

23Lee nna bekabie, ree ke:

—Nu ugutuna len neti lhe'e tttba ye'ena-ni, lana nuha
utena neti lasi nd ka nuha. 24Neti benne daya yebaha eya'abaa

(San Mateo 26:20-29)

attiba chi ga'anna lo ka yetsi ge Tata Do Yebaha. Ttaka nna,

igwalichiru le nu utena neti lasi nd ka nu uttikana neti!

Tserula sariana na ganna abittu ulina, a laa kila ulina.
25Nianna ra Judas nu utene lasi né ka nuha:

—¢Si bittuba netiba nuné xa maestru?

Lee nna bekabie ree na:

—Luba chi raxa.

26aka yu'uke goha nna tti bedaxxu Jestis-ni yettaxtilaha
nna begwebie Tata Do Yebédha ixkixaru. Nianna tti ulha'abie
lhe'e benneha nna begwebie ka benne rudhetinieha nna ree
ke:

—Gwaludaxxu nna gwaligo. Benne-ni anke bela latia.

27Tki de nuha nna tti bedaxxue xiga ta'a vinuha nna
begwebie ixkixaru Tata Do Yebédha, nianna tti begwebie ka
benneha nna ree ke:

—Gwali'iya iyéle nuni, 28kumu nuni ankana reni kia. Reni
kia-ni rugwena lidhaka tisa chi bodha'an Tata Do Yebaha len
ka benne. Reni-ni ilalina kini ixe ka benne ix( elha xen lasi
ge ka tulha ruinke. 29Neti ria le: deba nnanna labiru i'iyaa
vinu-ni, gannaliba chi bisia s& i'iyaa vinu kubi len lebi'i ata
rinnabia Tata kiaha.

301ki de chi bilhake ttu le'a to, nianna tti biriake diake iki
i'iya ata daa ka ya olivuha.

Jests-ni rigixxi'abie deki Pedruha labi dhi ro'oni
deki ankabienne
(Mr. 14:26-31; Lc. 22:31-34; Jn. 13:36-38)

31Tti chi se'eke iki i'iyaha, nianna ra Jests-ni ka benne
rudhetinieha:

—Nnolha iyébale isatsale udha ikile neti. Akaba attiba chi
unne Tata Do Yebaha lo ka yetsi geeha, tti ree: “Neti uttibaa nu
reki lo ka neruha nna ka neruha nna isatsa ttebakana.”

32R4gaba Jests-ni:

—Ttaka iki de chi beyaka bania lo elhuttiha, la'ania nna eya'a
gaaya enerua lole esinaa daka Galilea-ni, delola nna esiale.

33Pedro-ni nna rane:

—Meskiba adi ka nuni udha ikikani Iu, neti labi udh4 ikia lu.

£ 26:31 Zacarias 13:7

34Lee nna ree Pedro-ni:

—Netiru ria: nnolha atti lanila kwesi chinkaha, lu tsunna
libela chi bedhea lelu a ridi ro'olu deki ankabienlu neti.

35Pedro-ni nna rana Jesus-ni:

—Neti meskila gattia lenlu, labi innfa deki labi ankabiati lu.

Aniha-gaba ra adi ka benne rudhetinieha.

=

(San Mateo 26:36-46)

Jestis-ni rilhapie tisa len Tata Do Yebaha Getsemani-ni
(Mr. 14:32-42; Lc. 22:39-46)

36Nijanna tti dia Jestis-ni len ka benne rudhetinieha ttu
latti ata tee lani Getsemani, nianna ree ke:

—Nii gwaltse'e, laka neti tsiaya innea len Tata Do Yebaha.

37Nianna chebie Pedro-ni lhe a chupa ka xi'in biyd
Zebedeo-ni nna tti uduloe bedd si'ina lebie lhe beda xxattane
lhe. 38Nianna tti ree kana:

—Neti yalhd si'i du lasia. Gwanalu chiba gattia rakati. Nii
gwaltse'e nna gwaltse'e tenné len neti, bittu ga'adhile.

39Nijanna tti biru'une a latti daka ana nna tti bettudhi loe
lo yu nna unnebie len Tata Do Yebdha, ree:

—Tata to kia, nu diru inndlu benchi kini abittu uyta
elha disa satea-ni. Ttaka labi nu innia aka, sinuki nu innaba
kwinalu aka.

40Njanna tti beyekie ata se'e ka benne tsunna rudhetinieha
nna gwaxxake ka benneha te'adhilake. Nianna tti ree
Pedro-ni:

—¢Si niba ttu ura laa udaale tse'e tennale len neti?
41Gwaltse'e tennd lhe gwalinnaba len Tata Do Yebaha, kini

abittu dhi yie nu xxegwiha le nna eyadi gaale. Gwali gala
lebi'i gwa rakabinle tse'e tenndle, ttaka bela latile-na labi
ridaana uchiana.

42Njanna tti dedheyye attu libe nna bedennee len Tata Do
Yeb4ha nna ree:

—Tata to kia, ganna abiba aka kualu nu satea-ni, la'ania
nna nu inniba kwinalu aka.

43Tti bedeyekie attu libe dedheyye ata se'e ka benneha,
nianna gwadixxakagabe ke dedete'adhigabake kumu de ta'a
xxattake bisiela. 44Niha-ba bodose'ebie ke nna dedheyye
gwenne len Tata Do Yebdha beyonna libe. Bodeki adakabe ka
tisa ka nu chi ree benneha. 45Tti bedeyekie attu libe ata se'e
ka benne rudhetinieha nna ree ke:

—¢Si sa te'adhibale? Neti benne daya yebaha, chiba bisia
ura nuni utekana neti lasi na ka nu ruin tulha. 46;Chinka
gwaleyadha nna gwaletia! {Ne nu utena neti lasi n4 ka nu
uttikana netiha chi daa naa!

Bedaxxukana Jests-ni kini uttikane
(Mr. 14:43-50; Lc. 22:47-53; Jn. 18:2-11)

47Sa dula Jests-ni rinnebie tti bisin Judas nu selana lhe'e
ka benne tsi'inu (12) rudhetinieha. Bisin lenna ixeru ka nu
denkana espada lhe yaga lhe. Ka nu loni ge ka bixxudiha
lhe ka nu anka benneola ge ka nu Israel-ni lhe, lakana
udhelhakana ka nuha. 48 Judas nu utena Jesus-ni lasi na ka
nuha nna chila rana ka nuha:

—Nu ibigaa goa xxaganiha, lana nuha udaxxule.

49Njanna ubiga tteba Judas-ni ata du Jesds-ni nna rane:

—iPadiuxi, maestru!

Nianna tti utona xxage. 50Labie nna ree na:

—Betsi to, tsa ttela ben nu dalu uinlu.

Nianna tti ubiga ka nu daa lennaha nna bedaxxu
ttebakana Jestis-ni. 51Ttaka ttu ka benne du len Jestis-ni nna
ulea ttebe espada geeha nna uchtie naga nu riben lo sina ge
bixxudi xeniha. 52Jests-ni nna ree benneha:

—iTasiekilu! Boga'a espada gelu-na lhe'e xoni, kumu ka nu
ruttikana len espada, len nunagaba gattikana. 53;Si rakinlu
labi aka kia innabaa len Tata kiaha kini idhelhe ixe juisiru ka
anjeli ki odildke neti loora tte nnanna? 54Ttaka ganna gaxia

ka benneha, la'ania nna, ¢galasina ki aka nu ra lo ka yetsi ge
Tata Do Yebdha ata rigixxi'a ra deki teeki satea ani?

55Looraha tteba nna ra Jests-ni ka nu chi bedaxxukaneha:

—Beaka ttiba ttu nu daa gwedaxxu ubana dale gwedaxxu
neti, denle espada lhe yaga lhe? Ki ttu ttu saba rida ro'o
yotu-na rule'enia le nna abi chiga bedaxxule neti. 56 Ttaka iya
nuni raka kini rado tisa ge nu unne ka profetaha lo ka yetsi ge
Tata Do Yebéha.

Nianna iydba ka benne rudhetini Jestis-ni bexunnike nna a
ttabe bedike.

Jestis-ni biso due arlo ka uxtisi ge ka nu Israel-ni
(Mr. 14:53-65; Lc. 22:54-55, 63-71; Jn. 18:12-14, 19-24)

57Ka nu bedaxxukana Jesis-ni nna deche ttebakane
arlo Caifas nu anka bixxudi xeniha. Niha chi tupa ka nu
rule'ekinna ka benne nu ra lo bia bennabi bodha'an Moisés-ni
lhe chi tupa ka benneola ge ka nu Israel-ni lhe. 58 Ttaka
Pedro-ni nna idittuliba danalhane axtaliba bisinna lali'a ge
yo'o ata do bixxudi xeniha. Uta'abana nna urena len ka nu
se'e gweyl ro'o yo'oha kini ilenna bixa aka.

59Ka nu loni ge ka bixxudiha lhe ka benneolaha lhe adiru ka
nu runi elhuxtisi ge ka nu Israel-ni rigilakana ka nu uin lekani ki
usiakana iki Jestis-ni ttu bixa. Anfha ki tee ro'okani ukinnikane
nna uttikane. 60Ttaka labi udaakana, meskiba bika betso diikana
ixe ka nu ben lekani. Delola nna bisia a chupakana nna 61rakana:

—Nubiyt du nii rana: “Neti gwakaba kia uttampaa yotu ge
Tata Do Yebdha nna delo tsunna ubisaba nna chi elhidhaa na.”

62Bixxudi xeniha nna udda liina nna rana Jests-ni:

—¢Biunni rusia ka nunf ikilu? ;Si lagwa gwekabilu ge nu
rakana-ni?

63Ttaka Jests-ni siiba uke, labi bekabie. Bixxudi xeniha
nna rane:

—Tata Do Yebaa benne anka baniha rudettia rinnabaa
lenlu, utixxi'a, ¢si lu ankalu Cristu Xi'in benneha?

64 Jestis-ni nna bekabie, ree:

—Luba chi raxa. An4gaba neti upegabaa le deki neti benne
daya yebaha, deba nnanna chi ilenle neti dhoa daka né ben ge
Tata Do Yebaa benne ra tsitsi leeha lhe ildgabinle neti dedaya
yebaha lhe'e beaha.

65Nianna tti ulhi triba xo bixxudi xeniha uchedana nuha.
Nianna tti rana ka nu se'e niha:

—iTata Do Yebdha nund rorexxa gaana tti rana and!
Nnanna labiru riyasinri'i nuxa kixxi'enna ri'i deki bixa ben
nuni, ki kwinaba lebi'i chi biyienin nagale deki rorexxa gaana
Tata Do Yebaha. 66Lebi'i nna, ¢bi rakinle?

Ka nuha nna bekabikana, rakana:

—Ralhaba nuna gattina.

67Nianna tti udulokana bettuttu xxenkani loe, attu
chupakana nna bedhenkane nna attu chupakana nna
uleakana gi ro'e. 68Nianna tti rdkane:

—Cristu, unne ya'achu, ¢ntinna bedhenna lu ganna?

Pedruha labi ridi ro'oni deki ankabienna Jests-ni
(Mt. 14:66-72; Lc. 22:55-62; Jn. 18:15-18, 25-27)

691.aka raka nuha, Pedro-ni nna lali'a ge yo'oha-ba dona.
Nianna tti ubiga ttu ka nuila riben sina niha, rana na:

—Lu lhe danalhagabalu Jests ge Galilea-ni.

70Ttaka lana labi uxi ro'oni arlo iy4 ka nuha deki
ankabienne. Rélana:

—Bi yu neti bi ge nuné rinnelu.

7Tti chi deyyana eriana ro'o yo'oha, nianna tti bedelani
attu nuila riben sinaha Pedro-ni. Nianna ra nuha ka nu se'e
niha:

—Anégaba nuni danalhagabana Jesis ge Nazaret-ni.

72Ttaka lana nna labi bededi ro'oni, axtala rana:

—iYuru Tata Do Yebéha, labi ankabiati nubiyt-na!

73 Attu sattiruba nna chi bedebiga ka nu se'e niha ata du
Pedro-ni nna redeakana na:

—Gwali gal4, gaxa lu selagabalu len ka nu danalhakana
Jestis-ni, kumu reyakabia tteba elha rinne gelu.

74Lana nna rana:

—Gwaligati xa; labi ankabiati nubiyt-na. Tata Do Yebaha
ugwebie neti elha disa ganna abiba liiti.

Looraha tteba nna uresi chinkaha. 75Nianna gwadu tteba
le Pedro-ni ge nu ra Jesds-ni tti rabie na: “Lanila kwesi
chinkaha, lu tsunna libela chi bedhea lelu labi ridi ro'olu
deki ankabienlu neti.” Nianna beria ttebana ata du naa, nna
uresibana ttibaxkaba leni de releninna.

Jestis-ni biso due arlo Pilato-ni
(Mr. 15:1; Lc. 23:1-2; Jn. 18:28-32)

27 1Tti chi ugwani dilaha nna iy4ba ka nu loni ge ka
bixxudiha lhe ka benneola ge ka nu Israel-ni lhe,

iydbakana beda'a ro'okani deki gattiba Jestis-ni. 2Nianna tti

bexxikakane nna chekane gwaga'akane lo Pilato nu rinnabiaha.

Judas-ni ulu'u tuu yienni

3Judas nu betena Jests-ni lasi n4 ka nu loni ge ka
bixxudiha lhe lasi n4 ka benneola ge ka nu Israel-ni lhe, tti
bilenna deki chiba bekinnikana Jests-ni ki gattie, nianna chi
bodtna na ge nu bennaha nna ugia ttebana bodekina rerua
(30) belhiu plata nu begwekana naha, 4nna rana ka nuha:

—Neti tulha xxeniba nund benia betea lasi néle ttu benne
labi bi benie.

Ttaka ka nuha nna bekabilakana, rakana:

—iDeloxa, labi yu ri'itu! {Naba biy!

5Nianna gwadelha ttebana ka belhuha lhe'e yotuha nna tti
biriana diana gwalhu'u tuu yienni.

6Ka nu loni ge ka bixxudiha nna bedigakana ka belhuha
nna rékana:

—Belhiu-ni labi ga'anna egu'uri'i nuni lhe'e ata ru'u ka tna ge
yotu-ni kumu belhiu-ni ankana nu utixari'i kini gatti ttu benne.

7Aniha uka nna beda'a ro'okani go'okana len belhuha xulali
nu tee lani Ata Riria Ka Yedhu, kini xulaliha ixdna igatsi ka nu
dittu. 8De nuha nna axtaba nnanna beya'an 14 xulaliha Xulali
Nu Biyo'o Len Reni. 9Aniha ki gwado tisa ge nu unne profeta
Jeremias-ni, tti ree: “Bedaxxubakana rerua (30) belhiu plataha.
Ttania nuha ulea ka nu Israel-ni lidhaka benne gattiha. 19Nianna
tti betekana nuha kini biyo'o xulali ata riria ka yedhuha.
Benbakana attiba raba Tata Xisiha neti”,» aniha ra Jeremias-ni.

Pilato-ni rinnaba tisana Jesitis bixa benie
(Mr. 15:2-5; Lc. 23:3-5; Jn. 18:33-38)

1 Jestis-ni nna bisin lenkane arlo Pilato nu rinnabiaha.
Nuha nna unnaba tisane, rane:

U 27:9-10 Zacarias 11:12-13

—¢Si lu ankalu nu rinnabia
ge ka benne Israel-ni?

Lee nna bekabie geni, ree:

—Luba chi ra deki nuna
ankaa xa.

12Ka nu loni ge ka
bixxudiha lhe ka benneola
ge ka nu Israel-ni lhe, tti
se'ekana rukinnikane arlo
Pilato-ni, lee nna kwachiruba (Mateo 27:11)
bekabie gekani. 13Nianna tti
ra Pilato-nie:

—¢Si gwa riyieninlu? Ttanili nu rusiakana ikilu.

14Ttaka Jestis-ni nna niba ttu tisa laa bekabie. De nuha
nna nu rinnabiaha rugia ya'abana de labi rekabie geni.

Bedaba ro'okani uttikana Jests-ni
(Mr. 15:6-20; Lc. 23:13-25; Jn. 18:38-19:16)

15Kua risiaba lani Pascua, Pilato nu rinnabiaha labinna
rodilana ttu ka nu tee lisiyya. Rebeabana nu rakaba le yiesiha
eria. 16La'ania nuha yaya ttu nubiyd lisiyya. Iyadba ka benne
yuke ge nu benna. Nubiytiha l4na Barrabds. 17 Tti chi tupa ka
benne niha, nna unnaba tisa Pilato-ni kana, rana:

—:Nu raka lele odildya? ;Si odilaya Barrabas-ni ak?
¢0dilaya Jests nu tee 1ani Cristu-ni ak?

18 Aniha ra Pilato-ni kumu chiba yuna deki de ritisibakinna
Jests-ni nna gwaga'akane loni.

19Laka do Pilato-ni ata rinnabianaha nna udhelha nuila
geniha ttu rresona geni, rana na: “Bittu uga'a nalu len
nubiyti-na. Labi bixa ben nund. Kumu de lana nna neti yalha
elha disa biyta bitsiati ttu ela.”

20Ttaka ka nu loni ge ka bixxudiha lhe ka benneola ge ka
nu Israel-ni lhe, biri'aba lenkana uxi yiekana ka nu saa niha
kini ka nuha nna unnabakana kini olhdna Barrabas-ni nna
Jestis-ni nna unnabakana kini gattie. 21Nu rinnabiaha nna
unnaba tisana kana attu libe, rana kana:

—Delo ixpa ka nuni, ;nt ka nuni raka lele odilaya?

Lakana nna rdkana:

—Barrabés-na bodilaa.

22pjlato-ni nna rana kana:

—Jests nu rale Cristu-ni nna, ¢bila anka nu unia len nuni
ganna?

Iydbakana bekabikana, rdkana:

—iBet4 nuna lo ya kurusi!

23Njanna ra Pilato-ni kana:

—¢Beaka? ¢Bi nu satsa ben nuni?

Ttaka lakana nna adila idisa ribesi'akana, rakana:

—iBetd nuna lo ya kurusi!

24Ttj ute den Pilato-ni deki labi dhaana lo ka nuha, kumu
adila rigiyyakana, nianna tti bedaxxuna inda nna uti nani
arlokani nna rana kana:

—Labi udelhale kwe'a elhutti ge nubiyt-ni. jNaba gwaluyt!

25Tyabakana bekabikana, rakana:

—Kwe'ebatu lhe kwe'e ka xi'intu-niba tsia elhutti ge nuna.

26Njanna bolhéba Pilato-ni Barrabds-ni. Jests-ni nna
udhelhana ki bekulhakane, nianna tti botene lasi na ka nu
utdkane lo ya kurusiha.

27Ka soldadu ge Pilato nu rinnabiaha chekana Jests-ni
lhe'e guskadu ata ridona ruinna elhuxtisiha. Nianna tti
bottupakana adi ka soldaduha abi'iba kwe'e Jestis-ni.
28Jleakana ka xoeha nna begukukane ttu lari xind. 22Nianna
tti benkana ttu corona yetsi nna ulu'ukana nuha ikie nna
begwekane ttiba ttu vara ge nu rinnabia den né benbie,
nianna tti beda xibikani arloe ruxisikana gebie, rakane:

—iXxeni ra lelu xa nu rinnabia ge ka nu Israel!

30Nianna tti ruttuttu xxenkani loe nna rudaxxukana vara
denieha nna riginkana nuha ikie. 31Iki de chi bedhakakane
aniha, nianna tti utuakana lari xin4 nukueha nna bogukukane
ka xoeha, nianna tti chekane kini utdkane lo ya kurusiha.

Jestis-ni betdkane lo ya kurusiha
(Mr. 15:21-32; Lc. 23:26-43; Jn. 19:17-27)

32Tti biriakana dia lenkana Jestis-ni, nianna beti'akana ttu
benne lhe'esi Cirene ldbie Simén. Benneha bedo doelhakane ki
bije kurusi ge Jests-ni. 33Nianna tti bisinkana ttu latti ata tee
lani Gélgota. (Gdlgota dienna innana Bega Iki Nu Yatti.) 34Niha
begwekana Jests-ni vinu nu dia kuana ilh4 ikini ki i'iye, ttaka
iki de chi bennixxie nuha nna birua uka lebie i'iye nuha.

(San Mateo 27:35)

35]ki de chi betdkane lo ya kurusiha, nianna bedelhakana
suerti kini elha'akana ka xoeha, kini ula'ana nupaxakana
galhakana edikana ka nuha. [Aniha ki gwado tisa ge nu unne
benne uke profeta ge Tata Do Yebdha, tti ree: “Belha'abakana
ka xoaha nna bedelhakana suerti ge ka nuha.”] 3¢Nianna tti
use'ekana biy1 tsitsibakane. 37Daka xekie betdkana ttu breta dia
letra loni ata rigixxi'a bi ge taabie lo ya kurusiha. Lo bretaha dia
ra: “Nuni ankana Jests nu rinnabia ge ka benne Israel-ni.”

38Betakana Jestis-ni lhe betagabakana a chupa ka ubana
lo ka ya kurusi, ttina daka né banie nna attiina nna daka na
yattie. 39Ka nu rite ata taabieha nna ruttdba ikikani rulisa
xxattakane, 49rakana:

—Lu ralu deki ottampalu yotu-na nna delo tsunna ubisaba
chi elhidhalu na. jGanna si gwaliginlu ankalu Xi'in Tata
Do Yebéha, titibalu benchu ki lhaalu lo ya kurusi-na nna
beyadichu!

41 Aniha-gaba ruin ka nu loni ge ka bixxudiha lhe ka nu
rule'ekinna ka benne nu ra lo bia bennabi bodha'an Moisés-ni
lhe aniha-gaba ruin ka fariseo-ni lhe ka benneola ge ka nu
Israel-ni lhe; ruxisigabakana gebie, rdkana:

42_;Ka benne subi gwa bodildna, ttaka lana nna a raka
geni elaa titGibana lo ya kurusi-na! jGanna gwaliginna ankana
nu rinnabia ge ka nu Israel-ni, eyadichuna lo ya kurusi-na,
la'ania nna ri'itu gweyya letu geni! 43Bexxen leni ge Tata Do
Yebdha, nnanna nna odilachue na ganna gwaliga rakanie
geni. Kumu rana: Neti ankaa Xi'in Tata Do Yebaha.

44 Andgaba ka ubanaha, ka nu taagabakana lenie lo ka ya
kurusiha, rulisagabakane.

Jests-ni uttie lo ya kurusiha
(Mr. 15:33-41; Lc. 23:44-49; Jn. 19:28-30)

45]taba yiesi lo yu-ni udulo bechulha, udulo bechulha
retin tsi'inu (12) nna axtaliba retin tsunnaha beyani. 46La
uraha-gaba nuha, uresi'a Jests-ni itt lebie, ree:

—Eli, Eli, ;lJama sabactani? —Tisa-ni dienna innana: Tata
Do Yebaa kia, Tata Do Yebaa kia, sbeaka rudh4 ikilu neti?

47Tti biyienini ttu chupa ka nu se'e niha nu reeha, nianna
ra luesikani:

—Profeta Elias-niba nund raxina.

48],0oraha nna ttu ka soldadu du niha biresu ttebana
gwaxxina ttu xunu nna bodibidhana nuha len vinu idi.
Nianna tti bexxikana nuha lo ttu iyyaxtila nna bedona nuha
ro'o Jests-ni kini i'iye nuha. 49Ad{ ka nu se'e niha nna rdkana:

—Naa la taachuna si gwetedilaa Elias-ni na lo ya kurusi-na.

50Ttaka Jestis-ni nna uresi'e attu libe idisa, nianna tti
bech lebie.

51Looraha tteba nna bireda lari daa lhe'e yotuha, chubaa
tiba ukana, udulona xekini nna axtaba xani'ani bireda. Yiesi
lo yu-ni nna bixt. Ka fyya bartoha nna bila'a lhe'ekani.
52Bijyaligaba ka yieru baa nna beyaka ben ixeru ka benne chi
uttiha, delaba ka benne chi ulesi Tata Do Yebaha ki akake
gebie. 533Ka benneha beriake lhe'e ka yieru baaha nna iki de
chi beyaka ben Jestis-ni lo elhuttiha, la'ania nna beta'a ka
benne beyaka baniha lhe'e yiesi le'aha, deldba Jerusalén-ni,
nna niha bele'e loke len ixe ka benne.

54Soldadu nu baninna adi ka soldaduha, du lenna attu
chupa ka soldadu ruytkana Jests-ni. Ka soldaduha tti
bildkinna chi rixtha lhe iy4 nu chi ukaha lhe, nianna usi
xxattakinna nna rdkana:

—Benne-niligaba nna gwali anke Xi'in Tata Do Yebéha.

S5Ixeba ka benne nuila, delaba ka benne danalhake
Jests-ni desdeba Galilea-ni kini bete nake lenbie, ka benneha
idittuliba se'eke gwelanni. 56Lhe'e ka benneha sela Maria
Magdalena lhe Maria nan ge Jacobo-ni lhe José-ni lhe;
niha-gaba sela nan ge ka xi'in Zebedeo-ni lhe.

Jestis-ni bekatsike bie
(Mr. 15:42-47; Lc. 23:50-56; Jn. 19:38-42)

57Tti chi ulha sdha nna bisin ttu benne biyt tee gebie.
Benneha labie José. Lee anke benne lhe'esi Arimatea. Benneha
ukagabe ttu ka benne bedhetini Jests-ni. 38 José-ni ugie arlo
Pilato-ni nna bennabe Jestis-ni ki ukatsie benneha. Pilatuha nna
udhelha ttebana kini botekana benneha len José-ni. 59 José-ni
nna bedibe Jests-ni nna tti bottesie benneha ttu lari nari xa.
60Nianna bekatsie Jestis-ni lhe'e yieru baa kubi geeha. Yieru
baaha uche'enie na lhe'e ttu iyya daa niha. Nianna iki de chi
bekatsie Jests-ni nna tti bottulhue ttu fyya xeni kini bedheabie
ro'o yieru baaha, nianna tti deyye. 61 Ata bigatsi Jests-ni re Maria
Magdalena-ni lhe attu Maria-ni lhe; se'eke daka arlo yieru baaha.

Ka soldaduha se'ekana ruytdkana ro'o yieru baaha

62Beyeki sdha, la s tti reyaka le ka benne Israel-ni, ka
nu loni ge ka bixxudiha lhe ka fariseo-ni lhe bisinkana lo
Pilato-ni 63radkana na:

—Tata xisi to, ri'itu rexxa letu ge nu ruin leniha tti sa
anka bennaha, rana: “Ganna chi uka tsunna ubisa uttiaha,
iki de nuha nna eyaka benbaa attu libe.” 4De nuha nna
rinnabatu len kwinalu kini idhelhalu ka nu tse'e tsitsikana
ki uytkana ro'o yieru baaha axtaliba ganna chi beyonna
ubisaha, la'anialiba nna ebi'ettakana kumu ni kina tsia ka
nu bedhetinaha nna salea sigdkana nu yattiha. Nianna tti
tsekikana gékana ka benne deki beyaka benba nuha lagwi ge
ka benne chi uttiha. La'ania nna adirula xeni aka gwen lasi
inne ka nuha attichula gwen lasi unne nuha sisi'a tteha.

65Pilato-ni nna rana kana:

—Naba se'e ka soldadu ka nu uytkana ro'o yieru baaha.
Gwaliche kana nna gwaludhea tsitsi ro'o yieru baaha.
Gwaluinba ttiba rudhakaba lele kini tsaya tsitsi ro'oni.

66 Aniha uka nna diakana gwadhea tsitsikana fyya nu
yaya ro'o yieru baaha nna bese'ekana ka soldaduha ki uyt
tsitsikana ro'o nuha.

Jestis-ni beyaka benbie lo elhuttiha
(Mr. 16:1-8; Lc. 24:1-12; Jn. 20:1-10)

2 8 11ki de chi ute s tti reyaka le ka benne Israel-ni,
tti chi ugwani dila bedd ni'a xumanuha, dia Maria

Magdalena-ni lenie attu Maria-ni diake gwalannike ro'o yieru
baaha. 2Ttiruba ttu nnelaba bixt idi kumu ttu anjeli ge Tata Xisiha
ugwadie dabie yebaha. Bisie nna ubige ro'o yieru baaha nna utue
iyya yaya ro'o nuha nna tti udoe ikini. 3Raka lhalhabe attiba raka
lhalha tti rapi edha-na lhe sitsi tiiba anka xobie ttiba begi. 4Ka
soldadu ka nu se'e ruytikana ro'o yieru baaha, rixidinibakana de
usikinna ge anjeliha, nna tuttiruba bechulhakinna ttiba ttu nu
yatti ukakana. 3Anjeliha nna unnebie, rabie ka benne nuilaha:

—Bittu gasinle, kumu neti gwaytbaa deki lebi'i regilale
Jestis ge Nazaret benne betdkana lo ya kurusiha. éLantru

(San Mateo 28:1-10)

benneha tee nii kumu chiba beyaka ben benneha atti tteba chi
reeha. Gwaltaruga gwalugia ata utixxakaneha. 7Nnanna nna
jeru tte gwaleyya gwasattixxi'ani ka benne bedhetinieha deki
chiba beyaka ben benneha lagwi ge ka benne chi uttiha nna
chi deyye daka Galilea-ni daneru gaabie nna niha ilenlee. Neti
nuniba daya ugixxi'en le.

8 Aniha-ba uka nna jeru tteba deyya ka benne nuilaha
beru'unake ro'o yieru baaha, rasibakanie lhe redeakabakanie
deyyake gwattixxi'akanie ka benne bedhetinieha. 9Ttiru
nna ttu nnelaba uka xxe Jests-ni arlo ka benne nuilaha nna
begwebie ke padiuxi. Lake nna ubiga ttebake gwatesike lhe'e
ka ni'eha nna bedt xibike arloe. 19Jestis-ni nna ree ke:

—Bittu gasinle. Gwaltsia nna gwaligasi ka betsi to kiaha,
deldba ka benne bedhetiniaha, gwaligasi ke tsiake daka
Galilea-ni, niha ilakanie neti.

Ka soldaduha rigixxi'akana ge nu uka ro'o yieru baaha

Laka deyu'u ka benne nuilaha neda deyyake, ttu chupa
ka soldadu ka nu se'e gwey1 ro'o yieru baaha deyya ttebakana
lhe'esiha nna gwattixxi'akinna ka nu loni ge ka bixxudiha ge iydba
nu chi ukaha. 12Ka nu loni ge ka bixxudiha nna bitupa ttebakana
unne lenkana ka benneola ge ka nu Israel-ni nna beda'a ro'okani
begwekana ka soldaduha ixeni belhiu. 13Nianna tti rdkana ka nuha:

—Ani innéle: Ka nu bedhetini Jests-niba bitakana lo rela
tti te'adhituha nna beteleabakana benne yattiha. 14Ganna
eyona Pilatu benne rinnabiaha ge nuni, ri'itu gwanneba lentue
kini lebi'i nna abittu isela elha gaa gele.

15 Anioka nna ka soldaduha uxibakana belhuha nna
benbakana ttiba raba ka bixxudiha kana. De nuha nna nu ra ka
soldaduha la'ania, nuha-ba sa ra ka nu Israel-ni axtaba nnanna.

Jests-ni ridhelhe ka benne rudhetinieha
kini kixxi'ake ka tisa geeha
(Mr. 16:14-18; Lc. 24:36-49; Jn. 20:19-23)

16Ty4ba ka benne sinea bedhetini Jestis-ni diake daka
nianna bedu tteba xibike arlobie; ttaka attu chupake nna
ruddbana ke, labi yuke ganna gwalittiga lee nuha. 18 Jestis-ni
nna ubige ata se'ekeha nna ree ke:

—Tata Do Yebaha chiba betebie lo neda len neti kini
innabiaya yebaha lhe yiesi lo yu-ni lhe. 19De nuha nna
gwaltsia lhe'e iy xea ka yiesi se'e yiesi lo yu-ni nna gwaluse'e
ka benne kini udhetike ka tisa kia-ni nna gwalugadi ke inda
lhe. Tti ugadile ke indaha nna udettile 14 Tata Do Yebdha
lhe 14 Xi'inieha lhe 14 Espiritu geeha lhe. 20 Andgaba nna
gwalule'e kanie kini udoke tisa ge iya nu chi bodha'anaa len
lebi'i uinke. Neti nna ttu ttu sdba gwadtbaa len lebi'i axtaliba
ganna chi lhuxa yiesi lo yu-ni. Amén.

